
. .. Mark =
Riwana Aiaina, Mark i girugirumia
Pariverena

Wei lamna God Natuna Iesu Keriso Messiah Riwana Aiaina
karena. Ravaweibukanai girumi, wavana egaita riweta. Wate

tauviararamana e ririwa da Mark i girumi. Mark, lamna ega
Apasol, wate tauviararamana magamagaui inotai da tauna,
Peter maiteni au Rome i mae. Ma Peter, Iesu ana kaua ma ana
viararamana magamagaui Mark i riwei. Anina ma Mark wei
riwana i girumi da tauvitumagana au Rome ita aramanei, Iesu
aiwaii kauei.

Riwa karena i girugirumia e viviegeta da wei lamna Iesu
Keriso Messiah God Natuna Riwana Aiaina. Aubaina,
wei au bukana ta inainai Iesu awarina rewapana da kaua
magamagaui ita kauei. Wei kauai tanainanai maranai:
e viviararamana; ma arua-apoapoei e viviagagana-opunei; ma
rava doridoriai e vivilawani; ma g§o’apoapoe e notanota tawanei.
Mark, Iesu ana nola ma ana kaua igirumi ma ega ana
viararamana ita giruma-guratei. Mark iviegeta menanare
Iesu au korosi i 'rage da rava anatapui ita vilawanai ma God
menanare, lesu iragalei i vovaimairini.

John Taubabataito, Iesu ana aninae i vovokaukauei
(Matthew 3:1-12; Luke 3:1-18; John 1:19-28)
1 Wei lamna Iesu Keriso Messiah God natuna Riwana
Aiaina karena.
2Wariaga peroveta Isaiah i girugirumia nanare:
“Ona rautanigana! Au peroveta au naom ana paritawanei
da am aninae ina vokaukauei.” (Malakai 3:1)
3s“peroveta au mutulua e vivigoregore:
‘Taumi BADA ana aninae ona vokaukauei,
ana eta ona vovai-jijimani!” (Isaiah 40:3)
4 Ma taupariverena John inei au mutulua da rava
i bababataitoi ma God riwana i jimejimei i pa, “Ami go’apoapoe
ona voterei, ma ona mae-taviremi God awarina ma ami
go’apoapoe ina nota-tawanei ma ana babataitoimi.” 3 Ma rava
anatapui Judea au paratana ma au Jerusalem inae da John
ita rautaniganei. Maranai ai go’apoapoe irupeni, John, taui
1 babataitoi au waira Jordan.
6 Ma John, kamel aparana metametanana i oteoteni ma ana

tairoro gamogamo opina. Ana lam kapau ma manigewa. 7 Ma
tauna, rava i ririwei i pa, “Rava au muriu e nenei i getelara, ega

9 1:3: Isa40:3

me tau. Ega tagotagogiu da ana ae uma guravana ana rupeni.
8 Tau wairei a babataitoimi, wate tauna, Arua Vivivireinei
ina babataitoimi.”

John, Iesu i babataitoi
(Matthew 3:13-17; Luke 3:21-22)

9 Lamna maranaina Iesu, Nasaret, Galili i netawanei ma i nei
ma John au waira Jordan, tauna i babataitoi. 19 Ma maranai
Iesu wairei i gegetai, i 'nana da mara i wanatawanei ma Arua
Vivivireina me gabubui §airai. 11¥*Ma God ponana mareii opu
ma iriwai pa, “Tam, tau natu au nuavaina ma u vinuaiainiu.”

Satan, Iesu i rauelari
(Matthew 4:1-11; Luke 4:1-13)
12 Ma lamna au murina God Aruana Vivivireina Iesu
i paritawanana-opunei au mutulua. 13Ma au pom 40 au mutulua

i mae. Ma Satan, tauna i rauelari. Gamogamo gaigaiawai nai au
dobuna i mamae ma God ana anela marei tauna i paini.

Iesu, lebalebagai ruaga ma ruaga i raukwatuei
(Matthew 4:12-22)

14 Ma gulau Herod, John i pani. Ma muriai Iesu i nae au
Galili da rava awarii God Riwana Aiaina ijimei. 15 Ma
Iesu iririwa ipa, “God ana mara vinevinena igetai. God
ana vibadana vouna rava aubai, lamna ituriaii Ami
go’apoapoena ona rupeni ma ona mae-tavirem ma Riwana
Aiaina ona vitumaganei!”

16 Mara tagogi Iesu Galili topana au gerana ibababara
nae. Ma lebalebagai ruaga i 'nanai, Simon™ ma ana tevera
Andrew au topa i rarauagida. 17 Iesu iriwei i pa, “Ona nei ma
ona votagotagoiu. Ma me marina iana o tutuarui; nanare,
ana viararamanimi da rava ona tuarui da ina vitumaganeu!”

18 Ma maratogogi ai agida i voterei ma Iesu i votagotagoi.
19 Ma taui au gera iverau-nae. Iesu, Zebedi natunatuna
i’nanai,James maJohn aiauwaga ai agida wanawanarorona
i vokaukauei. 20 Ma maratagogi taui i gorei, “Taumi ona nei ma

ona votagotagoiu!” Ma taui amai Zebedif ana taunola maiteni
1 voterei ma Iesu i votagotagoi.

Iesu, arua-apoapoena rava awarina i viagagana-opunei
(Luke 4:31-37)

21 Jesu ana Tauvotagotago maiteni inae au Capeniam.}

Ma au Sabat, Iesu irui au pari numana ma God Riwana
Aiaina, viararamanana i vikarei. 22 Tauna ana rewapanana

*
% 1:11: Gen 22:2; Isa 42:1; Mrk 9:7 1:16: Wavana gelauna Peter T 1:20:
Eng. Zebedi. 1210 Eng. Capernaum.

i viararamana e§a me mai Jew ai tarawatu babadai § nanare.

Ma taurautanigana ana viararamana i baiei.

23 Maranai lesu pari au numana 1iviviararamana ma
oroto arua-apoapoena orana i ruiruinia i garara 24 i pa, “Iesu
Nasaretei, aiwai e goegoei awariai. Tam weka unei da
ma viapoapoeniai bo? Tau a aramanei tam aiai. Tam Vivivirem
Godeil”

25 Ma Iesu riwa bagibaginei i riwei i pa, “Ma genuana! Nai
orotona ma opu-tawaneii!”

26 Ma arua-apoapoena orotonai viaikwajieima ponanai rata,
i garara ma i opu-tawanei. 27 Ma rava anatapui i bana-kauei ma
taui ava 1 vitarapiri, “Wei aiwai? Wei viararamana vouna
ma ana rewapana maiteni! Wei ravana awarina rewapana
e mamae da arua-apoapoena iriwei ma tauna i vovoteletelei!”
28 Jesu nolana, maratagogi i tua Galili au anatapuna.

Iesu, rava magamagaui i vilawani

(Matthew 8:14-17; Luke 4:38-41)

29 Nai marana pari numana iopu-tawanei ma ana tau-
votagotago maiteni inae Simon ma Andrew ai au numa.
James ma John maiteni inae. 30 Simon poiana wavinena

ini gugurana ana au animatave i matamatave ma maranai Iesu
i geta ma numa ravai, tauna i pariverei. 31 Tauna i nae wavine
awarina, nimana i vojijini ma ivoagui da i vomairi. Lamna
maranaina, ini gugurana i voterei ma wavinena, taui i paini.

32 Ma au bigai madega ineulai au murina, rava, ai rava
doridoriai ma aiavoi arua-apoapoei au orai maemae, i neiai
Iesu awarina.” 33 Ma rava anatapui nai au melagaina
ivitagogiei numa au metaetana. 34 Ma Iesu, magamagaui ai
doria nununai i vilawani ma arua-apoapoe magamagaui rava
awari iviagagana-opunei. Ma arua-apoapoena i aramanei da
tauna anina God natuna ma lamna aubaina taui i vigaei da
i genuana.t

Iesu au Galilii raugugula nae
(Luke 4:42-44)
35 Ubaubanai boibogi, Iesu i vomairi ma numa i opu-tawanei
ma i nae gabu au genugenuanana. Ma kampa, God awarina
iraupari. 36 Muriai, Simon ana rava maiteni i nae da i baiei.

= : . : : *
§ 1:22: Wariaga BADA, ana Tarawatu Moses i verei mai Israel aubai. 1:32:
Madega ina neulai au murina anona lauvitau ana mara damona. Mai Jew ai
lauvitau ana mara au Friday madega e neneulai au murina e vivikarei da Saturday

madega e neneulai au murina e vorovorovei. T 1:34: Iesu i aramanei, mepa da
ita kauei da arua-apoapoei ita riwa da tauna Keriso; lamna rava tauna ita egari
da sorodia ita vibadei ma ta vigavia, me taui e vivinua-notenotei nanare. Jhn 6:15
ma inanai.

37 Ma maranai Iesu i nelagai, ma i riwei i pa, “Rava anatapui

e baibaiem.” ) _ o
38 Jesu i paribelei i pa, “Tana nae taon gelaui au geregere, ma

kampa maiteni God Riwana Aiaina ana raugugulei. Tau wei
lamna aubaina a nei.” 39 Ma Galili au anatapuna i naeni ma
pari au numai i raraugugula ma arua-apoapoei i viopuni.

Iesu, oroto opi doriana i vilawani
(Matthew 8:1-4; Luke 5:12-16)

40 Anina ma rava awarina opi doriana, i nei lesu awarina
ma au naona i peuma i raudune ma agu i vibagei i pa, “Mepa da
ma goei, anina da ma viaiainiu.}”

41Ma Iesunuabola oranai oai ma uranai viloloi da i vodadani
ma iriwa ipa, “Anina a goegoei, ma aii!” 42 Ma maratogogi
opi-doriana, oroto ivoterei ma tauna iaii me. 43 Anina ma
Iesu i riwana-guratei i pa, 44 “Tam ma nae! Aiwai i tuputupua
awarim, ega rava ma viegei! Ma jijimanina ma nae pirisi pulo
tau apuna awarina ma vietataiana-melem ma viaiaina pulona
Moses 1iririweia ma kauei da ina vimataira taui awari! Pirisi
pulo tauapuina ana vianina ina verei da tam u lawana.”

45 Wate orotona i nae ma aiwai awarina i tuputupua lamna
melagai au anatapuna i babaniana-naiei. Ma lamna aubaina
Iesumelagai anatapui i vorei ma mepa egarava ita mamaelana
kampa i nae. Wate rava mepa maemaei i nei lesu awarina.

2

Iesu, oroto gwagagwagana i vilawani
(Matthew 9:1-8; Luke 5:17-26)
1 JTesu ana tauvotagotafo maiteni 1iwanavira-melei au
Capeniam. Ma au pom ruaga au murina, rava nolana

i nonori da tauna i nememei au melagai. 2 Ma rava magamagaui
1 vitagogiei au numa. Patara i rata guratana da numa i oai ma
metaeta maiteni i mae-potai. Iesu, God riwana i raraugugulei.
3 Nelara ruaga ma ruaga, oroto gwagagwagana rasirasiei
iavarai da ineiai Iesu awarina. 4 Rava i maga guratana ma
egatagotagogina da ita neiai lesu awarina, lamna aubaina da
tetelei i am@aena da au poewa ma gavogavo i bauni ma kampa
gwagagwagana ana rasirasina i tere-gairei Iesu au naona.
5 Ma lesu, nai ravai i 'nanai da ai vitumagana i rata, lamna
aubaina gwagagwagana iriwei ipa, “Natu, am go’apoapoei,
a nota-tawanei.”

i 1:40: MaiJew ai Tarawatu e ririwa da ravalepeleperai, taui miramirai me dobu
gela ravai - Jentail. Mai Jew amapo nai ravai ega ina vodadani. Rava miramirai
ega maiteni ina vitaparoro bo au melagai ina mae. Lamna aubaina mepa da rava
miramirana ilawana, tauna ina ai-me, God tauna ina vaimelei ma rava maiteni
ina mae ma ina taparoro.

6 Anina maiJew aitarawatu babadai gelaui kampa i kiakiala,

au orai ivinua-notanota ipa, 7 “God ainelana go’apoapoei
e notanota tawanei. Aiwai aubaina wei ravana nanare
e bababani? Tauna, God e vivijibogi ma e ririwa da tauna, God
nanare.”

8 Maratagogi, Iesu Aruanei ai nota i vaia ma i riwei i pa, “Ai-
wai aubaina weikauai o vivinua-notenotei? 9Metaunai telatela:
gwagagwafana ata riwei, ‘Am go’apoapoe a nota-tawanei’ Bo
ata riwei, ‘Ma vomairi, am animatave ma vaia ma ma babara?’
10 A goei da taumi ona aramanei da Rava Natuna au dobu
anarewapana e mamae daravaaigo’ apoapoe ina nota-tawanei
ma ina vilawani.” Ma gwagagwagana i riwei ipa 11 “A riwem,
ma vomairi, am animatave ma vaia ma ma nae au numa!”

12 Orotona i vomairi ma maratagogi aravi i vaia ma i babara
nae. Ma patara i raraubiga, i bana-kauei ma God i voepaepai ma
iririwa, “Tauai ega melanai kaua wenanare ata inanai!”

Iesu, Levii kwatuei
(Matthew 9:9-13; Luke 5:27-32)

13 Tesu, Capeniam ivoterei ma Galili topana au gerana
i bababara ana tauvotagotago maiteni. Ma patara inei awa-
rina ma tauna God riwana viararamanana i vikarei. 14 Ma
i verau-nae aburuna ma Apius* natuna Levi i ‘nanai, ana bag-
ibagi au gabuna i kiakiala ma tax i tamitami Rome gabemanina
aubaina. Iesu i riweii pa, “Ma votagotagoiu!” Levi i vomairi ma
1 votagotagoi.

15 Tax tautami ma go’apoapoei ravai magamagaui, Iesu
ma ana tauvotagotago ivotagotagoi. Ma anatapui, Levi ana
au numa ikiala gogona ma iamam.f 16 Tarawatu Babadai
gelaui lamna Pharisi, ma taui i 'nanai da Iesu tax tautami
ma go’apoapoe ravai maiteni i amam. Anina ma Iesu ana
tauvotagotago i riwei i pa, “Aiwai aubaina Iesu tax tautami ma
go’apoapoei ravai maiteni e amam?”

17Ma maranai Iesu weiriwana i nononori ma tauii riweii pa,
“Rava lawalawai, doketa ega ita goegoei ma rava doridoriai,
doketa e goegoei. Tau a nei g§o’apoapoei ravai aubai ma ega
rava jijimani aubai.”

Ujivitaraviravirana
(Matthew 9:14-17; Luke 5:33-39)

* 2:14: Eng. Alphaeus. T 2:15: Moses, BADA ana Tarawatu i girumi ma mai
Pharisi wei Tarawatuna i votagotago-kauei. Ma taui kaua waduboi amamai gariei
maiteni i vovoteletelei ma iriwa da aiavoi Tarawatu ega ita voteletelei lamna taui
rava apoapoei, go’apoapoe tau kauei.

18 Mara tagogi, John Taubabataito ma Pharisi ai tau-
votagotago i ujiuji. Ma rava gelauii neilesu awarina mai vitara-
virevirei, “Aiwai aubaina John Taubabataito ma Pharisi ai tau-
votagotago e ujiuji, wate tam am tauvotagotago ega ita ujiuji?”

19 Tesu i paribelei ipa, “Taumi o notanotai da taui aiavoi
iraukwatuei tavine ana au torela, ina mae lota bo? Egateni
kaua! Maranai tavitavine vou orotona, taui maiteni e mamae,
taui ega ina uji. 20 Wate mara ina eta maranai tavitavine vou
orotona ina vaitawanei ma lamna maranaina ana ravaina uji.”

21 Ma riwa e mamae, “Tau kaua vouna a neiai ega me taumi
ami kaua wadubona nanare. Ega aiai ravana, gara vounei
gara au wadubona ina popo-ratui da gavogavo ina vopotai.
Mepa da nanare lamna, gara vouna gara wadubona ina roroi
ma gavogavo inarata. 22 Ma nanare, ega aiai wine vouna
ina vaini da wine aniterenana wadubona gamogamo opinei
au orana inaiwagi. Mepa da ina kauei, lamna wine vouna
ina dodo ma wine aniterenana wadubona ina viairoroi ma
wine ma aniterenana ina wanabaunif. Wate wine vouna, anina
da wine aniterenana vouna au orana ina iwagi.”

Iesu ana riwa Sabat aubaina
(Matthew 12:1-8; Luke 6:1-5)

23 Mara tagogi au Sabat, Iesu ana tauvotagotago mait-
eni, witi wapuna au orana inenae. Ma ana tauvotagotago
Witi rovei ivaini ma iamam. 24 Pharisi gelaui i’nanai wei
kauanai kaukauei ma tauilesui riwei, “Ma inanai, ata Tarawatu
e mamae da Sabat, lamna lauvitau ana mara. Aiwai aubaina
taui e vovobagibagi?”

25 Jesu i paribelei ipa, “Me peroveta igirugirimia nanare.
David ana tauvotagotago maiteni am-irage ma aiwai i kauei?
Taumi o iavi ma aiwai aubaina anona, ega ota vinua-notenotei?
26 %Pirisi Gegetelarana Abiathar ana au mara, David, God
ana au numa i rui ma palawa vovivirana i vaia ma gelaui ana
tauvotagotago maiteni i verei da iani. Moses ana Tarawatu
e mamae da pirisi ava palawana e aniani.”

27 Ma Iesu ana riwa au damona iriwa ipa, “God, Sabat
i kauei da rava voaguna aubaina ma ega rava ita kauei Sabat
voaguna aubaina. 28 Ona vinuanotenotei, tau Rava Natuna,
lamna aubaina tau anina Sabat badana.”

3

Iesu, Oroto urana irairagena i vilawani
(Matthew 12:9-14; Luke 6:6-11)

i 2:22: Wine e tuputupua ma puropurona wine ana aniterenana ina viaisikasikai
© 2:26: 1Sa21:1-6

1 Mara gelauna au Sabat, Iesu i naeme au pari numana ma
oroto urana irairagena i ‘'nanai kampa i kiakiala. 2 Ma Pharisi
gelaui igoei da aiwaiei Iesu itaviwavui. Lamna aubaina
i’nana-tagotagoi da oroto ita vilawani bo ega au Sabat. 3 Ma
Iesu, orotona iriwei, “Ma nei, au naoi ma mairi!” 4 Ma
Iesu, ravai i vitara-virevirei i pa, “Sabat au marana, metauna
iaii: Alaina tana kauei bo apoapoena? Tana vilawana bo
tana viragena? Tarawatu aiwaii riwei?” Ma anatapuii genuana.
5 Iesu ana amlogaigaina i mana viravira ma i ‘nanai da taui
orai i bado ma nuanuana i bola-kauei. Ma orotona i riwei i pa,
“Uram ma viloloi!” Ma iviloloi ma ilawana. ¢ Ma Pharisi
maratagogi i opu ma i nae Herod ana rava awarii* ma ai oga
i tarai da Iesu mena ita viragenanei.

Iesu, Patara awarti i babani
78 Jesu ana tauvotagotago maiteni, taui inetawanei ma
inae au gera da ita vilauvitau; ma mai Galili patara gaegaena
i votagotago. Rava magamagaui, lesu aiwai i kaukaueia nolana
inonori ma mai Galili ma Judea, Jerusalem taon, Idumea ma

taon gelaui waira Jordan taon au babagelauna, Taia taon

ma Sidon taon,T taui anatapui i nei Iesu awarina. 9-10 »Jesu,
rava magamagaui ivilawani. Ma lamna aubaina dorido-
riai magamagaui i viviamdudu ma i goei da tauna ita vodadani.
Lamna aubaina ana tauvotagotagoi riwei da waga i vokaukauei.
11 Maranai, arua-apoapoei rava au orai maemaei, Iesu
i’nanai ma au naona i peu ma i garara, “Tam God Natuna!”
12 Ma Iesu tauii vigaei da avena ita viega da tauna aiai.

Iesu ana Apasol 12 i vinei
(Matthew 10:1-4; Luke 6:12-16)
13 Anina ma Iesu i gae au ola ma ana goanei nanare, rava
i kwatuei da awarinai gei. 14Tauna, nelara 121 vinei da maiteni
ita mae ma muriai ita paritawanei da ita raugugula. Ma i gorei
Apasol. 15 Ma i vovai-virewapani da arua-apoapoei rava au orai
ina viopuni.
16 Taui i vinevinei 12 ai wava wenanare,
Simon i goregoreia Petert
17 ma ZebediS natuna James ma ana tevera John i gorei
Boaneges, anona waiparara natunatuna,

18 Andrew,

3:6: Herod ana rava anona lamna mai Jew ai boru, taui aiavoi Rome gabe-
manina i vovoagui. Taui ai bada wavalatona Herod Antipas. Mai Jew magamagaui
ma mai Pharisi maiteni, i notai da Herod ana rava taui tauvibenabenam airava au

oiena awarii. T 3:7-8: Eng. Tyre & Sidon. Wei ravana egamaiJew. ¢ 3:9-10:
Mrk4:1 § 3:16: Anona Gaima. § 37 Eng. Zebedi.

Philip,
*
Batolomeo,

Matthew,
Thomas,

James, tauna ApiusT natuna,
Thadeus,t

Simon, tauna Ununurana §
19ma Judas Iskariotei; * tauna, Iesu tauvibenabenameina.

Rava i riwa da arua-apoapoei Iesu e vivibadei.
(Matthew 12:22-32; Luke 11:14-23; 12:10)

20 Ma Iesu ana tauvotagotago maiteni i rui au numa. Ma
patara i rieiai da taui ega tagotagogina da ita am. 21 Ma Iesu
ana numa ravai nolana i nonori ma i riwa i pa, “Tauna i bua.”
Lamna aubaina i nei da ina taravaini.

22 Tarawatu babadai gelaui Jerusalemei i nei ma i riwa i pa,
“Arua-apoapoei, ai bada Bielsibul,T Iesu au orana irui ma
lamnei arua-apoapoei e viviopuni.”

23 Lamna aubaina Iesu, wei Babadai i gorei ma awanainei
ipa, “Satan amapo Satan ega inaviopuni. 24 Mepa da
dobu ravai ina vigavia vivira, lamna dobuna ita mae ava.
25 Ma nanare dam inavigavia vivira, nai damna ita mae
ava. 26 Ma Satan ita vomairi ma ita vigaviana-melei, amapo
ita mae ava. 27 Taudanene amapo efa rava virewapanana
ana au numa ina danene, ega da au naona ravana Zuravei
ina ragini ma muriai ina danene. 28 Riwa kaua a ririwemi da
God ami go’apoapoei ma ami vijiboga anatapui ina nota-
tawanei. 29 Wate aiai da Arua Vivivireina e vivijibogi, God,
nai ravana ana go'apoapoei ega melanai ina nota-tawanei ma
ana go’apoapoe ina mae-nonoa.” 30 Iesu wenanare i babani,
aubaina rava gelaui e ririwa, “Iesu au orana arua-apoapoei
e mamae.”}

Iesu ana dam oina
(Matthew 12:46-50; Luke 8:19-21)

31Tesu alona ma varevareina i nei ma au doa i maimairi ma
riwa i paritawanei Iesu awarina da ita nei. 32 Ma patara Iesu

ikiala kwaviviroi, ma taupariverena i riwei i pa, “Alom ma
novunovum ma varevareim au doa ma e goegoem.”

* 3:18: Eng. Batolomeo. T 3:18: Eng. Alphaeus. i 3:18: Wavana gelauna
Judas - Luk 6:16 § 3:18: Anonalamna taui mai Jew ma taui Rome e vivigaviei.
* 3:19: Iskariot, lamna Judas ana melagai wavana da auna lamna Iskariotei.
T 3:20: Eng. Beelzebub. Anona lamna, nabugara ai bada. f 3:30: Tarawatu

baravu da parauma. BADA ega melanai ai §o'apoapoei ina nota-tawanei.

33 Tesu 1i paribelei ipa, “Aiai alou ma aiavoi varevareiu?”
34 Anina ma taui i kiakiala i manai ma i riwa i pa, “Ona inana!
Wei taui alou ma varevareiu. 35 Aiai God ana goana e kaukauei,
tauna alou ma novu ma vareiu.”

4

Doa tapuna ma tapuna ai awanaina
(Matthew 13:1-9; Luke 8:4-8)

1 Tesu, giu iraukarena-melei Galili topana au adana. Ma
patara iriei da ita rautaniganei. Ma patara i rata, da tauna au
wagai gerumai kialamawagai dudui dai virauopu au topei ma
patara au gera i mae.

2Ma kaua magamagaui awanaineii giu ma i viararamanai pa,
3 “Ona rautanigana! Taupaewa, ana wapu i vokaukauei ma pei
iravi awawari. 4Pei gelaui au eta i peu. Ma kiu i geta ma i ani.
5 Ma pei gelaui doa au gaigaimana i peu, doa au avavana. Ma
lamna aubaina maratagogi i gogo. 6 Wate maranai madega
i rarani, maratagogii poi, anona warami ega ita gaira guratana
doa au orana. 7 Pei gelaui, modu donadonai au poui i peu. Ma
modu donadonai i gogo ma pei i gogogo i lavani, ma ega ita ua.
8 Ma pei gelaui doa au aiainai peumai gogo kaua mai ua, gelaui
30, gelaui 60 ma gelaui 100.”

9 Ma Iesu iriwa ipa, “Mepa da tanigami e mamae, riwa
ona nonori!”

Aiwai aubaina Iesu awanainei i babani
(Matthew 13:10-17; Luke 8:9-10)

10 Maranai Iesu ainelana i mamae ma ana tauvotagotago 12

ma taurautanigana gelaui i eta ma Iesu i vibagai da awanaina

anona ita riwei. ) '
11MaIesui paribeleii pa, “God ana vigulau ana kaua mamae

govagana; taumi iviegemi ma rava au tano maemaei, taui
aiwai anatapui awanainei e paripari-verei. 12 Lamna ana kauei
da wariaga peroveta aiwai i girugirumia ina tupua:
‘Taui ina inana ma ega ita inainanai.
Taui e rarautanigana ma ega ita araramanei;
ma lamna aubaina taui ega ita nenei God awarina
da ai go’apoapoe ita notatawanei.” (Isaiah 6:9-10)

Doa tapuna ma tapuna anoi.
(Matthew 13:18-23; Luke 8:11-15)

13 Anina ma Iesu i riwei i pa, “Wei awanainei a babani ma
anona ega ota aramanei bo? Ma awanaina gelaui menanare
ona aramananei? 14 Taupaewa, God riwana, rava anatapui
e paripari-verei. 15 Rava gelaui orai i bagibagi me etanai. Riwa
au tepana e raurauei, wate maratagogi Satan e nenei da riwa
rava au orai e vaivai-tawanei. 16 Ma rava gelaui orai me doa

vigaigaimana. Taui, riwa inonori ma maratagogi ana nuaiaii
riwa e vaivaia. 17 Wate warami ega da ega ita mamae guratana.
Ma maranai nuabola bo rau-iviapoapoe e nenei taui awari,
aubaina taui ai tumagana God awarina e tereterei. Taui marat-
agogi e peupeu. 18 Rava gelaui orai me pei, modu donadonai au
orai e gogogolana. Taui anina riwa e nononori. 19 Wate lawana
ai nuabola ma mane ai nuavainana ma kaua gelaui ai au
nuaiai e ruirui ma God riwana e lavalavani da egaita uaua. 20 Ma
gelaui, taui me pei doa au aiaina i peu. Taui, lamna anina riwa
€ nononori Ma e vaivai-kauei ma e uaua: gelaui 30 ma gelaui 60 ma
gelaui 100.”

21Tesu iriwei i pa, “Rava, ega rampa ita neineiai da iriga au
gabaurina ita tereterei bo vatara au gabaurina ta pa? Rampa
ana au anikiala e tereterei ta pa? 22Kaua mamae govagai, anat-
aputapui a viegai ma kaua govagovagai nanarena ana viegai.
23 Mepa da tanigami e mamae, riwa ona nonori!”

24Tesuiriwai pa, “Aiwai 0 nononoria ona rautaniganana-kauei,
ruva o ruveruveia, God nanare awarimi ina ruvai ma gelauna
ina tavipotoi. 25 Lamna aubaina, mepa da riwau ona aramanei,
tau gelauna ma gelauna ana veremi. Ma taui ega ita aramanei,
lamna aiwai aburuna i nononoria, ina vine-boai.”

Pei gogogona ana awanaina.

26 Tesu e ririwa i pa, “God ana vigulau me rava, witi peina
au doa ita ravi-awawari. 27 Ma waguvara e matamatave ma
maratom e vovomairi ma pei e gogogo ma e rarata. Wate ai-
waiei e gogogo, tauna e vivinuanainei. 28 Doa ana nuaina, pei
me witi evivigogoi ma e uaua. AU naona e raraupairei ma
muriai e roverove ma muriai anona e magumagura au tapina.
29 Maranaii magura, rava petona e raraukarei. Tuaruta marana
1 getai.”

Pei aburuoina ana awanaina
(Matthew 13:31-32, 34; Luke 13:18-19)

30 Tesu iriwa ipa, “God ana vigulau aiwaiei ana parivai-
patepatei bo aiwai awanainei ana pariveremi? 31 Wenanare,
wei aina peina, lamna me gaga peina, pei aburuoina au dobu
ma au doa i paewi. 32 Ma peina i gogo ma i rata da ai muomuoi
1 getawanei ma ragaragai Saegae i terei ma au goui, kiu ai nogi
ita voai.”

33Ma Iesu, awanaina magamagaui, rava au mataii raugugulei
da taui ai rau-tanigana ana au ruva nanare. 34 Awanainei,
rava awari i giugiu, wate ana tauvotagotago ava awari kaua
anatapuii viviegai.

Iesu, kojikojira i ravi-daumorai
(Matthew 8:23-27; Luke 8:22-25)

35 Nai aubigaina Iesu, ana tauvotagotago iriwei 1ipa,
“Tana damana topa au baba gelauna.” 36 Anina ma taui
patara ivoterei. Ma anatapui Iesu, maiteni au waga i geru
ma i damana, waga gelaui maiteni. 37-38 Jesu, waga au murina
unutana i terei ma i raunuavuru. Ma Kkojikojira gaegaena i tupua
ma rabama, waga au tepana i raurauei ma waira, waga i oaoai.
Ma ana tauvotagotago, tauna i ravi-dagudagui ma 1iriwei i pa,
“Taugiu, nuanuam e bolabolai bo ega da tana irage?”

39 Ma tauna ivomairi ma ive ivigaei ma iriwei 1ipa,
“Ma genuana!” Ma rabama iriwei ipa, “Ma mae-genuatau!”
Ma ive i wanatuini ma daumora gaegaena i matave. 40 Iesu ana
tauvotagotago i riwei i pa, “Aiwai aubaina o rovorovo? Taumi
amapo da ega ota vitumagana!”

41 Ma taui i rovo kaua ma i riwa vivira i pa, “Wei aiai ravana
da ive ma rabama tauna e vovoteletelei?”

)

Iesu, arua-apoapoena oroto awarina i viagagana-opunei.
(Matthew 8:28-34; Luke 8:26-39)

1 Tesu ana tauvotagotago maiteni Galili topana au baba
gelauna i geta, mai Gerasa ai au dobu. 2 Wei au dobuna,
arua-apoapoena oroto au orana maemaena. 35 Ega aiai
tagotagogina da ita vovaiubai. Mara magamagauna, aena ma
urana seineii pani. Wate wei1i viaituituini, ma ega tagotagogina
da seinei ita pani. Marai ma waguvarai i nene-labalababa ma
1 garagarara ma gaimei tupuana i boribori-melei ma au kokoaga
ma au ola iraunuma. 6 Maranai Iesu wagei i opuopu, arua-
apoapoei orotona i ruiruinia, aueia Iesu i 'nanai ma kokoagei
iruba ma Iesu au naona imae-peu ma iraudune. 78 Iesu,
ravana iriwei ipa, “Arua-apoapoena, wei orotona ma opu-
tawaneii!” Ma orotona, ponana au aidamo ma i garara, “Iesu,
God Aidamo Telarana Natuna! Aiwai awariu e goegoei? God
wavanei a vivibagaim da ega ma kovogiu!” 9 Iesu, orotona
1 vitara-virevirei i pa, “Tam wavam aiai?”

I paribelei ipa, “Tauai a maga, aubaina tau wavau lamna
Gavia Patarana.”

10 Ma arua-apoapoei, Iesu ivibaga-guratei da avena nai
dobunei ita viopuna-tawanei.

11 Ma poro boruna Zaegaena au geregBere ola au adana
i labalaba. 12 Ma arua-apoapoei, Iesu i vibagai, “Ma paritawanelai
poro au orai ana rui.” 13 Iesu ivianina. Ma arua-apoapoei,
orotona i opu-tawanei ma poro au oraii rui. Poro boruna 2,000
nanare olei i ruba gaira da au topa i monu.

14 Ma poro taupainii i ruba nae au melagai ma au wapu;
ma riwa i vibabarai. Ma rava inei da ita inanai aiwai i tupua.

15 Ma maranai i nae Iesu awarina, orotona au naona arua-
apoapoeipataraiau oranai mamae; taunai kiakiala, garai oteni
ma ana nota jijimanina. Ma taui irovo kaua. 16 Ma aiwai
i tupua orotona ma poro awari, tauii ‘'nainanaia, ravai riwana-
naiel.
17Ma dobuna ravai, Iesu i vibagai da dobuna ita oputawaneii.
18 Jesu au waga igerugeru ma orotona, Iesu ivibagai i pa,

“Tau maiteni tana nae.”
19 Tesu i vigaei ma iriwei i pa, “Ma naeme am au dam. Ma

BADA kaua aiwai Zae@aena ikaukaueia ma ana iviaiai tam
awarim, taui ma pariverei.”

20 Ma anina orotona, Iesu i netawanei ma i nae au Dekapolis
(melagai 10) da Iesu aiwai awarina i kaukaueia, rava i riwana-
naiei. Ma taui anatapui i nononoria i baiei.

Iesu, Jairus natuna wavinena ma wavine doridoriana

i vilawani.
(Matthew 9:18-26; Luke 8:40-56)

21 Jesu wagei i damana me topa au baba gelauna. Maranai
kampa igeta ma topa au adana, ma patara irieiai. 22 Pari
numana badana wavana Jairus i nei weka ma maranai Iesu

i’nanai, taunaIesu au aenai mae-peu23mai vibaga-gurateii pa,
“Natu guguinina e irairage. Ma nei ma uram au inina ma terei

ma ina lawana.” o ]
24 Anina ma Jairus, Iesu maiteni i nae ma patarana i mae

gariguruvi ma i votagotagoi.

25 Wavine tagogi kampa patarana au orana awarina tara-
doriana imae da madega 12 ikwa. 26 Ana mane anata-
putapuna, dokedoketa magamagaui awarii i tawanei ma ega
tagotagogina ita vilawani ma amapo da ana doria irarata.
27-28 Tauna, Iesu nolana ma ana babani i nonori ma au orana
1 vinua-notanota i pa, “Mepa da ana gara ava ana vodadani ma
ana lawana.” Ma tauna, Iesu murinei inei ma ana gara
ivodadani. 29 Maratagogi, tara-doriana i wanatuini ma malana
ivaia da ilawana. 30 Nai maranaina, Iesu malana ivaia da
anarewapana i opu-tawanei ma i mae-tavirei patara au poui ma
iriwal pa, “Aiai au gara i vodadani?”

31 Ana tauvotagotago, tauna i riwei, “Ma inanai, patara i mae
gariguruvim! Ma menanare da u riwa ‘Aiai i vodadaniu?”

32 Wate Iesu i’nana viravira da ita inanai aiai i vodadani.
33Wavine i rovo kaua ma i sisisi, wate i aramanei aiwai awarina
i tupua ma i nei ma Iesu au naona i raupari ma aiwai anatapui
iviegei. 34 Anina ma Iesu, wavine iriwei ipa, “Natu, am
tumagana i vilawanim. Am doria i kwa, ana nuaubam ma nae!”

35 Maranai i bababani ma rava gelaui Jairus ana numei i nei
ma i riwei 1 pa, “Natum ana mara i kwa. Ega Taugiu ma visina-
viravirai.”

36 Tesu ai babani i nonora-tawanei ma Jairus i riwei i pa, “Ega
ma rovo, ma vitumagana!” 37 Iesu, rava gelaui i vigaei ma Peter
ma James ma ana tevera John maiteni i nae. 38 Ma Jairus

ana au numa igeta ma lesu, patara i’nanai; itoutou ma
i taratarakwatu 39 ma i rui ma taui i riwei i pa, “Aiwai aubaina
O taratara-kwatu ma o toutou? Tevera ega itairage, tauna

€ matamatave ota.” ) )
40 Ma taui, Iesu i kakei, ma lamna aubaina rava i viopuni au

doa ma tevera alona ma amana ma tauna ana tauvotagotago
tonuga maiteni i rui mepa tevera i matamatave lana. 4! Iesu,
tevera nimana ivaia ma iriwei ipa, “Talitha koum!” wei
anona, “Kukuma, ma vomairi!”

42 Maratagogi ivomairi ma babara ivikarei (Tauna ana
madega 12). Ma taui i ba kaua. 43Iesu, taui i riwana-guratei da
ega aiai ita viegei ma i riwa da ita viambagibagi.

6

Mai Nasaret, Iesu i parivirevirei

1Tesu ana tauvotagotago maiteni nai dobuna i netawanei ma
inaeme ana au melagai. 2 Ma Sabat marana i geta ma tauna
giu ivikarei au pari numana. Ma rava magamagaui iriei da
irautaniganei. Taui anatapui i baiei ma i vitara-viravira vivira
ipa, “Wei tauna nuaulaula ma aramanana mepa i vaia?” Ma,
“Kaua aiwaiei e kaukauei?” 3 Anina ma taui ava i babani vivira
ipa, “Tauna tauvoa. Mary ana natuevou ma varevarena
James, Joses, Judas ma Simon ma novunovui weka e mamae
tauna bo?” Malamna aubaina mai Nasaret, Iesu i parivirevirei.

4 Tesu, taui i riwei i pa, “Peroveta dobu au gelaui e vivivirei,
wate ana au melagai, ana rava ma ana dam oina, ega
ita vivivirei.”

5-6 Tauna i baiei da rava ega tauna ita vitumaganei. Ma ega
tagotagogina da kaua vivirewapanai kampa ita kauei. Tauna
urana, rava ruaga ota doridoriai au tepai i terei ma i vilawani.
Ma muriai, melagai nununai au geregerei i viararamana nae.

Iesu ana Apasol i paritawanei da ita viararamana

7Ma Iesu, taui 12 i goreiai ma ruaruagei ava i paritawanana-
opunei ma rewapana i verei da arua-apoapoei ina viagagana-
opunei. 8 Ma riwa bagibaginei iriwei ipa, “Ami au vagai,
ega aiwai ona vaia anina jigona ava; ega lam, ega autu bo
mane au urami. 9 Ae uma ona oteni ma ega kwama gelauna
ona vaia.” 10 Ma iriwei i pa, “Metauna melagaina o ruiruiana
ma i vianinemi. Numa tagoginina au orana ona mae da mela-
gaina ona oputawanei. 11 ®*Mepa da au melagai o §eta ma

% 6:11: Act13:51

rava ega ita vianinemi bo ega ita rautanianemi. Nai mela-
gaina ona oputawanei ma aemi pokauna ona rauabuabui da
ina aramanei da taui ai wavu!”*

12 Ma taui i opu ma rava awari i raugugula ma iriwei i pa,
“Taumi ami go’apoapoei ona voterei ma ona mae-taviremi God
awarina!” 13 Taui, arua-apoapoei iviagagana-opunei. Ma
rava doridoriai magamagaui, olive oirana au kolai i buloi ma
1 vilawani.

John Taubabataito ana irage

14-16%Tesunolanai nae darava anatapuii aramanei ma tauna
i babaniei. Ma rava gelaui i ririwa i pa, “Tauna, kaua vivirewa-
panai e kaukauei, aubaina tauna John Taubabataito iragelei

ivomairi me.” Gelaui iririwa i pa, “Tauna Elijah i nememei.”
Ma gelaui i ririwa 1 pa, “Tauna peroveta wariagai nanare.” Ma
gulau Herod,t nolana i nonori ma i riwai pa, “Tau, John Tauba-
bataito uana a borituini; marina i vomairi me.” 17-20 John ana
virarautua, lamna wenanare. Muriai da Iesu ana viarara-
mana nolana ita vikarei. Herod, tuana Philip awana i kwalei
ma iravagi. Wavinena wavana Herodias. Au murina John,
Herod i riwana 8irigiriei 1 pa, “Tarawatu e mamae da ega vareim
awana ma kwalei.” Ma Herod, riwa i paritawanei da John i pani
da panipani au numana iterei. Herod ana nuaiaina, John

i rarautaniganei. Wate nuanuana i ragaraga.
Ma Herodias, John awarina amlona i gaigai ma viragenana

igoei. Herod iaramanei da John, lamna rava jijimanina ma
vivivireina ma igagaloei. Herod, John irovoei ma lamna

aubaina wavinena ega tagotagogina da aiwai ita kauei.

21 Ma wavine, gavogavo i’nanai, maranai Herod ana
tupua marana i geta ma torela ivokaukauei. Ma gabemani
babadai gaegaei ma sorodia ai babada ZaeSaei ma Galili
babadai i raukwatuei. 22 Ma Herodias natuna wavinena i nei
ma iara. Herod ma taui maiteni i amam 1ivinuaiaini. Ma
gulau, guguini iriwei 1 pa, “Aiwai u goegoeia ma vibagaiu ma
ana verem!” 23 Ma i parivainuagani ipa, “God au matana
a ririwem da aiwai u vivibageiu ana verem da au vigulau na-
vanavana au paratana.”

24 Ma tevera wavinena iopu ma alona i paridadanei i pa,
“Aiwai ana vibagei?”

* 6:11: Wariaga mai Jew, tauvagai e nenememei au Israel. Taui au aei pokau
e rarauabuabui maranai Israel ana au parata e gegeta, lamna taui orai e viaiaini.
Ma Iesu ana tauvotagotago wei i kauei da melagai ravai ina notai, “Tauvotagotago
e ririwa da tauta orata apoapoena me tauta ega mai Jew.” ¥ 6:14-16: Mrk 8:28

T 6:14-16: Herod Antipas, Galili ana Wavalatona.

Ma i paribelei i pa, “John Taubabataito kolana.”
25 Ma maratagogi i vipaparana ma gulau awarina i rui ma
ivibagai i pa, “A goegoei da marina John Taubabataito kolana

ma vereu au aboma!” 26 Ma gulau nuanuana i bola-kauei.
Wate parivainuagana boibogi i kauei taui i amam au matai. Ma
lamna aubaina guguini, aiwai i vivibagei anina i vianinei. 27 Ma
tauviragenai paritawanei mai riwei da John kolana ita neiai. Ma
inae panipani au numana ma John uana i borituini. 28 Ma
kolana au aboma i terei ma guguini i verei ma guguini, alona
iverei. 29 Ma John ana tauvotagotago, nolana i nonori ma i nei
ma taubeuna i vaia ma au kokoaga i vimataveni.

Iesu, nelara 5,000 i viambagibagi
(Matthew 14:13-21; Luke 9:10-17; John 6:1-14)

30 Apasol i geta memei ma aiwai anataputapuna i kaukauei
ma iraraugugulei, Iesu iviegei. 3! Lamna maranai, rava
magamagaui i nenei ma i nenae da Iesu ana tauvotagotago mait-
eni ega gavogavo ita maemae da ita am. Lamna aubaina Iesu,
tauii riweii pa, “Taumi ava ona nei ma tana nae au mutulua da
laumi ina tau mara aburuna.” 32 Ma anatapui wagei i nae au

mutulua. o . ) )
33 Wate rava magamagaui i 'nanai i nenae ma i aramanei taui

aiavoi. Ma melagai nununai anatapui geraei i ruba gogona da
au dobuna i aigeta. 3¢ Maranai Iesu wagei i tuopu au gera ma
patara gaegaena i manai ma nuanuana ibola-kauei. Taui me
sipu ma ega ai tauvipaipai. Ma Riwana Aiaina viararamanai
iraukarei. 35 Ma au biga e tuturiai ma ana tauvotagotago i nei
awarina ma i riwei i pa, “Wei mutulua ma madega e arearere.
36 Rava ma paritawanei da ina nae au melagai ma au wapu au
geregere da ailam ina gimarai.”

37 Wate Iesu i paribelei i pa, “Taumi ona viambagibagi!” Ma

taui iparibelei ipa, “Mepa 200 denariif tana vaia da wei
patarana tana viambagibagi?” 38 Ma Iesu i paridadanei i pa,
“Palawa biaga awarimi? Ona nae ma ona baiei!”

Maranai i nelagai ma iriwa i pa, “Awariai, palawa five ma
ianaruaga.”

39 Anina ma Iesu, patara iriwei ipa, “Boru nununai,
gidagida au majimajigai ona kiala nae.” 40 Ma taui ai au boru
50 da 100 nanare ikiala nae. 41 Ma Iesu, palawa five ma
iana ruaga i vaia ma i goutata au mara ma God i viegualauei.
Ma palawa i vogimagimai ma iana i gutai da ana tauvotagotago
iverei ma taui, rava iverei. 42 Ma patara i am ma i am-iaua.

i 6:37: 200 denarii. Denarius tagogi lamna taubagibagi ai maia au pom tagogo
nolana aubaina.

43 Ma ana tauvotagotago, lam am tereterenai i tuarui da poa
muomuoi 12 i vioai. 44 Nelara 5,000 i viambagibagi.

Iesu, waira au tepana i babara
(Matthew 14:22-33; John 6:15-21)
45 Anina ma Iesu, ana tauvotagotago i egari da ita aidamana

au Bethsaida.S Taui au waga i geru dai nenae ma tauna, patara
i paritawanei. 46 Patara i paritawanei ma tauna ava i gae au
ola da ita raupari. 47 Ma waguvara ana tauvotagotago au
waga au topa ma Iesu au alala. 48 Ma ana tauvotagotago,
lare ivovoguratei da ita gota wate ive iviraumatamatani. Ma
maratomtom nanare, Iesu inae awari. Tauna waira au
tepana ibababara ma igoei da taui ita tutelarei. 4950 Ma
maranai taui, Iesu i’nanai topa au tepana ibababara ma
inotai da tauna konaga ma irovo kaukaua ma i vigaragararei.
Ma maratagogi lesu iriwa ipa, “Tepami ina toral Tau, ega
ona rovo!”

51Ma au waga i geru ma ive i wanatuini ma taui i bana-kauei.

52 Avena da kaua palawa awarinai kaueii 'nanai, wate anare-
wapana ega ita aramana-kauei. Taui orai i bado ma i vinuanaina.

Iesu, rava doridoriai magamagaui au Genesaret i vilawani
(Matthew 14:34-36)

53 Taui, topa i damani ma au Genesaret i §ota ma ai waga
iragini. 5% Taui, waga ioputawanei ma rava, Iesu i’ nanai
ma maratagogi i aramanei da tauna. 55 Iesu nolana, Galili
provins anatapui i naeni ma i nonori da tauna mepa i mamae.
Ma kampa, doridoriai rasirasiei ivivaneiai. 56 Iesu mepa
i nenelana, melagai gaegaei ma muomuoi ma wapu mepa rava
e mamae lana. Ma rava, ai rava doridoriai nai au melagaina
ineiai au deba. Ma i vibaga, da doridoriai, Iesu ana gara adana
ava ita vodadani. Ma aiavoi Iesu ana gara i vodadani i lawana.

7

Amamami ai giu
(Matthew 15:1-9)

14 Pharisi ma Jew anatapui, magumagura ai giu
magamagaui e notanota-jijini. Taui, ai aniuma ma ai aniam
anatapui e ogaogai lamnei taui e viaiaina-melei God au matana.
Ma maranai au maket da e nenei, uraiina ogai maina am. Taui
egaina am da au naona urai ina oga kauei me ai magumagura
ai giu nanare.

Maratagogi Pharisi gelaui ma Tarawatu Babadai, Jerusalem
ei i nei Iesu awarina da ita rautaniganei. Ma taui i 'nanai da
Iesu ana tauvotagotago gelaui, urai ega ita ogai ma i amam.

§ 6:45: Eng. Bethsaida.

5 Ma taui, Iesu i vitara-virevirei i pa, “Aiwai aubaina am Tau-
votagotago magumagura ai giu, ega ita votagotagoi ma ana ura
miramirai e amam?”

6 Ma Iesu i paribelei i pa, “Taumi morumorumi ma o vikaua-
aiaina-melemi. God ana peroveta Isaiah i riwa kaua maranai
iriwa, 1 pa:

‘Wei ravai ipiriei e vovoepaepaiu,

wate nuanuai aueia.

7Taui rava ai giu e viviararamani.

Lamna aubaina ai voepaepa anona ega.” (Isaiah 29:13)
8 Taumi, God ana Tarawatu o teretere-tawanei ma ami giu
0 votagotagoi.”

9 Ma i riwana-melei i pa, “Taumi 0 aramana kaua da God ana
Tarawatu o gedugeduaiei ma amamami ai giu o vovotagotagoi.
104God ana Tarawatu, Moses i girugirumia nanare: Amam ma
alom ma vivirei ma Aial amana ma alona e enaena-boai, tauna
ona virageni. 11 Wate taumi o viararamana da aiai awarina mane
bo purapura, amana bo alona ita voagui ma ita riwei, ‘Awariu
e mamae da ata voaguim; wate lamna Corban - a tereriei pulo,
God aubaina.’ 12 Weiviararamanana, taui e vivigaei da amana
ma alona ina voagui. 13 Ma wei taunei viararamana, rava
awari o vividamani; ma God riwana o vivikwakwavi. Ma kaua
magamagaui gelaui maiteni o kaukauei.”

Metauna kauai, rava orai e vivimirai.
(Matthew 15:10-20)

14 Tesu, patara i kwatuana-melei ma i riwei i pa, “Anatapumi
ona rautanifaneu ma aiwai a ririwemi ona aramanei. 15-16 Aiwai
au tanoei au orami e ruirui, lamna ega ita vivimiraimi ma aiwai
da oramiei e opuopu, lamna e vivimiraimi God au matana.””

17 Anina Iesu, patara i voterei ma i rui au numa. Ma ana tau-
votagotago, 1 vitara-virevirei da wei awanainana anona aiwai.
18-19 Jesu i paribelei i pa, “Taumi maiteni ega ota aramanei bo?
Kaua aiwaiautano,ravaauoraie ruirui amapo egaina vimirai.
Anonalamnaweikauai, egaita ruiruirava au nuapouna, wate
au manawana da e opuopu.” (Wei riwanei Iesu, lam anatapui
1 viaiaini).

20 Anina ma iriwa ipa, “Aiwai, rava oranei e opuopuy;
lamna, rava e vivimirai God au matana. 2! Anina rava nu-
anuanei vinuanotanota apoapoei e opuopu me: viawawana
labalababa, danene, viragena, awadanene, 22 ambo, rau-
iviapoapoe, moru, erawa, unura, terevaidega, mae-gaegae ma
opa. 23Wei kauai apoapoei anatapui oranei e opuopu ma rava
e vimiramirai.”

*
% 7:10: Exo 20:12; Exo 21:17 7:15-16: Giruma gelaui Mark
uranei i girugirumia wei riwai wenanare e mamae, “Mepa da tanigami e mamae,
ona rautanigana.”

Jentail wavine, Iesu i vitumaganei
(Matthew 15:21-28)

24 Ma dobuna i voterei ma i nae Taia ana au parata. Ma i rui
govaga au numa ma ega ita goei da rava ita aramanei da tauna
kampa, wate e§a tagotagogina da ita raugovaga. 25-26 Wavine
tagogi, Iesu nolana inonori ma inei awarina. Tauna ega
Jew ma Jentail au Phonisia itupua, Siria ana au parata.
Arua-apoapoena, tauna natuna wavinena aburunai ruini; ma
alona i nae Iesu au naona i mae-peu ma ma i vibagai da arua-
apoapoena ita viopuni. 27 Iesu iaramanei da tauna Jentail;
lamna aubaina i riwei i pa, “Ega ita ai da roaroa ai lam ata vaia
da auou ata verei da au naona roaroa ina am-iaua.”+

28 Mawavinei paribeleii pa, “Bada, aiwaiu riwei; lamna riwa
kaua. Wate auou, roaroa ai lam momogina, kepakepa au
gabaurina e rauraua e aniani.”

29 Ma Iesu wei i riwei i pa, “U paribelana kaua, aubaina ma
nae au numa. Arua-apoapoena natum i opu-tawanei.”

30 Ma wavine i naeme au numa, Natuna wavinena i ‘nanai
1 matamatave, arua-apoapoena boibogi tevera i opu-tawanei.

Iesu, oroto taniga-potapotana ma mena birebirena i vilawani

31Jesu Taia ma Sidon ana parata i netawanei ma au babagela
Dekapolis i verautuini ma inae au Galili topana. 32 Oroto
tanigana potapotana ma menana birebirena i neiai Iesu awa-
rina ma ivibagai da urana au inina ita terei da ita vilawani.
33 Tesu, oroto i taravaina-opunei da taui ava ma ura-gigina,
oroto au tanigana iterei ma ura-gigina gelauna iovai ma
menana i vodadani. 3¢ Nuanuana i bolai ma i goutata au mara;
i lavutu tawanana ma oroto i riwei i pa, “Ephatha!” Wei anona,
“Ma wanatawanei!” 35 Maratagogi tanigana i wanatawanei ma
menana i vidagudagu ma i babani kaua. 36 Ma Iesu, taui i vigaei
da aiwai i tuputupua, avena rava ita viegei. Iesu, rava i vigaei;
wate taui ega ita rautanifana ma riwa i vituai. 37 Ma maranai
ravai weii nonori, taui i bana-kauei ma i riwa i pa, “Aiwai anata-
pui i kauana-kauei. Tauna, rava taniga potapotai e vivilawani da
e rarautanifana ma menabirebirei e bababani.”

8

Iesu, rava 4,000 i viambagibagi
(Matthew 15:32-39)
1 Nai maranai, patara gaegaena iriana-melei. Patara ega
ai lam. Ma Iesu, ana tauvotagotago ikwatuei da inei ma

f 7:23: Rava egamaiJew. f 7:27: Riwa roaroa wei au awanaina lamna mai
Jew. Taui e notanotai da taui i ai guratana ega me rava gelaui. Lamna aubaina taui
dobu gelaui ravai e goregorei auou.

iriwei i pa, 2 “Au pom tonuga patara maiteni a mae ma ai lam
ega ma a rau-nuapoapoelei. 3 Taui gelaui, uamei i nei. Mepa
da ana am-irage ana paritawanei ai au numa, ma au etanai
ina raumolagau.”

4 Ma ana tauvotagotago i paribelei i pa, “Wei mutulua ma
mepa lam tana vaia da wei patarana tana viambagibagi?”

5Ma Iesu, taui i paridadanei i pa, “Awarimi palawa biaga?”

Tauiiriwali pa, “seven.”

6 Ma Iesu, patara iriwei da au doa ikiala. Ma palawa
seven ivaia ma God iviegualauei ma ivogimagimai ma ana
tauvotagotago i verei da patara i verei. 7 Ma taui awari, iana
muomuoi ruaga ota. Iesu ivaia; God iviegualauei ma ana
tauvotagotago i verei da patara i verei. 8 Taui anatapui i am da
i am-iaua. Ma lam am tereterenai i tuarui da poa gaeZaei seven
i vioai. 9Rava 4,0001 viambagibagi. Ma muriaii paritawanei ai au
numa.

Pharisi, God ana mataira i vibagei
(Matthew 15:39-16:4)

10 Maratagogi, Iesu ana tauvotagotago maiteni au waga
igeru ma inae Damanuta ana au parata. 11 Pharisi gelaui
inei ma vipariparigai i vikarei Iesu maiteni. Taui i goei da
Iesu ita raudadani da mataira Godei ita viatataiei. 12Iesu, Aru-
anei i lavutu tawanana ma i riwa i pa, “Wei kimta voui, aiwai
aubaina mataira e goegoei? A ririwana-kauemi, amapo mataira
ega ona inanai.”

Iesu, ana tauvotagotago I parivainotai
13 Anina ma Iesu, patara i netawanei ma ana tauvotagotago
maiteni au waga i geru me ma i damana Topa Galili au baba
gelauna. 14 Ma ana tauvotagotago, nuanuai i vuru da ai palawa
ita vaia ma palawa tagogi ava au waga i mamae. 15 Iesu, taui
I parivainotaii pa, “Pharisi ma Herod ai giu ma ai viararamana

morumoruna ona inana-kauei! Lamna me yist.*”

16 Ma tauii babani vivirai pa, “Tauta ega ata palawa aubaina
da e ririweta.”

17 Ma Iesu iaramanei ma taui iriwei, “Aiwai aubaina
0 bababani da taumi awarimi ega palawa? Taumi amapo
da ega ota aramana ma O vivinuanaina? Orami ibado bo?
18 «Matami e mamae ma ega ota inainana. Ma tanigami e mamae
ma ega ota nonora. Ma 0 vinuanotanota bo ega? 19 Maranai
palawa five a vogimagimai rava 5,000 aubaii, lam am tereter-
enai o tami da poa biaga o vioai?”

Tauii paribelei, “Twelve.”

8:15:  Yist mai Jew awarii awanainei lamna aiwai da apoapoe, mira bova
e vivitua bo e vivimagai. Weka Iesu mai Pharisee ma mai Herod ai lawana ma ai
giu morumorui e babaniei, da egaina tua. ¥ 8:18: Mrk 4:12

20 “Ma maranai palawa seven a vogimagimai rava 4,000
aubaii, lam am tereterenai o tami da poa gaegaei biaga o vioai?”

Taui i paribelei, “Seven.” 21 Ma taui i riweii pa, “Ma amapo da
0 vivinuanaina!”

Iesu, oroto mata apoapoena i vilawani au Bethsaida

22 Taui inei au Bethsaida ma rava gelaui, oroto matana
apoapoena ineiai lesu awarina ma ivibaga-guratei da
ita vodadani. 23Ma Iesu, oroto matana apoapoena i raunimavoai
ma melagaiei i taravaina-opunei. Ma kampa matana i ovai ma
urana au matana i terei ma i paridadanei, “Aiwai e inainanai bo
ega?”

24 Ma itaepai ma iriwa, “Rava a inainanai ma taui me ai
ita bababara.”

25 Jesu, urana itere-melei oroto au matana. Ma matana
i wanatawanei da aiwai anatapuna i ‘nana-kauei. 26 Iesu, tauna
1 paritawanei ana au numa ma i riwei, “Ega ma nae au melagai!
Wate jijimanina ma nae au numa.”

Deter i riwa da Iesu, tauna Keriso
(Matthew 16:13-16; Luke 9:18-20)

27 lesu, ana tauvotagotafo maiteni inae melagaii
Caesarea Philipai au geregerei. Maranai inenae ma Iesu,
tauii paridadanei, “Rava e ririwa; tau aiai?”

28 %Ma taui i paribelei, “Gelaui e ririwa da tam, John Tauba-
bataito. Ma gelaui Elijah. Ma gelaui e ririwa da peroveta
wariagana tagogi.”

29 Ma Iesu, taui i paridadanei, “Wate taumi, mena o notanota-

nei? O ririwa da tau aiai?”
Peteri par1be1e1 “Tam God ana Messiah - anona Keriso.”

307Tesu, tauii vigaei da ega aiai ina riwei da tauna aiai.

Iesu ana irage ma ana vomairi me i babaniei
(Matthew 16:21-23; Luke 9:21)

31 Ma Iesu i raukarei da ana tauvotagotago i giuni i pa, “Rava
Natuna ina vinuapoapoe kaua. Ma dogadogara, pirisi babadai
ma tarawatu babadai, tauna ina pari-geduaiei ma ina virageni.
Ma au pom tonuga au murina ina vomairi me.” 32Iesu jijima-
ninei wei kauai i bababaniei ma lamna aubaina Peter, tauna

i taravaini au ririva ma enana i vikarei. 33 Wate Iesu i mae-tavirei
ma ana tauvotagotago i’nanai. Ma Peter ieni, ipa, “Satan

ma nae au muriu! Tam am nota ega Godei ita nenei, ega da
ravei.”

Iesuvotagotagona anona
(Matthew 16:24-28; Luke 9:23-27)

9 8:28: Mrk 6:14-15

34 Ma Iesu, patara ma ana tauvotagotago i raukwatuei ma
iriwei, “Mepa da aiai ita votagotaoiu. Tauna ina boviana-
melei ma ana korosi ina avarai ma ina votagotagoiu.T 35 Aiai
ana lawana e tatajijini, ina vine-boai. Ma aiai da ana lawana
i verenei; Tau ma Riwana Aiaina aubaina. Tauna ana lawana
ina vaimelei. 36 Ana aii bo anona aiwai, mepa da wei dobuna
lawanana ma vigulauna ma vaipai ma am lawana maemae-
nonoana ma vine-boai. 37 Wate aiwaiei am lawana ma gimara-
melei. 38 Mepa da aiai: tau ma au viararamana ina vinimalei;
ma i mae-puputeu; ma ana goanei kaua apoapoe ina kaukauei.
Rava Natuna, tauna ina vinimalei maranaina ina nememei;
Amana ana au boruma anela vivivirei maiteni.”

9

1 Ma Iesu, wenanare i riwei, “Taumi a ririwana-kauemi; rava
gelaumi weka 0 maimairi amapo ega ona irage da God ana vigu-
lau ona inanai ana rewapanana ina nei.”

Iesu inanana i virai
(Matthew 17:1-13; Luke 9:28-36)

2 Au pom six muriai, Iesu, Peter, James ma John i taravaini.
Ma taui ava i gae ola Zaegaena au tepana. Ma kampa taui
au matai, Iesu inanana ivirai. 3 Ana gara iarapoira ma
gamrina i vimata-kamokamota; ega me aiwai gelauna au dobu
nanare. 4 Ma kampa au matai, Elijah ma Moses iefa. Ma
Iesu maiteni i bababani. 5 Ma Peter Iesu i riwei, “Tauviarara-
mana, i aii da tauta weka. Ma vianinelai da numakweta tonuga
ana voai: tagogi tam aubaim, gelauna Moses ma gelauna Elijah

aubaina!” ¢ Ma taui i rovo kaua ma Peter ega ita aramanei da

aiwai i latolatoni. o o
7 *Anina ma apau ief§a ma taui ipurui. = Ma pona

apauei iopu ma iriwa ipa, “Wei Tau Natu au nuavainana,
ona rautaniganei!” & Maratagogi taui i 'nana viravira ma ega
aiai gelauna ita inanai ma Iesu, tauna ava.

9 Ma maranai olei i §aigairai ma Iesu, taui i vigaei da aiwai
i’nananaia ega ina viegai da au naona Rava Natuna iragelei

ina vomairime. . ) L
10 Ma taui, wei riwana i voteletelei ma i babani vivira i pa,

“Iragelei vomairi me anona aiwai?” 11 Ma taui, i vitara-virevirei
i pa, “Aiwai aubaina, tarawatu babadai e ririwa da Elijah au

naona ina nei?”*

T 8:34: Wei lamna awanaina. Anona lamna Iesu ana tauvotagotago anina
vinimala ma apoapoei ina nelagai aubaina taui, tauna i votagotagoi. Tauna ega
ita ririwa da ana tauvotagotago au korosi ina irage me tauna. ¥ 9:7: Mrk 1:11
* 9:11: Mai Jew i vitumagana da Elijah au naona ina nememei ma Keriso muriai
ita nei. (Mal 3:1, 4:5-6). Ma taui ega ita notai da Elijah rau-iviapoapoe ina nelagai
ana au nememei.

12 Tesu 1i paribelei, “Riwa kaua Elijah au naona ina nei da
aiwai anatapuna ina vokaukauei. Aubaina wariaga i girumi
da Rava Natuna ina vinuapoapoe kaua ma ina inana-geduaiei.
13 Wate a ririwana-kauemi da Elijah anina inei ma rava, ai

goanei tauna i rau-iviapoapoelei me i girugirumia nanare.”t

Iesu, arua-apoapoena tevera orotona awarina i viopuni
(Matthew 17:14-21; Luke 9:37-43a)

14]Jesu ana tauvotagotago tonuga maiteni oleii gaira memei
ai rava awari ma patara gaegaena, taui i gariguruvi. Ma Jew
ai tarawatu babadai, taui maiteni i vivitarapiri. 15 Maranai
patara, Iesu i ‘nanai. Taui orai i auepai ma awarina i ruba ma
i viegualauei. 18 Tesu, taui i vitara-virevirei, “Aiwai o vitarapiriei?”

17 Oroto tagogi patara au poui i paribelana, “Tauviarara-
mana, arua-apoapoena natu orotona au orana e mamae ma
ikauei da ega ita bababani, lamna aubaina a neiai awarim.
18 Maranai ana doria e ururu-melei, lamna arua-apoapoena:
tauna au doa e tawatawanei; gamona e vivipuropuro; ivona
e utauta Zirigiriei; ma inina e badobado. Am tauvotagotago
avibagai da arua-apoapoena ita viopuni, wate ega tagota-
gogina da ita kauei.”

19MaIesui paribelei, “Oo mara aiwai ona vitumagana! Ta mae
gagama ami vita ana 'vara gagalei? Tevera awariu ona neiail”

20 Ma tevera ineiai Iesu awarina. Ma maranai arua-
apoapoena, Iesu i’nanai, maratagogi tevera i viaikwajiana-
guratei da au doa itonei ma 1ivitatauvira ma 1 vivipuropuro.
21Tesu, tevera amana i vitara-virevirei, “Wei teverana ana doria
mara aiwai i vikarei?”

I paribelei ipa, “Maranai aburunai. 22 Arua-apoapoena
mara au anatapuna, tauna ai au araratana ma au waira
e tawatawanei ma 1i goei da ita virageni. Mepa da tam tagota-
gogina; ma raunu’apoapoelelai ma ma voaguiai!”

23 Tesu, tauna iriwei, “Menanare da u riwa, ‘Mepa da tam
tagotagogina? Aiai ravana e vivitumagana, God anatapuna
ina kauei tauna aubaina.”

24 Maratagogi tevera amana i garara, “A vitumagana, wate au
tumagana ega ita rata ma ma voaguiu da ina rata!”

Z5Jesui’'nana da patarai rierieiai awarii ma lamna aubaina
arua-apoapoena i egari i pa, “Tam arua taniga-potapotana ma
gumgum. Tau a egaegarim da tevera ma opu-tawanei. Ma ega
melanai au orana ma rui me!”

26 Ma arua i garara ma tevera i viaikwajiana-guratei ma i opu-
tawanei. Ma tevera inanana me taubeu. Ma rava magamagaui

T 9:13: Iesulamna John Taubabataito i bababaniei da tauna Elijah (Mat 11:13-14,
17:10-13)

kampa i riwa, “Tauna i'rage!” 27 Ma Iesu, tauna urana i vojijini
ma i sinaepai da i mairi.

28 MuriaiIesu, ana tauvotagotago maitenii ruiau numa. Ma
maranai taui ava ma i paridadanei i pa, “Aiwai aubaina tauai
ega tagotagogina da arua-apoapoena ata viopuni?”

291esu, i riwa, “Arua-apoapoei me wenanare, pari ainelana
ina viopuni.”

Iesu ana irage i babaniana-melei
(Matthew 17:22-23; Luke 9:43b-45)

30 Tesu, ana tauvotagotago maiteni dobuna i netawanei ma
Galili i verautuini. Iesu ega ita goei da rava ita aramanei da taui
mepa. 31 Aubaina tauna, ana tauvotagotago i viararamani i pa,
“Taui Rava Natuna ina amverenei rava gelaui au urai. Ma taui
ina virageni. Wate au pom tonuga au murina ina vomairi me.”

32 Wate taui ega ita aramanei tauna aiwai i bababaniei. Ma
pari-dadanana i rovoei.

Tauvotagotago i vitarapiri vivira da aiai i getelara
(Matthew 18:1-5; Luke 9:46-48)

33 Jesu ana tauvotagotago maiteni i geta au Capeniam ma
au numa i rui. Ma Iesu, taui i vitara-virevirei, “Au etanai aiwai
0 vitarapiriei?”

34 Wate taui i genuana, aubaina au etanai taui i vitarapiri
vivira da aiaii getelara. 35%Iesui kialama Apasol 12 i raukwatuei
awarina ma 1iriwei i pa, “Aiai e goegoe da ina vibada. Tauna
ina teregairana-melei ma ina vimuri dewadewa ma ina vitaunola
rava aubai.”

36 Ma Iesu, tevera i vaia ma au poui i vimairini. Ma urana
au jigona i tere-tagonei. Ma taul iriwei ipa, 37 “Aiai ravana;
tau wavaueli, tevera wenanare i raugorei. Lamna tau maiteni
e rarau@oreiu. Ma aiai da tau e raraugoreiu. Lamna taupar-
itawaneu maiteni e raraugorei.”

Aiai ega ata gavia, lamna turata
(Luke 9:49-50)

38 Anina ma John, Iesu iriwei, “Tauviararamana! Tauai,
oroto tagogi ainanai; tam wavamei arua-apoapoena
iviviopuni ma tauna ega turata. Lamna aubaina a vigaei
da ega ina kauana-melei.”

39Tesu i riwa, “Ega ona vigaei! Ega aiai au wavau kaua babai
ina kauei ma muriai ina parivai-apoapoeniu. 40 Aiai ravana ega
ata gavia; lamna turata. 4! Tau a ririwana-kauemi. Mepa da
aiai ravana, waira i veremi tau au wavau; aubaina taumi au
Tauvotagotago. Taui ai maia ega ina vine-boai.”

9 9:35: Mrk 10:43-44

Rauelara babanina
(Matthew 18:6-9; Luke 17:1-2)

42 Aiai ravana i kauei da wei teverana ana tumagana Tau
awariu i viapoapoeni da §o’apoapoe i kauei. Lamna i ai da gaima
gaegaena ravana au uatabana ina duri ma au boga ina tawanei
aubaina God, tauna ina kovoga-guratei. 43-44 Mepa da nimam
ikauem da go’apoapoe u kauei. Ma bori-tawanei! I aii da ni-
mam tagogiava ma lawana mamae-nonoana ma vaia. Ma ega
ma kauei danimam ruaga aiaii ma ma nae ai au menamenana;
mepa ai ega melanai ita bobo 45-46 Mepa da aem ikauem
da go’apoapoena u kauei. Ma bori-tawanei! Iaii da sigesigem
au lawana mamae-nonoana ma rui. Ega me aem ruaga aiaii
ma ai au menamenana ina tawanem.§ 47 Ma mepa da matam
ina kauem da go’apoapoena u kauei. Ma vaitawanei! Iaii da
matam tagogi ma God ana vigulau ma rui. Ega me matam
ruaga ma ai au menamenana ina tawanem; 48 dobuna mota-
motana ega ita iraira8e ma ai ega ita bobo.

49 Au Tauvotagotago anataputapui, ai araratanei ina bogai.

50“Niai ailam viaiainana aubaina. Ma mepa da i tomatoma,
mena ma vidagianei. Nia au orami ina mae ma ona viturana

vivira!”
10

Iesu, tavine vilamonana i babaniei
1Ma Iesu, dobuna i netawanei ma i nae Judea ana paratana.

Ma Waira Jordan i damani da au baba gelauna. Patara gaegaena

iriana-melei. Ma Iesu iviararamana, me mara patapatana

1 kaukauei nanare. ) .
2 Ma Pharisi gelaui igoei da tauna ita waroi. Ma lamna

aubaina i vitara-virevirei, “Tarawatu e mamae bo ega da rava,

awana maiteni ita vilamonei?”
3Malesui paribelei, “Moses ana Tarawatu aiwai e ririwei?”

4 Ma taui iriwa, “Moses ana Tarawatu e ririwa da oroto
vilamona pepana ina girumi ma awana inaverei. Ma taul

lna vilamonei.”
5Tesui paribelei, “Taumi orami i bada. Au baina Moses wei

Tarawatuna i terei. 6 *Wate ona notai da au karena, maranai

Godravai kauei matauna oroto mawavine i kauei. 7*Ma lamna
aubaina oroto amana ma alona ina netawanei ® ma awana mait-
eniina vitagogi da taui ega ruagame aunaona ma tupua tagogi.

9God aiwai i vitagogiei, ega aiai ina vilamonei.”
10 Maranai taui i naeme au numa, ma tauvotagotago, Iesu
i vitara-virevirei wei kauai aubaii. 11Iesu i paribelei, “Mepa da

i 9:43-44: Wariaga nimaiei i giruma damanei taui riwana tagogina me vs 48.

§ 9:45-46: Wariaga nimaiei i giruma damanei taui riwana tagogina me vs 48.
% 10:6: Gen1:27 ¥ 10:7: Gen 2:24

oroto, awana ivoterei. Ma wavine gelauna iravagi. Lamna
tauna, awana awarina i rauiviapoapoe. 12 Ma nanarena mepa
da wavine, awana i voterei ma oroto gelauna i ravagi. Lamna
awana, awarina i rauiviapoapoe.”

Iesu, roaroa i viaiaini

13 Rava gelaui, roaroa i neiai Iesu awarina da urana au tepai
ita terei. Ma ana tauvotagotafo, ravai ivigaei. 14 Maranai
Iesu wei kauai i 'nanai. Ma ana tauvotagotago i eni ma i riwa,
“Roaroa ona voterei da awariu ina nei. Ma ega ona vigaei.
Au baina God ana vigulau, lamna rava wenanare aubai me
wei roaroai. 15 A ririwana-kauemi. Aiai, God ana vigulau ega
ina vaia me tevera aburuna nanare. Tauna, ega God ana au
vigulau ina rui.” 16 Ma roaroa i taravaini ma i rapai, urana au
tepai i terei, i raupari ma i viaiaini.

Purapura ravana
(Matthew 19:16-30; Luke 18:18-30)
17Ma maranai Iesu i vomairi da i nenae. Oroto i ruba geta ma
au naona iraudune ma iriwa i pa, “Taugiu vinualaulaunam.
Aiwai ana kauei da lawana maemae-nonoana ana vibuderiei?”
18 Ma Iesu i paribelei i pa, “Aiwai aubaina, tau u vikaua vinu-

alaulauneu? God, tauna ava vinualaulaunana. 19 *Tam, God
ana Tarawatu u aramanei, Ega ma viragena! Ega ma awadanene!

Ega ma danene! Ega ma viwavu-moru! Ega ma amkwalakwala! Amam
ma Alom ma vivirei!”

20 Ma tauna iriwei, “Taugiu! Maranai tau aburueu da
amadodo, wei tarawatui anatapui a voteletelei.”

21 JTesy, tauna i’nanai ma ivinuavainei ma iriwei, “Kaua
tagogi e mamae ega uta kaukauei. Ma nae ma am purapura
anatapuna ma gimarei. Ma manena, rava molamolakai
ma verei. Ma au mara God, tam ina vimaiem. Ma ma nei ma
ma votagotagoiu!”

22 Ma maranai oroto wei riwana i nonori. Naona i peu ma
ana nuabolana i nae; aubaina tauna, purapura ravana.

23 Jesu i mana viravira ma ana tauvotagotago awari i riwa,
“I piripiri kaua da purapura ravana, God ana au vigulau
ina rui.”

24 Tauvotagotago riwana ibaiei maranai Iesu wenanare
ibabani. Ma Iesu iriwa me, “Natunatu! I piripiri kaua da pu-
rapura ravana,” God ana au vigulau ina rui. 251 telatela kaua
da gamogamo §aeZaena wavana kamel, igoma au gavogavona
ina rui. Mal piripiri guratana da purapuraravana, analawana
God ina verei. Ma God, tauna ina vibadei.”

% 10:19: Exo 20:13; Exo 20:14; Exo 20:15; Exo 20:16; Exo 20:12 * 10:24: Wei
riwana buka gelaui awarii e mamae ma gelaui ega purapura ravana.

.26 Taui i vinuanaina ma ai nota i kwa. Ma taui ava i babani
vivira i pa, “Mepa da nanare; amapo aiai lawana mamae-

nonoana ina vaia?”t

27 Jesu awarii i ’'nana ma 1iriwei, “Rava awarii wei kauai
1 piripiri. Wate ega God awarina. God awarina aiwai anata-
punai telatela kaua.”

28 Ma Peter i riwei, “Ma tauai menanare? Tauai ai purapura

a voterei ma tam a votagoim.”¥
29 Iesu i paribelana, “A ririwana-kauemi. Aiai da ana numa

bo varevareina bo novunovuna bo alona bo amana bo natu-
natuna bo ana wapu ina voterei ma tau ina votagotag01u tau

ma Riwana Aiaina aubaina. 30 Tauna ana maia ina rata
kaua wei au dobuna. Tauna ana maia ina viaitepatepani da

ananuma, varevareina, novunovuna, alona, natunatuna ma
ana wapu, anatapui ina maga. Rava ina rau-iviapoapoelem;
aubaina tam, tau au Tauvotagotago da mara au murina tauna
lawana mamae-nonoana ina vaia. 31 Wate magamagaui ma-
rina e vivinao; taui ina vimuri. Ma magamagaui da e vivimuri;
ina vinao.”

Iesu anairage babanina i vitonui
(Matthew 20:17-19; Luke 18:31-33)

32 Jesu, ana tauvotagotago maiteni i gegae au Jerusalem.
Iesu, taui au naoi inenae. Tauvotagotago ibaiei. Ma rava
gelaui au muri i nenei i rovo kaua.S Ma taui 12 i raugorei au
ririva ma iraukarei da kaua amapo da awarina ina tupua;
taui iviegei 33 I pa, “Ona inana, tauta ta gegae au Jerusalem.
Ma Rava Natuna ina verenei pirisi babadai; ma tarawatu
babadai awarii. Ma taui ana irage ina vianinei. Ma Mai Jentail
ina verei. 3 Ma tauna ina vijibogi maina ovai maina kwapui ma
ina virageni. Au pom vitonuina ina vomairi me.”

James ma John aivibaga
(Matthew 20:20-28)

35 - Zebedi natunatuna James ma John i nei Iesu awarina
ma ivibagai i pa, “Tauviararamana! Tauai ai oana a vivibagei
uta kauei.”

36Jesuiriwai pa, “Aiwai 0 goegoei ana kauei aubaimi?”

37 Taui i paribelana, “Ma verelai da ana kiala, tagogi au oiem
ma gelauna au kelakelaum am au vigulau.”

T 10:26:  Mai Jew inotai da rava vipurapurai lamna BADA ana verena ana
nuavaina matairana, taui e notai da BADA, rava vipurapurai ega ina gagaloei, tauna

ravai gelaui maiteni ega ina gagaloei. i 10:28: Peter i goei da ita aramanei da

tauvotagotago ai au irage maiana aiwai, ina vaia. § 10:32:  Iesu i gegae au
Jerusalem ma rava magamagaui i vigaviei ma lamna aubaina ana tauvotagotago
i baiei da tauna tepana i tora da weka inenae. Rava gelaui i votagotago, taui i rovo
kaua da aiwai awarina ina tupua maranaii geta au Jerusalem.

38 Tesu i paribelei, “Taumi ega ota aramanei aiwai o vivibagei!
Iniviara kelakana ana umai. Taumi tagotagogina da ona umai
bo? Tagotagogina ona babataito me tau ina babataitoiu?™”

397 paribelei, “Tauai tagotagogina!”

Iesu i riwei, “Iniviara kelakana anina ona umai ma ona irage
me tau ana irage. 40 Wate tau au rewapana ega ita mamae da
ana veremi da mepa ona kiala au oieu bo au kelakelau. God,
rava i vinevinei; taui ai gabu i vokaukauei.”

41 Maranai Tauvotagotago 10 gelaui, wei riwana i nonori.
Taui James ma John awarii i §aiawa. 42 Ma Iesu, taui anat-
apui igorei da awarina ma iriwei, “O aramanei da jentail ai
babada, dobu gela ravai jentail awarii e mamae-gaegae ma
e rarau-iviapoapoelei. Wate taui ai babada gaeZaei, ai rewa-
pana i getelera da ai rava e vibadebadei da ai goana e kaukauei.
43 ¥Wate au tauvotagotago ega nanare. Ega da aiai i goei da
ina getelara taumi au poumi; tauna anina da ina vitaunola.
44 Aiai i goei da ita vinao. Tauna ina vitaunola rava anatapui
aubai. 45 Ma nanare Rava Natuna efa itanei da tauna,
tana nolei. Wate ita vitaunola rava aubaii. Ma ana lawana
ita verenei da rava magamagaui ai lawana ita gimara-melei.”

Iesu, rava mata-potapotana Batimeus i vilawani
(Luke 18:35-43)

46 Ma taui i geta au Jeriko. Iesu, ana tauvotagotago, patara
gaefaena maiteni dobuna i opuopu-tawanei. Ma oroto mata-
potapotana, wavana Batimeias, Timaeus natuna au etanai
i kiakiala ma i viamgigimana. 47 Maranai i nonori da tauna, Iesu
Nasaretei; garara iraukarei ipa, “Iesu, tam David natuna!
Ma raunu’apoapoeleu!”+

48 Rava magamagaui, tauna irai ma iriwei da ita genuana.
Wate tauna, garara ivoguratei, “David Natunal!
Ma raunu’apoapoeleu!”

49Tesu i tumairi ma i pa, “Ona goreiai!”

Anina taui, mata-potapotana i goreiai i pa, “Tepam ina tora
ma ma vomairi! E goregorem!”

50 Tauna, ana puru i tawanei ma i vomairi lagilagina ma i nei

Iesu awarina. . o )
51Tesu i paridadana i pa, “Aiwai u goei ana kauei aubaim?”

10:38: ..babataito me tau ina babataitoiu taui iniviara ma irage e bababaniei,
maranai Iesu au Gethsemani i raraupari muriai da ana irage tauna ana nuabolana
kelaka i babaniei (Mrk 14:36). Iesu, James ma John i riwei da nuabola ina nelagai.

% 10:43: Mrk 9:35 T 10:45: Iesu ivinuapoapoe ma irage aubaita me

Isaiah i girugirumia nanare au Isa 52:13-53:12. i 10:47: Maranai oroto
mata-potapotana Iesu i kwatuei David natuna ma mai Jew i aramanei Keriso - BADA
ana vinevine ibabaniei. Mai Jew iaramanei da Keriso ai wavalatona me David
wariaga nanare. Ma inei da rava doridoriai ita vilawani me. (Sal 89:3-37 Isa
29:18-19 & 35:5-6 Jer 23:5-6 Ezk 34:23-24)

Mata-potapotana i paribelei, “Tauviararamana! A goei da

ana inana me.” o
52 Jesu i riwa, “Ma nae! Am tumagana i vilawanim.” Marata-

gogi tauna i ‘'nana me ma lesu au eta i votagotagoi.

11
Iesu i rui au Jerusalem
(Matthew 21:1-11; Luke 19:28-40; John 12:12-19)
1 Ma maranai Jerusalem i tugeregerei ma i rui au Betphagi

ma Bethani® au ola Olives. Ma ana tauvotagotago ruaga
i paritawanei, 2 ma i riwei i pa, “Ona nae au melagai au naomi.
Maranai o ruirui, kampa donki natuna gaubo, ragiragitana
ona nelagai. Tauna ega aiai ita geru-dadanei. Ona rupeni ma
ona neiai.f 3 Mepa da aiai ina paridadana, ‘Aiwai aubaina
weil o kaukauei? Ona riwei, ‘BADA e goegoei ma maratagogi
ina paritawana-melei.”

4 Ma i nae ma donki §aubona au doa au metaeta ragiragitana
irupeni. S Rava gelaui kampa i maimairi i paridadana i pa, “Aiwai
0 kaukauei donki gaubona 0 ruperupeni?”

6 Ma i paribelei me Iesu i ririweia nanare ma taui i voterei da
inae. 7 Taui donki i neiai Iesu awarina ma ai puru au uporana
i tawana-epai ma au tepana Iesu i kiala. 8 Ma rava magamagaui,
ai puru au eta i ebani ma gelaui, ai rugurugu i tarataraia i ebani.
9Taui i vivinao ma taui au muri i nenei i garara:

“Hosanna!”+

“Viviaiainana tauna BADA au wavana e neneil”
10“yiviaiainana amata David ana vigulau e nenei!”

“Hosanna au aidamo telarana!”

11Tesui getaauJerusalem mai rui au Tempol ma anatapuna
i tuvirevirei ma au i biga aubaina, i opu me au Bethani, taui 12
maiteni.

Iesu, damala aina i parivai-irairageni
(Matthew 21:18-19)

12 Ma marana i tom, taui Bethani i opu-tawanei ma Iesu am-
irage. 13 Au weia ma damala aina i 'nanai ana ruguruguna.
Ma inae da ita inanai da iua bo ega. Maranai kampa i geta,
efa aiwai ita nelagai. Anina ai ruguruguna ava, aubaina ega
damala ana mara. 4 Iesu, damala aina iriwei ipa, “Ega
aiai amadodo ma amapo anom ina am-melei!” Ma ana tau-
votagotago i nonori aiwai i latoni.

* 11:1: Eng. Bethphage & Bethani. T 11:2: Mai Jew awari, donkilamna nola
aubaina ma ega gulau ana anigeru. Donki i gerui lamna e ririweta da tauna gulau

ana nuaubana ma vilamolamonana i nei. i 11:9: Lamna pona Aram anona
ma vilawaniai ma muriai lamna viegualau ma vimae-gaegaena aubaina.

Iesu, taugimara tempolei i viagagana-opunei
(Matthew 21:12-17; Luke 19:45-48; John 2:13-22)
15Maranai tauii geta au Jerusalem, Iesu i rui Tempol garina

au orana ma taugimara i viagagana-opunei, mane tauviraina$
ai kepakepa ma gabubu taugimareina ai anikiala i vitauvirai.
16Ma i vigaei da ega aiai ana gimara Tempol au orana ita avarai-
naiei. 17%Ma rava i viararamani i pa, “I girugirumia nanare,

‘Au numa ina gorei pari numana

dam anatapui au dobu aubaii.’

Wate taumi o vovirai da kwalakwalai ai guba.

18 Pirisi Babadai ma tarawatu Babadai i nonori ma i ogei da
ita virag@eni. Taui, Iesu irovoei aubaina patara ana viarara-

mana i baiei. i
19Ma au bigai Iesu ana rava, Jerusalem i opu-tawanei.

9%

Damala aina i poi
(Matthew 21:20-22)

20 Ma ubaubanai taui inenae ma damala aina i’'nanai
anatapuna i poi. 21 Peter i notai ma iriwa “Tauv1araramana

ma inana! Damala aina u parivai-irairagenia i poi.”

22Tesu i paribelei, “God ona vitumaganei! 23 A ririwana-kauemi.
Rava wei olana ita riwei, ‘Ma vomairi ma au boga ma tawanem!’
Ma nuanuana ega ina ragaraga ma ina vitumagana da aiwai
e ririweia, ina tupua. 24 Lamna aubaina a ririwemi. Aiwai
ami au pari o vibagei, ona vitumagana da taumi boibogi o vaia
ma ina vigarimiei. 25 Ma maranai e raraupari, au naona rava
anatapui ai go’apoapoe awarim ma nota-tawanei. Ma nanare

amam au mara am go’apoapoe ina nota-tawanei.”

Jew babadai, Iesu ana vibadana i vitarapiriei
(Matthew 21:23-27; Luke 20:1-8)
27 Taui inememei au Jerusalem ma Tempol au orana
ibababara. Ma Pirisi Babadai, Tarawatu Babadai ma do-
gadogara i nei Iesu awarina. 28 Ma i paridadanei i pa, “Aiwai

vibadanei wei kauai e kaukauei? Aiai vibadana i verem da wei
kaua1 uta kauei?”
9 Tesu i paribelei ipa, “Au vitaraviravira tagogi ana terei

ma ona paribeleu. Ma ana riwemi; aiwai vibadanei wei kauai

§ 11:15:  Mai Jew ai au nota da mai Rome ma mai Greek aruai mane au
tepana i terei, wei mai Jew awari lamna god morumoruna. Mane tauviraina
au Tempol mane dobu gelaui ivirai da Tempol mane wei lamna Jew tarawatu

i vianinei gimara au Tempol aubaina (Exo 30.13). % 11:17: Isa56:7 11:17:
Iesu dobugela manena tauviraina ma gimara ravai i viwavui da taui pari numana
ivovirai da amkwalakwalai ai guba, taui rava ai arua nolana e viviapoapoeni Jer

7:11-15. T 11:25: Riwa wadubo nonoana uraiei i girugirumia vs 26 weka ega

ita mamae, Mepa da rava ai apoapoei e§a ma nota-tawanei, amam au mara nanare
am apoapoei ega ina nota-tawanei.

a kaukauei. 30 Aiai, John taubabataito vibadana i verei da rava
ita babataitoi, God bo rava? Ona riweu!”

31Taui i vitarapiri vivira, “Mepa da tana riwa, ‘Godei.” Tauna
ina riwa, ‘Ma aiwai aubaina ega ota vitumaganei?’ 32 Wate ega
tana riwa da, ‘Ravei.” Taui rava i rovoei, aubaina rava anata-
pui, ai nota da John anina peroveta. 33 Ma i paribelei, “Tauai
ega ata aramanei.” Iesu iriwa, “Tau nanare ega ana riwemi
aiwai vibadanei wei kauai a kaukauei.”

12
Tauipi ai awanaina
(Matthew 21:33-46; Luke 20:9-19)

1 #Tesu ivikarei ma awanainei awari i babani ipa, “Mara
tagogi oroto, ana wapu ikauei ma grape i paewi” ma i gari
ma grape anigudana ma violaga numana ivoai. Ma tauipi
gelaui iverei da ita nolei taui anatapui aubai. Ma ivagai
au dobu gela. 2 Tuaruta ana mara igetai ma taniwaga,
ana taunola i paritawanei tauipi awarii da ana guta ita vaia.
3 Wate tauipi, tauna i vojijini ma i kwapui ma kwakwavina
i paritawanei. 4 Ma taniwaga, taunola gelauna i paritawanei. Ma
taui, kolana i viaibauni ma i vitepaubaubai. 5 Ma taunola gelauna
1 paritawanei ma tauna i virageni ma i maga gelaui i paritawanei,
gelaui 1 kwapui ma gelaui i virageni. ¢ Ma tagogi ava e mamae
da ina paritawanei. Lamna natuna orotona tagotago ana nu-
avainana. Ma tauna au murioina i paritawanei ma i pa, ‘Taui,
natu ina vivirei” 7 Wate taui, tauna i 'nanai ma i riwa vivira
ipa, ‘Wei taniwaga natuna. Ona nei, tana virageni ma ana
buderi ina vigaritaiei”” 8 Ma i vunui ma i virageni ma tupuana
wapuei i tawanana-opunei.

9 —Wapu taniwagana marina aiwai ina kauei taui awarii?
Tauna inanei ma tauipi inavirafeni ma grape wapuna
ina veredamanei tauipi gelaui awari. 10 Wei girumana o iavi bo
ega?

‘Wei gaimana, tauvoa i geduaiei,
wate muriai i nelagai da tauna gaima kaua.
11 Wei lamna, BADA ana kaua
ma inanana i vinualaulauna.” (Psalm 118:22-23)

12 Jew babadai iaramanei da awanaina lamna taui
ibababaniei ma igoei da ita pani. Wate taui patara i rovoei,
lamna aubaina Iesu i voterei ma i nae.

Caesar awarina tax tana terei bo ega?
(Matthew 22:15-22; Luke 20:20-26)

*
% 12:1: Isa 5:1-2 12:1: Parivainota wadubona, God au anatapuna Israel
e bababaniei me tauna ana grape wapuna, me Isa 5:1-2.

13 Ma Pharisi gelaui ma Herod ana rava gelaui inae Iesu
awarina da riwei ita waroi. 14 Taui i nei ma i riwa, “Tauviarara-
mana, tauai aramanei da tam rava jijimanim. Ma rava wavai
naenaei marava labalababa ega uta vibainaenaei ma anatapui
e vaivaia da tagogi. Wate tam God ana babani riwa kauei
e viararamani. Ma riwelai tax tana terei Rome gulauna wavana
Caesar' awarina, i aii bo ega?”

15 Wate Iesu, ai moru i’nana-bauni ma iriwei, “Aiwai
aubaina o raudadaniu? Mani tagogi ona neiai da ana inanai!”

16 Denarius tagogi ineiai Iesu awarina ma taui i vitara-
virevirei, “Wei aiai aruana ma wavana?”

I paribelei, “Caesar.”

17 Tesu i riwa, “Aiwai Caesar garinei, Caesar ona verei. Ma
aiwai God garinei, God ona verei!” Ma tauii baiei.

Sadusi gelaui, Iesu 1vitara-virevirei irairagelei vomairina
aubaina
(Matthew 22:23-33; Luke 20:27-40)

18 “Mai Sadusi ai vitumagana da rava ega ita vovomairi-me
maranai e irairage.f Anina ma gelaui i nei Iesu awarina ma
i paridadanei, 19 “Tauviararamana! God ana tarawatu, Moses
wenanare igirumi: Mepa da oroto i'rage ma kaiababana
inetawanei ma ega natunatui. Oroto vareina kaiababana
ina ravagi ma roaroa ina guni vareina aubaina. 20 Mara tagogi
varevarei seven i mae. Ma natuevou itavine ma ega natu-
natuna ma oroto i rage. 21 Vareina viruaina kaiababa i ravagi
ma tauna maiteni ega natuna ma i ‘rage. Ma nanare vareina
vitonuina. 22 Ma nanare anatapui seven, wavinena i ravagi
ma ega natunatui. Au muriai wavine i'rage. 23 Anatapui
seven, wavinena i ravagi. Vomairi me au marana, lamna aiai

awana?” . L )
24 Tesu, taui i riwei, “Aiwai Moses i girumi ma God ana re-

wapana ega ota aramanei. 25 Maranai taui iragelei ina vomairi,
taui ega ina tavine bo ina vitavinei. Wate ina mae me anela au
mara. 26 “Ma rava iragelei ai vomairi babanina, Moses ana
tarawatu ega ota iavi bo? Mepa ai i ararata lana, kampa God
Moses iriwei: Tau Abraham ana God ma Isaac ana God ma
Jacob ana God. 27 Tauna ega rava irairagei ai God, wate rava

lawalawai ai God. Taumi o moru kaua!$”

T 12:14:  Sisa. % 12:18:  Act 23:8 i 12:18:  Sadusi taui gulagulau
ma rava Zaegaei mai Jew ai giu babadai taui maiteni ega ita vitumagana da anela
bo arua gelaui e mamae ma buka 5 ivinao, Moses i girugirumia, taui lamna ava
e vivitumaganei (Karena, Exodus, Leviticus, Numbers, Deuteronomy). Ma ega buka
gelaui. Wate Moses ma BADA riwaiei tauli i viatataiei da lawana e mamae irage au

murina. ¥ 12:26: Exo 3:6 § 12:27: ..wate rava lawalawai ai God. Mepa da
BaDA i riwa da tauna Abraham ma Isaac ma Jacob ai God, taui lawalawai maranai
BADA, Moses awarina i babani.

Tarawatu gegetelarana
(Matthew 22:34-40; Luke 10:25-28)

28 Ma tarawatu badana tagogi i nae ma ai vitarapiri i nonori.
Ma i nonori da Iesui babani kaua,lamna aubaina taunai vitara-
viravira, “God ana tarawatu metauna i getelara?”

29 olesu iparibelei, “Gegetelarana tagogi lamna wei:
Ona rautanigana Israel! BADA ata God, tauna ava BADA. 30 BADA
ami God nuanuami ina vaia orami anatapunei ma aruami
anatapunei ma ami nota anatapunei ma ami rewapana
anatapunei! 31®*Ma viruaina lamna wei: Rava gelaui nuanuam
ina vaia me tam nuanuam e vaivai-meleil Weil tarawatui ruaga
1 getelara, ega me Zelaui nanare.”

32 Tarawatu badana i riwa, “Tauviararamana u babani kaua!
Riwa kaua u babaniei, BADA Tauna ava God ma ega mepa
Zelauna. 33 Ma nuanuami ina vaia orami anatapunei ma ami
nota anatapunei ma ami rewapana anatapunei. Ma, Rava

turam nuanuam ina vaia me tam nuanuam e vaivai-melei. Wei
tarawatui ruagalamna i getelera, ega me pulo apuapunana bo

pulo gelaui.”

34 Jesu i nanai da tauna i paribelana kaua ma i riwei, “Tam,
God ana vigulau au geregerena e geZeta.” Ma ega aiai tepana
ita tora da Iesu ita vitara-viravirana-melei.

Keriso tauna aiai?
(Matthew 22:41-46; Luke 20:41-44)

35 Maranai Iesu au Tempol i viararamana ma i vitara-viravira
ipa, “Aiwai aubaina Tarawatu Babadai e ririwa da Keriso
tauna David natuna? 36 Arua Vivivireina, David notai verei
ma tauna i riwa:

‘MAMAE-NONOANA au gulau i riwei,

Au oieu ma kiala
da am gavia
au ae karem da ma tuvaidoedoei.’ (Psalm 110:1)
37—David, tauoina wei gulaunai gorei bada. Ma menanare
da badana lamna, David natuna?” Patara aeSaena riwana
1 nonori ma i vinuaiai.
Iesu, Tarawatu Babadai ai kaua i babaniei
(Matthew 23:1-36; Luke 20:45-47)

38 Ma Iesu, taui iviararamani ipa, “Tarawatu babadai
ona rovoei. Ai gara manamanai ma e bababara nae au deba
da rava taui e vivivirei. 39 Taui anikiala vinevinei pari au
numana ma au torela, gabu aiaii e vaivaia. 49 Taui, kaika-
iababa e morumorui ma ai numa e kwalekwalei, e morumoru
ma e raraupari-vai-manamanawa. Taul ai kovoga ina apoapoe
guratana.”

% 12:29: Deu6:4-5 ¥ 12:31: Lev19:18 * 12:36: Psa 110:1

Kaiababa ana pulo
(Luke 21:1-4)

41 Ma Iesu, pulo aniterenana au baba gelauna ikiala ma
rava i 'nananaimane i tereterei. Rava magamagaui vivimaneli,
mane magamagaui i terei. 42 Wate kaiababa molamolakana
inei ma mane muomuoi ruaga i terei, ruvana i aburu kaua.
43 Ana tauvotagotago i gorei ma i riwei, “Anina a ririwemi, wei
kaiababa molamolakana i tere-guratei, ega me taui gelaui.
44Taui gelaui ai maureii verena, wate wei kaiababa molaka ma
garinei anatapuna i terei, ana anilawana anatapuna.”

13

Iesuiriwa darava God ana Tempol ina rikai
(Matthew 24:1-2; Luke 21:5-6)
1Tesu, Tempol i nene-tawanei ma ana tauvotagotago tagogi
iriwa, “Tauviararamana! Numa i vigulau gaga ma numa gaimai
irata gaga.”
2 Tesu i paribelei, “Wei numai §aeZaei U inanai, ega Zaimai
tagogi, turana au tepana ina mae. Gaima anatapui ina rikai.”

Rava ina vinuapoapoe kaua. Iesu ana tauvotagotago
ina vipatutu
(Matthew 24:3-14; Luke 21:7-19)

3 Tesu i kiakiala au ola Olives, Tempol au navanavagela ma
Peter, James, John ma Andrew i nei ma i vitaraviravirana go-
vagei 41 pa, “Ma riwelai mara aiwai wei kauai ina tupua? Ma
aiwai ina vimataira da wei kauai anatapui ina tupua?”

5 Jesu, taui iriwei, “Onainana kaua da ega aiail
ina terevaidegaimi! 6 Rava magamagaui, wavauei ina nei ma
ina riwa, ‘Tau Keriso tauvilawanal” Ma rava magamagaui
ina terevaidegai. 7 Ma maranai vigavia ona nonori ma vigavia
aueia riwana ona nonori; ega ona rovo! Wei kauai anina da
ina tupua, wate wei ega damona. & Dam, damai ina vigavia
vivira ma dobu, dobuai ina vigavia vivira. Ma lolo ma gomara
dobu au anatapuna. Wei kauai, lamna me wavine ana

iniviara e vivikarei maranai e vivinatuna. ]
9 —Ona inana kaua! Taumi ina panimi ma ina etaremi ma

pari numana au orana ina kwapuimi. Ma gavena ma gugulau
au naoi ona mairi, aubaina taumi o votagotagoiu. Ma taui
awarii, Riwa Aiaina onaraugugulei. 10 Riwana Aiaina
ona raugugulei rava anatapui awari ma muriai damona
ina nei. 11 Ma maranai i panimi ma i etaremi. Ega ona vinuabola
da aiwai ona latoni. Aiwai riwana God 1iveremi, lamna
ona latoni. Aiwai o0 latoni lamna ega taumi ota babani, wate
Arua Vivivireina. 12 Rava, vareina ina verenei da ina virageni.
Ma ama, natunatuna ina verenei da ina virageni. Ma roaroa,

amamai ma aloloi ina vigaviei da ina irage. 13 Rava anatapui
ina geduaiemi tau aubaiu. Wate aiai da e maimairi-jijina da au
damona, tauna ina lawana.”

Iniviara gaegaena ana mara
(Matthew 24:15-28; Luke 21:20-24)

14 “Maranai ‘Kaua apoapoe kaukauana’™ e maimairi mepa
avena ita mairi. (Buka tauiavana wei ina aramanei anona
aiwai). Taui aiavoi au Judea ina ruba lagilagina au ola. 15 Aiai
numa au tepana ega ina gaira bo ina rui au numa da aiwai
ina vaia. 16 Aiai au wapu ega ina naeme au numa da ana gara
ina vaia. 17 Ma iniviara gaegaena, waivine duaduamai ma taui
da e viviguguawarinaiaumarana! 18 God awarina ona raupari
da wei kauai ega au bodu ina tupua. 19 *Ma nai au marana
amapo iniviara gaefaena. Ma maranai God dobu i kauei,
iniviara gaegaena ega nanare ita tupua ma amapo ega nanare
ina tupua me. 20 Wate BADA nai marana ina vitupoi. Mepa da
ega ina vitupoi, rava anatapui ina irage. Wate rava, tauna ana
vinevine ina vilawani lamna aubaina mara ina vitupoi.

21-22__Muriai keriso tauvilawana morumorui ma peroveta

morumorui inanei_ma mataira ma kaua babai ina kauei
ma ina kauana dadanei da God ana vinevine maiteni
ita terevaidegai. Lamna aubaina mepa da aiai ina riwemi,
‘Ma inanai, Tauvilawana noi!”” bo ‘Tauna noi!” Nai babanina
ega ona vitumaganei! 23 Ona inana kaua; anatapuna a riwana-

[ked

nonoemi!

Rava Natuna ana nei

(Matthew 24:29-31; Luke 21:25-28)
24Jesu wenanare i riwa, “Ma iniviara gaegaena au murina.
Madega ega ina rarana

ma nawaravi ega ina lalai. (Isaiah 13:10)
25 Ma ubona marei ina peu
ma rewapana gelaui au aidamo ina gui. (Isaiah 34:4)

26 »—Nai maranaina, Rava Natuna ana rewapanana ma
ana borumana apauei inanei 27 Ma Tauna, ana anela
ina paritawanei dobu au anatapuna da rava tauna ana
vinevine inatuarui dobu au damona da dobu gela au
damona.”

Damala ana awanaina

(Matthew 24:32-35; Luke 21:29-33)

28 “Damala aina ana awanaina ona aramanei. Maranai
ai e numonumoi, lamna ona aramanei da maura e tuturiai.
29 Ma nanare, maranai wei kauai anatapui ina tuputupua,
ona aramanei da Rava Natuna ituriai; au metaeta i getai.
30 Anina a ririwemi da wei kauai aunaona ina tupua ma muriai

FS
13:14: Eng. Abomination of Desolation Dan 9:27 11:31 & 12:11 ¥ 13:19: Da
12:1 ¥ 13:26: Da7:13

da rava marina lawalawaii inairage. 31 Mara ma dobu
ina amoa. Wate riwau ega ina amoa.”

Bada ainelana ana nei i aramanei
(Matthew 24:36-44)
32 “Ma ega aiai ita aramanei nai marana bo madega aiwai
inanei. Anela au mara ega ita aramanei ma Natuna ega
ita aramanei. Amana, tauna ava i aramanei. 33 Ona vinenegana

ma matami ina kala!t Ega ota aramanei mara aiwai, wei kauai
ina tupua. 34 Wei me rava ana numa i netawanei ma i vagai.
Ma ana taunola nununai i terei da ita vipaipai ma tagotagogi
ava ai nola i verei da ita kauei. Ma tauvinenegana i riwei da
ita vinenegana. 35 Ona vinenegana! Ega ota aramanei mara aiwai,
numa taniwagana e nenei; mepa da au bigai bo au nubautuva
bo maratomtomai bo ubaubanai. 36 Ma ega matamatavemi
ina nelagaimi. 37 Aiwai riwana a ririwemi, riwana tagogina
rava anatapui a riwei, ona vinenegana!”

14

Jew ai babada, Iesu i ogei da ita virageni
(Matthew 26:1-5; Luke 22:1-2; John 11:45-53)
1%Au pom ruaga muriai da Ragona ma Palawa Bagibagina
torelai,” Pirisi babadai ma Tarawatu Babadai eta i baibaiei
da menanare govagovaganei lesu ita vunui. 2 Ma i riwa, “Au
torela wei kauai ega tana kauei, mepa da vigaigaiawa gaegaena
ina tupua.”

Wavine, daji gabugabuna Iesu au kolana i wagi
(Matthew 26:6-13; John 12:1-8)

3 Maranai Iesu au Bethani, Simon i §oregorei lepeleper-
ana ana au numa ikiala ma iamam. Wavine, wagi wa-
vana alabaster i voai ma i geta ma wagi uana i vogai ma daji
gabugabuna, maiana gaegaena e goregorei nard, Iesu au kolana
iwagi. 4Rava gelaui kampa i mamae i gaiawa ma i riwa, “Aiwai
aubaina daji u vikalokaloei? 5 Wei dajina ita gimarei 300 denarii
T ruvana ma manenamolamolakaiita verei.” Ma taui, wavine
1 vienenel.

6 Wate Iesu i riwa, “Ona voterei! Aiwai aubaina o vinuabolai?
Tauna, kaua aiaina awariu i kauei. 7 Molamolakai awarimi
e mamae-nonoa IMa ona goei ma taui ona voagui. Wate
tau awarimi efa ata mamae-nonoa. 8 Wavine ana nola
ikauei. Tauna, dajiei tupuau i vokaukauana-nonoei vikokoaga

T 13:33: Wedau Evanelia i girumi, ma i raupari, wate buka wadubo nonoana wei
g p
ega ita mamae, Luk 21:16 kampa ona inanai da e mamae. ¥ 14:1: Exo 12:1-27

*
14:1: Ragona (passover) Exo 12:1 Palawa ega yist maiteni (Unleavened-Bread)

Ex012:17 & 23:15 T 14:5: Weilamna me taubagibagi ana maia madega tagogi
aubaina.



Mark 14:9 36 Mark 14:26

aubaina.f 9A ririwana-kauemi, mepa Riwana Aiaina i raugugulei
dobu au anatapui, wei wavinena aiwai i kaukauei ina babaniei,
ma eganuanuai ina vuru.”

10 Judas Iskariotei tauna Apasol tagogi, Pirisi Babadai

awari i geta da Iesu ita vibenabenamei. 11 Taui i vinuaiai kaua
maranai wei inonori ma Judas i parivainuagani da mane

ita verei. Ma Judasi nana da mepa gavogavo ita inanai da Iesu
ita amverenei.

Iesu ma Apasol, Ragona torelana i ani.
(Matthew 26:17-25; Luke 22:7-14, 21-23; John 13:21-30)
12 Ma Palawa Bagibagina torela ina vikarei. Maranai sipu
orotoi gauboi e vunuvunui Ragona torelana aubaina. Tau-
votagotago, lesui paridadanei, “Mepa u goegoei Ragona torelana

ana vokaukauei aubaim?” _
13 Tesu, taui ruaga iriwei ma i paritawanei, “Ona nae au

Jerusalem ma oroto, waira wagina e avavarai ona inanai ma

ona votagotagoi. 14 Au numana e ruiruiana, numa taniwagana
ona riwei, ‘Al tauviararamana iriwa, “Numa vokaukauana
mepa ma au Tauvotagotago maiteni Ragona torelana ana ani?”
15 “Ma tauna, numa vatavatara ina viatataiemi i vokaukauana-
nonoei ma kampa aubaita ona vokaukaua.”

16 Tauvotagotago inae au Jerusalem ma iririweia nanare
i nelagai ma Ragona torelana i vokaukauei.

17 Au ibiga ma Iesu inei Apasol maiteni. 18 Taui au
kepakepa iamam ma lesu iriwa, “Anina a ririwemi. Taumi
tagogi ina vibenabenameu; tagogi weka maiteni amam.”

19 Tauvotagotago i vinuabola ma tagotagogi ava i pa, “Ega tau
tapa?”

20 Tesu i paribelei, “Taumi tagogi weka palawa e vivigaloi au
aboma tau maiteni. 21 Wariaga i girugirumia nanare, Rava
Natuna ina irage. Wate aiai da Rava Natuna i vibenabenamei;
tauna, kovoga gaeBaena inavaial Iaii da alona avena

ita vinatunei.” . i
2 Maranai iamam ma Iesu palawa ivaia ma iviegualau,

1 vogimagimai ma Tauvotagotago i verei ma i riwa, “Ona vaia; wei
tupuau.”

23 Anina ma wine kelakana i vaia ma i viegualau ma 1i verei
da anatapui i umei, 24 *“Wei tau tarau i toi rava magamagaui
aubai ma au parivainuagana bagibagina ina vovai-virewapani.
25 Anina a ririwemi, wine ega ana uma-melei da maranai God
anarava aubaii ana vigulau.”

26 Ma taui voepaepa welana i ravi ma i gae au Ola Olives.

i 14:8: MaiJew ai kaua da taubeu dajiei e bulobuloi muriai au kokoaga e tereterei.
© 14:24: Exo 24:8; Jer 31:31-34

Peter; Iesu ina boviei
(Matthew 26:31-35; Luke 22:31-34; John 13:36-38)
27Tesu, taui i riwei “I girumi nanare,
God i riwa, ‘Tauvigamogamo ana virageni ma sipu ina vilamonei.’
(Zekariah 13:7)
Ma nanare anatapumi ona ruba-tawaneu. 28 Wate au vomairi
au murina ana aivinao au Galili.”

29 Peteri riwa, “Mepa da anatapuiina rubatawanem, wate ega
tau!”

30 Tesu, Peter i riwei, “A ririwana-kauem da amadodo wagu-
varai muriai da kokorereko ina tou mara ruaga; tam mara
tonuga ma bovieu.”

31 Wate Peter, ponana i bagibagi ma i riwa, “Avena mepa da
tau, tam maiteni ana irage. Ega melanai ana boviem!” Ma taui
gelaui riwana tagogina i latoni.

Iesu au Gethsemani i raraupari
(Matthew 26:36-46; Luke 22:39-46)

32 Ma au Gethsemani i geta ma Iesu, ana tauvotagotago
iriwei, “Weka ona kiala ma ana raupari.” 33 Ma Peter, James
ma John i taravaini ma nuanuana i'rage ma nuanuana i bola-
kauei. 34 Ma taui i riwei, “Au nuabola i rata kaua au orau da
e vunuvunuiu. Weka ona mae ma ona vinenegana.”

35 Ma aburuna iverau-nae ma au doa ipeu ma iraupari
da mepa da tagotagogina, lamna wei marana apoapoena
tauna ita netawanei. 36 Iriwa ipa, “Abba Amau! Aiwai
anatapuna tagotagogina tam awarim. Wei kovoga kelakana
ma vaitawanei. Wate ega tau au goana, wate tam am goana.”

37 Ma lesu inememei ma taui tonuga rarau-nuavurui

inelagai. Ma Peter iriwei, “Simon!S tam aiwai matavena?
Mara aburuna uta vinenegana bo ega?” 38 Ma lesu, taui i riwei,
“Ona vinene@ana ma ona raupari da ega au rauelara ona peu!
Arua e goegoei, wate tupua i gokokokara.”

39 Ma inaeme ma parina tagogina i raupariei. 40 Maranai
i nememei ma i nelagai, i matamatave; taui, matai i vitai. Ma taui
egaita aramanei aiwai ita riwei.

41 Mara vitonuina inene-memei ma taui iriwei, “Taumi
amapo ona matamatave ma laumi ina tautau? Anina! Mara
1 getai, ona inanai. Rava Natuna ina vibenabenamei §o’apoapoe
ravai au urai. 42 Ona vomairi; tana nae; ona inana! Tauviben-
abenameu e neneil”

Iesu i pani
(Matthew 26:47-56; Luke 22:47-53; John 18:3-12)

§ 14:37: AuMrk 3:16 Simon wavana i virai da Peter.

43 Tesu ibababani ma Judas, tauna ana Tauvotagotago
tagogi i getai. Tauna, patara ana apiai maiteni i nei. Pirisi
Babadai ma Tarawatu Babadai ma dogadogara, wei ravai
1 paritawaneiai. 44 Muriai da Iesu awarina ita geta; Judas, patara
ai mataira i verei, “Orotona ana vigia lagolagonei; nai tauna.
Ona pani ma ona naiei ma ona inana-kauei!”

45 Maranai Judas i §eta ma i nae Iesu awarina ma i riwei,

“Tauviararamana!” Ma i vigia-lagolagonei. 46 Ma taui, Iesu
ivojijini ma ipani. 47 Ma tagogi kampa imaimairi, ana
sword i taina-lavui ma Pirisi gegetelarana ana taunola tanigana
iborituini. 48 Ma Iesu, taui i riwei, “Taumi ana apiami o nei
da ota paniu bo, apamina tau amkwalakwalau? 49 Marana
patapataitaumimaitenita mamae au Tempol ma a viararamana
ma ega ota paniu. Ma i girugirumia nanare, ina tupua.”

50 Ma Tauvotagotago anatapui, Iesu ivoterei ma i ruba-

tawanei. o . o .
51 Ma laraga tagogi, i vikareko ma Iesu i votagotagoi. Taui

i goei da ita vojijini, 52 wate ana kareko i vojijini ma tauna ana
kovakovana i ruba.

Taui, Iesu i etarei.

(Matthew 26:57-68; Luke 22:54-55, 63-71; John 18:13-14, 19-
24)

53 Ma taui, Iesu inaiei Pirisi Gegetelarana. Pirisi Babadai,
dogadogara ma Tarawatu Babadai mepa i vitagogieiana. 54 Ma
Peter ivotagotago da Pirisi Gegetelarana ana numa. Ma
ana au debadeba, purusimani maiteni i kiala ma i viviairara.
55 Pirisi Babadai ma mai Jew ai boru gegetelarana,” Iesu ana
apoapoe ibaiei da ita virageni; ma i baiana-avei. 56 Matamata
magamagaui, lesu i viwavu-morumoruei, wate ai viwavu taputa-
punei ava.

57 Ma gelaui i vomairi ma wei wavuna morumoruna i kauei
Iesu awarina, 58 “Tauai a nonori tauna i riwa, ‘Wei tempolna
i voavoaia. Tau ana rikai ma au pom tonuga au murina, Tempol
gelauna ana voai ma lamna ega rava ita voai.” 39 Wate nanare
ai viwavu taputapunei ava.

virevirei, “Weiravai e viviwavuim ma ega aiwai ma parlbelel bo?”

61 Ma Iesu igenuana ma ega ita paribeleif Ma Pirisi
gegetelarana 1 vitaraviravirana-melei, “Tam Keriso tauvilawana

bo’? Viviaiainana Natuna bo?”
62oJesu i paribelana, “Tau tauna! Ma Rava Natuna ona inandi,

Vivirewapanana au oiena ina kiala ma mara ladanei ina nei.

14:55: Mai Jew e goregorei Sanhedrin. T 14:61: Isaiah i parivereta da Keriso
ana au irage ega ina gagaloana-melei. (Isa 53:7). * 14:62: Da7:13

63 Pirisi gegetelarana, amlona i gaigai ma ana gara i sikai ma
iriwa, “Aiwai aubaina matamata gelaui tana goei? 64 Taumi,
vijiboga 0 nonori ma ami nota aiwai?”

Taui anatapuii riwa, “Tauna ana go’apoapoe aubaina anina
daina irage!”

65 Ma gelaui iraukarei ma Iesu iovai ma naona i purui;
iraunavanavai ma iriwei, “Ma pariverelai, aiai iravim!” Ma
tauvipaipai, Iesu i vaia ma i vunui.

Peter; Iesu i boviei
(Matthew 26:69-75; Luke 22:56-62; John 18:15-18, 25-27)

66 Ma Peter au gabaura i mamae ma Pirisi gegetelarana ana
taunola guguml igetai. 67 Maranai tauna, Peter i’nanai
1 viviairara; ma i ‘nana-tunutunui ma i riwa, “Tam maiteni Iesu
Nasaretei, ana tauvotagotago!”

68 Wate tauna ibovi ma iriwa, “Ega ata aramanei aiwai
e bababaniei, a vinuanainei!” Ma i tuopu au metaeta ma [koko-
rereko i touf].

69 Taunola guguini, Peter i nanai ma i raukarena-melei ma
rava au geregere 1 maimairi i riwei, “Wei ravana, taui tagogi!”
70 Wate Peter i bovi me.

Mara aburuna muriai, taui au geregere i maimairi, Peter
i riwana-melei, “Tam anina, taui tagogi; aubaina tam, Galiliei!”
71 Ma Peter i riwa, “God au matana, tau a ririwa kaua, ravana

'”

0 ririweia a vivinuanainei!

72 Maratagogi kokorereko itou mara viruaina ma Peter,
Iesu riwana i notai - Muriai da kokorereko ina tou mara ruaga,
tam mara tonuga ma bovieu. Ma Peter i vinuabola kaua ma i tou.

15
Iesu i taravaina-naiei Pilate au naona
(Matthew 27:1-2, 11-19; Luke 23:1-5; John 18:28-38)

1 Ubaubanai boibogi, pirisi babadai ma dogadogara ma
tarawatu babadai anatapui iviboru™ ma 1ivianina da Iesu
i pani ma i veredamanei Pilate au urana. 2 Pilate, Iesu i vitara-
virevirei 1 pa, “Tam mai ]ew ai gulau bo?” Iesu i paribelei i pa,

“Anina e ririwa nanare.” 3 Pirisi Babadai e viviwavuim kaua
magamagau1 aubai. 4 Ma nanare Pilate, Iesu i vitaraviravirana-

melei i pa, “Tam ma paribelana bo ega? Ma nonori e viviwavuim
kaua magamagaui aubai!” 5 Wate Iesu igenuana ma ega

ita paribelei. Ma Pilate i ba kaua.t

i 14:68: Weiriwana buka au wadubo nonoana ega ita mamae. * 15:1: Mrk

14:55 Sanhedrin T 15:5: Mai Rome ai tarawatu e mamae da maranai i viwavuim
ma tauetara ega uta paribelei lamna tam anina wavu ma varai.

Iesu ana irage i vianinei
(Matthew 27:15-38; Luke 23:13-25; John 18:39-19:16)

6 Taui ai kaua maemaena da Ragona Torelana au marana,
Pilate, panipani tagogi, rava ai goanei e ruperupeni ma
e vovoterei da e nenae. 7 Oroto tagogi wavana Barabas; tauna
Rome gabemani i vigaviei ma i pani da panipani au numana
imamae. Ana rava maiteni tauviragena. 8 Ma patara i geta
da Pilate itavibagai da panipani tagogi ita rupeni Ragona
Torelana au marana. 9-10Pilate i paribelei, “Taumi o goegoei da
mai Jew ai gulau ana rupeni aubaimi bo?” Pilate i aramanei
da Pirisi Babadai, Iesu iunurei ma lamna aubaina Iesu
iveredamanei tauna awarina. 11 Wate Pirisi Babadai, patara
iegari da Pilate, Barabas ita rupeni ma ega Iesu. 12 Pilate,
patara i paridadana-melei ipa, “Tauna o goregoreia mai Jew

ai gulau mena ana kauanei?” 13 Taui i garara, “Ma tuparatui!”
14 pilate iriwa, “Aiwai apoapoena i kauei?” Ma taui i garara
guratana, “Ma tuparatui!” 15 Pilate i goei da patara ita vinuaubai
ma Barabas irupeni ma sorodia iegari da Iesu ikwapui da
1 vitaratarai ma i naei da ita tuparatui.

Sorodia, Iesu i vinamei
(Matthew 27:27-31; John 19:2-3)

16 Sorodia, lesu i taravaina-ruiei Pilate ana au numa ma ai
rava gelaui i goreiai. 17 Ma gara lebalebarinat [me gulau ana
gara] lesu ivioteni ma kunuteia ai donadonanei i viri da au
kolana i terei. 18 Ma vinamana i raukarei ma i garara, “Egualau
maiJew aigulau!” 19 Ma kolana gonuei i raviravi ma i ovaovai.
Ma ae-tutuiei i mae-gaira au doa ma i raudunelei ma i vivinamei.
20 Ma i vijiboga vorovei ma gara lebalebarina i vogigi-tawanei
ma ana gara i vioteni. Ma i taravaina-opunei da ita tuparatui.

Iesu i tuparatui
(Matthew 27:32-44; Luke 23:26-43; John 19:17-37)

21 Taui i nenae ma Simon i nelagai, rava Sairiniei$ (tauna
Rufus ma Alexander amai). Simon wapuei inenei. Ma
sorodia, tauna iegari da Iesu ana korosi iavarai. 22 Taui,
Iesu inaiei da gabu i goregorei Golgotha, lamna anona unu
gabuna. 23 Sorodia, wine bunama myrrh maiteni i virai ma
Iesui veredadani, wate taunai geduaiei. 2¢Ma Iesui tuparatui ma
ana gara, taui ava au orai i gutai.”

25 Ubaubanai 9 kilok nanare, Iesu i tuparatui.
26 Aniviwavuna igirumi ma itutui, “Mai Jew ai gulau.”

27-28 “Danedanenei ruaga, Iesu au ririvana i tuparatui; tagogi

*
¥ 15a7: Eng. purple. § 15:21: Eng. Cyrenian. 15:24: Taui §aimai tawanei
me dice da aiai aiwai garana ita vaia. ¥ 15:27-28: Isa 53:12

au oiena ma gelauna au kelakelauna.t

29 »Taubabara, kolai i kwajikwajiei ma Iesu i vivinamei, “Na!
Tam Tempol taurikaina ma au pom tonuga ma voa-melei.
30 Ma vilawana-melem ma korosiei ma gairai!”

31 Ma nanare Pirisi Babadai ma Tarawatu Babadai
maiteni, Iesu i vivinamei, “Rava gelaui i vilawani, wate ainelana

ita vilawana-melana-avei. 32 Keriso Tauvilawana, Israel
ana gulau; marina korosiei ma gairai ma tana inanai da
tana vitumaganei!”  Danedanenei i tupatuparatui maitenai,
Iesu i vinamei.

Iesu anairage
(Matthew 27:45-56; Luke 23:44-49; John 19:28-30)

33 Ma au benai dobu anatapuna iwaguvarei da 3 kilok
au bigai. 3% Lamna maranaina Iesu ponana irata ma
i kwatu, “Eloi, Eloi, lama sabachthani?” Lamna anona, “Au
God, au God aiwai aubaina u netawaneu?” 35 Ma rava gelaui
au geregere 1maimairi inonori ma iriwa, “Ona rautaniganei,
Elijah e kwatukwatuei!” 3¢ Ma rava tagogi i ruba da gara ai au
damona i pani ma au wine tomatomana i vigaloi ma i voepai

Iesu au ipirina ma i riwa,¥ “Ona vipaipai ma tana inanai mepa
da Elijah ina nei da ina teregairei.” 37 Ma Iesu ponana irata

ma ikwatu ma ilavutu tawanana. 38 Ma Tempol au orana
aniteregagara au pouna iwanasikai au tepana da igaira au
doa. 39 Ma sorodia ai bada, Iesu au naona i maimairi; i 'nanai
da ilavutu tawanana ma iriwa, “Wei anina God Natuna.”
40 Waivine gelaui aueia i mae ma i raraubiga: Mary Magdalene

ma Mary (James keikeina ma JosesS$ aloi) ma Salome. 41 Taui,

Iesu ivotagotagoi ma ivovoagui maranai au Galili i mamae
ma waivine gelaui magamagaui, tauna maiteni igegae au
Jerusalem, anatapui kampa.

Iesu i vikokoagei
(Matthew 27:57-61; Luke 23:50-56; John 19:38-42)

42-43 Ma au biga i tuturiai Joseph Arimatheaei™ tauna rava

gaegaena tagogi boru getelarana au orana. Tauna God ana
vigulau ana nei i vipaipaiei. Ma vokaukaua marana (Lamna

Sabat au naona)f ma Joseph ana tepatorana, Pilate awarina

T 15:27-28: Giruma gelaui waduboi vs 28 e mamae Ma aiwai i kaukaueia lamna
peroveta iririweia i tupua, Taui i 'nanai me taui go’apoapoe taukauei. Isa 53:12

© 15:29: Mrk 14:58 i 15:36: Psa 69:21 peroveta i girumi da Keriso ita verei.
K
§ 15:40: Au Mat 27:56, Matthew i girumiJoseph ma ega Joses. 15:42-43:

Eng. Arimathea. T 15:42-43: Mai Jew ai Sabate, madega e neneulai au
Friday e vivikarei da madega e neneulai au Saturday e kwakwa. Mai Jew ai Tarawatu
e ririwa daravai’rage lamna marana tagogina ina doboi. Sabate amadodo madega
e neneulai ina vikarei lamna aubaina Josephi volagilagina da Iesu taubeunaita doboi.

irui ma Iesutaubeuna i vibagei. 44 Pilate i baiei da Iesu boibogi
i'rage. Tauna, sorodia ai bada i kwatuei ma i vitara-virevirei da
Iesu i'rage bo ega? 45 Maranai sorodia ai bada i pariverei da
anina riwa kaua. Ma Pilate, Joseph iriwei da Iesu tupuana
1 vaia.

46 Joseph, gara maiana gaeZaena i gimarai ma Iesu tupuana
i tere-gairei. Garei i umai ma au guba tupuana i vimataveni ma
gaima Baefaena 1 kaipeuri da kokoaga metaetana i viaitomeni.
47Mary Magdalene ma Mary - Joses alona i nanai mepa Iesu
taubeuna i vimataveni.

16
Iesu i vomairi i
1 Ma Sabat au murina, Mary Magdalene ma Mary - James

keikeina alona ma Salome, bunama gabugabui i gimarai da

inaiei da Iesu tupuana ita buloi.” 2 Ma Sunday ubaubanai
boibogi maranai madega i gogogo, taui i nae au kokoaga. 3 Ma
i nenae ma i bababani, “Aiai aubaita gaima kokoaga au metae-
tana ina kaipeura-tawanei?” 4 Maranai tauli i taepai, i nanai
da boibogi gaima i kaipeura-tawanei - Zaima gaegae kaukauana.
5 Maranai i rui au guba ma oroto laragana ana gara arara-

poirina i’nanai au oiena.f Ma taui orai iauepai. 6 Oroto
laragana i riwa, “Ega orami ina auepai, taumi, Iesu Nasaretei
0 baibaiei bo? I tupatuparatuia; tauna i vomairi! Ona inana, tauna
egaweka! Taui weka taubeunai vimataveni. 7#Marina ona nae
ma ana tauvotagotago ona riwei, ma Peter ega nuanuami
ina vuru da Iesu e vivinao au Galili. Kampa ona inanai i ririwemi
nanare.” 8 Tauii opuma kokoageii viruberubei anaini sisisima
anarovoi. Taui i rovo kaua, lamna aubaina ega rava ita riwei.

Mark 16:9-20 ) )
Mark Riwana Aiaina damona lamna wariaga i vine-boai. Ma

rava Zelauna aiwai i notanotai nanare au vs 9 da 20 i girumi. Wei
damonana weka i vikarei.

Iesu, Mary Magdalene awarinai ega
9 Iesu iragelei i vomairi me au Sunday ubaubanai boibogi
ma i ainae da Mary Magdalene awarina i ega. Maraotai Iesu,

Mary awarina arua-apoapoei seven i viopuni. 10Iesu, ana tau-
votagotagoi vivinuabolamai toutouma Maryi getadai pariverei.
11 Ma Mary i pariverei da Iesu i lawana me ma tauna matanei
Iesui’'nanai. Wate taui ega ita vitumaganei.

16:1: Mai Jew ai kaua maemaena da taubeu monamonei ina buloi ma muriai

ina doboi ma waivine i goei da wei kauai ita votagotagoi. T 16:5: Tupua
i vimataveni au oiena i kiakiala, ana gara ararapoirina. © 16:7: Mrk 14:28

Iesu, tauvotagotago ruaga awarii ega
12 Wei au murina Iesu inanana tapuna ma ana tau-
votagotago ruaga awarii ega; maranai taui i nenae au melagai.
13 Taui i naeme ma tauvotagotago Zelaui iviegei. Wate taui
nanare ega ita vitumaganei.

Iesu, Taui 11 awarii ega

14 Muriai taui 11 i amam ma Iesu awarii iega. Ma ieni
aubaina taui orai ibado ma ega ita vitumaBana maranai
rava, iriwei da Tauna ivomairi me. 15 #®Iesu ana Apa-
sol iriwei, “Onanae dobu au anatapuna. Ma God Ri-
wana Aiaina ona jimei rava anatapui awarii. 16 Aiai da
1 vituma@ana ma i babataito; tauna ina lawana. Ma aiai da ega
ita vitumagana ina kovogi. 17 Ma taui aiavoi da i vitumagana, re-
wapana ina verei da kaua babai ina kauei. Ma arua-apoapoei
ina viopuni ma pona tapunei ina babani. 18 Taui, mota uraiei
ina vaia ma waiawa ina umai ma ega ina rauputei. Ma urai
doridoriai au kolai ina terei ma ina lawana.”

God, Iesu i gaiei au Mara
19 ¥BADA Iesu, awari i babani vorovei. Ma tauna i gaiei au
mara ma God au oiena i kiala. 20 Tauvotagotago i opu ma dobu
au anatapuna i raraugugula. Ma BADA, taui i voagui ma kaua

babai ikaukauei da tauvotagotago aiwai i bababaniei i vovai-
virewapani.

9 16:15: Act1:8 ¥ 16:19: Act1:9-11

Apasol ai kaua

Pariverena
Luke ana buka i giruma vorovei ma muriai Apasol ai kaua
bukana igirumi. Tauna ana ano Zaegaena lamna i goei da
rava ita viegei da menanare Arua Vivivireina Iesu ana tau-
votagotago i rau-etaraveni da Riwana Aiaina ita vituai,

Au Jerusalem ma au Judea au anatapuna ma au Samaria

ma dobu au gia dewadewana.

(1:8)
Kerisiana ai babara ma ai nola ibabaniei. @ Mai Jew
awarii ivikarei ma inae da dobu anatapui i vitumagana.
Tauamgiruma ana nota gaeZaena da wei bukana tauiavana
ita pariverei da Kkerisiana avena Rome gabemanina
ita vivigaviei. ~Kerisiana vitumaganana lamna mai Jew ai
vitumagana e kaukauana-paiei. Weibukanai gutai da ragaragana
tonuga, ma e viviatataieta da dobu au anatapuna Iesu Riwana
Aiaina i jimei ma ekalesia i vitupui:

Iesu ana gae au murina Ekalesia au Jerusalem ai nola
1 vikarei;

Palestine taun gelaui awari i tua-nae;

Ma i tua-nae au Mediteranean da i nae au Rome paratana.
Wei bukana ana kaua gaegaena lana Arua Vivivireina
inolanola, ma rewapana tauvitumagana au Jerusalem
iverei au Pentecost. Ma wei au bukana iviegeta da
Arua vivivireina mara nonoa agu ma rewapana ekale-
sia ma ai babada iverei ai au aninola au anatapuna.
Wariaga kerisiana ai pariverena i tere-tagogiei raugugula
au magamagaui, ma kaua ma ai nola i kaukauei anatapui.
Wei au bukana igirumi da wei parivai-nuaganana ana
rewapana tauvitumagana ai au lawana ma kerisiana ai
au voepaepa i viatataieta.

Bukareregana 1.

Vokaukaua tauvimatamata aubai (1:1-26)

Iesu ana tarawatu ma ana parivainuagana damona (1:1-
11)
Judas Epaiana (1:12-26)

Tauvimatamata au Jerusalem (2:1—8:3)

Tauvimatamata au Judea ma Samaria (8:4—12:25)

Paul ana nola (13:1—28:31)

Paul ana vagai tagogi (13:1—14:28)
Boru au Jerusalem (15:1-35)

Paul ana vagai viruaina (15:36—18:23)
Paul ana vagai vitonuina (18:24—21:16)

Paul i vipanipani au Jerusalem, Caesarea, ma Rome (21:17
—28:31)

Iesu ana Apasol i parivainuagani
1 Egualau Theophilus, buka au naona a girugirumia™ lamna

Iesu ana tupua ma ana nola ivikarei da ikaukauei ma
i viviararamana a pariverem 2i nae da ana gae au marana. Muriai
da Iesu i gaiei au mara, Tauna Arua Vivivireinei ana apasol
vinevinei riwa bagibaginei i pariverei. 3Iesu ana irage au mu-
rina i viegana-melei ana apasol awarii. Ma kaua magamagaui
i kauei da apasoli vitumagana kaua da Tauna aninai lawana me.
Taui awarii i ega au pom 40 au orana ma God ana vigulau
i babaniei. #Maranai ana apasol maitenii vitagogieimai riwana-
guratei i pa, “Ega Jerusalem ona oputawanei, wate pulona amau
1 paripari-vainuaganimi ona paini, maraotai a ririwemi nanare.
54John wairei i babataito, wate mara aburuna ava Amau, Arua

Vivivireinei taumi ina babataitomi.”
God Iesu i jaiei au Mara
6 Muriai maranai Iesu ma Apasol i vitagogiei ma taui Iesu
ivitara-virevirei ipa, “Bada! Marina, Israel anat vigulau

ma vere-melei bo?” _ )
7Ma lesu i paribelei, “Amau ainelana ana rewapanei mara

ma iri e vivibadei, aubaina da taumi ega ona aramanei. 8 *Wate
maranaina Arua Vivivireina au orami ina rui, maranaina
taumi rewapana onavaia. Ma aubaiu ona vitaunola au
Jerusalem, Judea, au Samaria ma dobu au anatapuna.”
9 9] babani vorovei ma au matai God Iesu i gaiei au mara. Ma
apauineidai purui ma taui ega ita inana-melei.

10 Ma taui i gogouta au mara ma nelara ruaga ai gara arara-
poiriauririvaii raumairiei. 11 Ma1i riwa, “Mai Galili, aiwai weka
0 maimairiei ma 0 gogoutatei? Weiravana menanarena o inanai
1 gaenei, amapo nanare ina nememei.”

Judas epaiana i vinei
12 Anina ma Apasol Ola Olive, ivoterei ma i gaira me au
Jerusalem lamna ega uama ma au Zeregere. 13 ®*Ma au

Jerusalem i geta ma igae numana i mamae lana au tepana
au vatavatara. Taui ai wava, Peter, John, James ma
Andrew, Philip ma Thomas, Batolomeo ma Matthew, James

- Apius natuna, ma Simon tauna au naona Zealot} ma Judas -

*
1:1: Bukana au naona i girugirumi lamna Luke ana Gospel ¥ 1:5: Mrk 1:8

T 1:6: Rome gabemanina Juda i vibadei wei au marana, Mai Jew wei ega ita goei,
maigoei daita virai. ¥ 1:8: Mrk16:15 ¥ 1:9: Mrk16:19 ¥ 1:13: Mrk

3:16-19 I 1:13: Ravaununurana. Weiravai mai Rome ai gabemani e vivigaviei.

James natuna. 14 Ma wei ravai mara patapatana i vivitagogiei
ma i raraupari gogona, waivine gelaui ma Iesu ana roaroa ma
aloi Mary maiteni kampa.

15 Wei au marana, tauvitumagana 120 i vitagogiei ma Peter
i vomairi ma wenanare awari i babani, 16-17 “Varevareiu, Judas
Iskariot lamna turata tagogi ma maiteni ta nola gogona, wate
muriai i voagu da Iesu ipani. Arua Vivivireina wei riwana
wariaga gulau David iriwei da ina tupua; ma aiwai i ririwei
anina nanare i tupua.” 18 Judas Iesu i amverenei mane vainana
aubaina, ma wei manenei doa i gimarai. Ma nai au doana
tauna kolaneii peu ma manawana i wanawamai da amoamona
iopu. 19 Ma rava anatapui au Jerusalem wei iragena riwana
inonori, lamna aubaina taui nai dobuna ai ponei i viwavai
Hakeldama, wei anona Tara Doana.

20 “Wariaga Gulau David i girugirumia, nanare i tupua,

Ana animae ina kwakwava,

ma ega aiai au orana ina mae. (Psalm 69:25)

Ma
rava gelauna ana nola ina vaia. (Psalm 109:8)

21%Lamna aubaina marina awarita, rava gelauna tana vinei
da ina raviepaiai. Tauna ravanana Iesu maiteni ta bababara-nae
madega tonuga au orana, 22 John rava i babataitoi au marana

ma inae dalesui gaiei au mara. Ma maiteni tana nola ma rava
tana riwei menanarena God Iesu iragelei i vovaimairini.”
23 Ma taui rava ruaga i vinei, Joseph-Barsabas (ana wava

gelauna Justus) ma Matthias. 2425 Anina ma taui i raupari,

“BADA tam rava anatapui orai u aramanei. Ma viegelai da wei
ravai ruaga, ma metauna u vinei da Judas ana gabu ina vaia

da ina viApasol, aubaina Judas i voterelai da i nae ana au gabu.”
26 Anina ma taui i vine, ma vinevine Matthias awarina i peu,
ma tauna i vi-Apasol, ma Apasol 11 au orai i rui. §

2

Arua Vivivireina i gairai
1 Pentecost torelana igetai ma tauvitumagana anatapui
numa tagogi au orana i vitagogiei. *
2 Maratagogi gugura gaefaena, nonorana me ive vivire-
wapanana marei i gairai ma tauvitumagana i mamae numana

 1:21: Mrk 1:9; Mrk 16:19 § 1:26: Wei kalona wenanare: mai Jew wava
gaimamuomuoi awarii girugirumi ma e tawatawanei, ma aiai ana nambai egalamna
tauna ina vaia. Taui i vitumagana da wei kauana awarinei God taui ina viatataiei da

aiai ita vinei. (Pro 16:33) 2:1: MaiJew ai Ragona torelana au murina au pom
50 ma Pentecost torelana e vivikarei. Wei riwana anona amapo wei bukana au
damona ona iavi ma ona aramanei.

ivioai. 3Taui purapura inanana me ai menamenana i ‘'nanai,
i gairai ma rava tagotagogi ava au kolai i kiala. 4 Ma Arua Vi-
vivireina anatapui i vioai ma pona taputapunei ava i bababani
Arua ana aguei.

5 Nai maranaina mai Jew patupatutui dobu au anatapuna
i vitaomana au Jerusalem da Pentecost torelana ita apui. ¢ Ma
patarai kampa i viruberubei, ma i nonori da gugurana lamna
tauvitumagana taui tagotagigiava ai ponei i bababani ma taui
ai nota i kwa. 7 Taui anatapui i baei ma taui ava i babani vivira
ipa, “Wei mai Galili bo? 8 Ma menanarena da anataputa
awarita ata ponei e bababani! 910 Tauta gelauta mai Parthia,
Mede ma Elam, ma mai Mesopotamia, Judea, Capadosia,
Pontus ma Eisia, Pirijia, Pamphilia, Egypt ma Libya navana-
vana, au Sairini au geregerena, ma gelauta mai Rome, 11 gelaui
mai Jew ma gelaui Jentail wate inibori i vaia da i vimai Jew.
Ma gelauta mai Crete ma mai Arabia. Wate God kaua gaegaena
i kaukaueia, ata ponei ibababaniei ma ta nononori!” 12 Taui
anatapui i vinuanaina, nuanuai i ragaraga ma i bababani vivira,
“Wei aiwai kauana e tuputupua?”

13 Wate gelaui taui i vinamei i pa, “Wei ravai i uma bua!”

Peter rava awarii i raugugula
14 Anina ma Peter i vomairi Apasol 11 maiteni, ma ponana
gaefaenei patara awarii i babani,

Au rava mai Jew ma anatapumi au Jerusalem
maemaemi, babani ana tere-kauei da ona aramanei.
Ona rautanigana kaua. 15Wei marinaota, 9 kilok ubaubanai!
T Wei ravai ega ita uma bua me taumi o notanotai nanare,

16 Wei lamna wariaga peroveta Joel i ririweia e tuputupua:

17 Mara au damona,
Aruau rava anatapui awari ana iwagi.

Ma natunatumi nelarai ma waivinei riwau ina jimei,
ma nelara voui mataiei kaua ina inandai,

ma babada magumaguri rauboniei kaua ina inanai.
18 Wate nanare, Aruau anaiwagi au taunola nelarai ma

waivinei awarii,

ma ina vitaubabani.
19 Ma kaua babai au mara ana kauei,

ma au dobu mataira ana viegai

ai araratana, tara ma bau potopotona.

20 Ma madega ina waguvarei

ma nawaravi ina ravitaratarai,

T 2:15: Mai Jew taui au bigai sia e aniani ma wain e umaumai.

muriai da BADA ana mara Zaegaena ma boruboru-

. manainanei, _ B
21 Nai au marana aiavoi da BADA awarina e vivigore agu
aubaina BADA taui ina vilawani. (Joel 2:28-32)

22 Ma Peter i babani me:
Mai Israel ona rautanigana: God Iesu Nasaretei i vovai-
virewapani da kaua babai, ma mataira gaeZaei ikauei da

ita viatataiemi da tauna anina Godei inei. 23 *Wate God
warlaga iviogei ma ana goana nanare da Iesu au urami

i terei, ma taumi go’apoapoe ravai ai aguei, Tauna au ko-
rosi o tuparatui da o virageni. 24 ®*Wate God, Iesu iragelei
1 vovaimairini, ma irage iniviarana i vaitawanei ma irage ega
tagotagogina da tauna ita vojijini. 25 Wariaga David Iesu
1 bababaniei maranai i riwa:
Tau a inanai BADA God au naou mara au anatapuna.
Tauna au oieu lamna aubaina ega ana rovo.
26 Lamna aubaina nuaiai orau i oai ma menau i morelana,
ana irage ma a aramanei da tupuau ma paina-kauei.
27 Ma aruau ega rava irairagei ai au dobu ma voterei,
matam ega am taunola vivivireina tupuana ma voterei da
ina buda.
28 Tam lawana etanaina u viatataieu,
ma Tam maiteni a mamae ma a vinuaiai kaua. (Psalm
16:8-11)

29 Au rava, A riwana-kauemi da amata gulau David i'rage
da i doboi, ma ana kokoaga weka e mamae. 30 *Wate David
lamna peroveta, ma iaramanei da God i parivainuagani da
ana damei gulau ina opu, me tauna nanare. 31 Ma David
i’nanai God muriai aiwai ina kauei ma i riwa,

Keriso ina vomairi me,
ma tupuana ega rava irairagei ai au dobu ina voterei da
ina buda. (Psalm 16:10)
32 Ma God Iesu-na tagogina iragelei i vovaimairini, ma tauai
anatapuiai a vimatamata. 33 Ma God i gaiei ma au oiena
ivikialai, Ma Arua vivivireina iverei me i parivainuagana
nanare, ma nai Aruana tagogina Iesu awariai i wagi, lamna
marina o nononori ma 0 inainanai. 34 * David ega ita gae au
mara, ma wate i riwa, BADA au Bada i riwei, “Au oieu ma kiala
35 ma am gavia au ae karem ana terei. (Psalm 110:1)

36 Lamna aubaina mai Israel anatapumi ona aramana-
kauei da weiravana Iesu o tupatuparatuia, God i terei da BADA
ma Tauvilawana.

37 Ma maranai rava wei riwana inononori, taui orai
i rautonai da Peter ma Apasol Zelaui i riwei, “Varevareiai, tauai
aiwai ana kauei da ana lawana?”

9 2:23: Mrk15:24 % 2:24: Mrk16:6 ¥ 2:30: 2Sa7:12-13 ¥ 2:34: Psa
110:1

38 Ma Peter i paribelei, “Taumi tagotagogi ava Iesu Keriso
wavanei ona rupena ma ona babataito ma ami go’apoapoei
ina nota-tawanei, ma God ana pulo Arua Vivivireina ona vaia.
39 Wei parivai-nuaganana lamna taumi natunatumi mait-
eni aubaimi. Ma wate nanare mai jentail - aiavoi da

e kwatukwatuei ina nei Tauna awarina.” )
0 Ma Peter riwa gelaui maiteni rava ivinua-terenei, ma

iegari, “God ona vianinei da ina vilawanimi, ma ega kovoga
ona vaia.” 41 Ma rava magama@aui Peter ana babani
ivitumaganei ma ibabataito ma nai au marana rava 3,000
aiauboru i rui.

Tauvitumagana i mae gogona
42 Ma tauvitumagana Apasol ai viararamana i nononori, ma
iviboruboru, i amam ma i raraupari gogona. 43 Apasol kaua
babai ma mataira gae§ae magamagaui i kaukauei ma anatapui
irovo ma God ivivirana-kauei. 44 *Ma tauvitumagana anata-
pui gabu tagogi i vivitagogiei ma aiwai gariei ai rava maiteni
i gutagutai. 45 Taui ai doa, ai numa, ai wapu ma ai purapura
1 gimagimarei ma manena ai rava gelaui maiteni i gutagutai.
46 Taui mara patapatai au tempol i vivitagogiei, ma ai au numa
ananuaiaii ma ana morelanai i amam gogona. 47 Ma taui God
1 vovoepaepai ma rava anatapui i vivinuaiaini. Ma marana
patapatai rava voui i neneiai Ilesu awarina ma tauvitumagana

ai boru i viviratai.
3

Peter; oroto aena gwagagwagana i vilawani
1Mara tagogi au bigai 3 oklok, Peter ma John pari aubaina
igegae au Tempol. 2 Ma oroto tagogi aena gwagagwagana
itupuei, ma mara au anatapuna ana rava iavavara neiai
da Tempol metaetana, e goregorei, metaeta aiaina, kampa
i vivikialaima ravai ruirui tempol au oranai vivigigimanei mane
aubaina. 3 Maranai i ‘'nanai da Peter ma John aburuna ava

da au metaeta ita rui, ma i vibagai mane aubaina. 4 Peter ma
]ohn orotona i nana-tunutunui ma Peter i riwa, “Ma inanaiai!”

5 Ma orotona taui i’nanai ma inotanotai da aiwai awarii
ita vaia. 6 Ma Peter, orotona i riwei, “Awariu silva ma gold ega
wate aiwai awariu lamna ana verem. Iesu Keriso Nasaretei,
wavanei ma vomairi, ma babara!”

7 Ma Peter oroto nimana au oieina i vojijini ma i voagui da
ivomairi. Ma maratagogi oroto aena ma ae kwarukwaruna
iai ma ivirewapana, 8 ma aenei i viauepa ma babara i vikarei.
Anina ma taui maiteni irui au tempol ma tauna tempol
oraninei ibababara, iviviauepa ma God ivovoepaepai. 9 Ma

9 2:44: Act4:32-35

ravaanatapuiorotonai ‘nanaii bababarama God i vovoepaepai,
10 ma i aramanei da tauna ravana tagogina tempol metaetana
e goregorei inanana aiaina aunaona, i kiakialamai vivigigimana.
Ma rava anatapui i ‘'nanai aiwai i tupua wei orotona awarina
ma i ba-guratana.

Peter patara awartii i babani
11 Ma orotona Peter ma John i vovojijini ma rava anatapui
i bana-kauei, ma i viruberubei taui awari au lovelove e goregorei,
Solomon ana lovelove. * 12Ma maranai Peter patarai i 'nanai
ma i riwei:

Au rava mai Israel, aiwai aubaina o vivinuanaina? Ma
aiwai aubaina o inainana-tunutunuiai, apamina tauai ai re-
wapanei bo ai vipatutuei, wei ravana a kauei da i babara?
13+Wei lamna amamata Abraham, Isaac ma Jacob ai God,
ana taunola Iesu i viborumei, ma taumi Tauna o verenei da
ita virageni, ma Pilate au matana o geduaiei. Pilate i goei
da ita rupeni wate taumi ega ota vianinei. 14 *Iesu lamna
rava vivivireina ma jijimanina, wate o geduaiei. Ma Pilate
igoei da Iesu ita rupeni, wate taumi o goei da tauviragena
irupeni aubaimi. 15 Ma taumi lawana maemae-nonoana
tauvereina o virageni, wate God 1 vilawana-melei, tauai wei
a vimatematei. 16 Wei ravana aena gwagagwagana Iesu au
wavana ivitumagana ma lamna aubaina ilawana. Taumi
0 aramanei ana doria menanare, Wate ana tumagana Iesu

awarina i vilawani. ) _
17 Ma au rava marina a aramanei da taumi ami babada
maiteni Iesu o virageni, aubaina taumi ega ota aramanei da

tauna tauvilawana. 18 Wate wei lamna wariaga God ana
peroveta anatapui i ririweia i tupua, God i riwa da ana tauvi-
lawana ina vinuapoapoe. 19 Ami §oa apoapoe Ona voterei
ma ona mae-taviremi God awarina da tauna ami §o’apoapoe

ina nota-tawanei. 20 Ma lamna maranaina God aruami
nualawalawana ina verei, God Iesu ivinei da ami Tauvi-

lawana ma ina paritawaneiai. 21 Iesu au Mara ina mae da God
kaua anatapui ina ravivouni, me God ana peroveta vivivirei
wariaga i ririweia nanare. 22%Moses i riwa, “BADA ami God
peroveta, me tau nanare, ina terei ma tauna ami dam oinei
ina nei. Ma aiwail anatapuna e ririwemi ona rautani§anana-
kauei. T 23®%Ma aiai da wei perovetana ega ina rautaniganei
lamna God ana rava awariei ina vilamonei.”

3:11: Solomon ana lovelove tagogi tempol au orana e mamae. Weilamna gari
au ririvana ma ana tuatua magamagauna. % 3:13: Exo03:15 ¥ 3:14: Mrk

15:6-14 ¥ 3:22: Deu 18:15, 18 T 3:22: Mai Jew e ririwa da Moses lamna ai
peroveta gaegaena. ¥ 3:23: Deu18:19

24 Peroveta Samuel ma muriai Peroveta magamagaui,
kaua i ririweia marina e tuputupua. 23 *Taumi nai perovetai
natunatui ma taumi maiteni parivainuagana bagibagina
au orana. Au baina God Abraham iriwei, “Am epae-
paia awariei dam anatapui au dobu ana viaiaini.” 26 Ma
maranai God ana taunolai vinei, ma aunaonai paritawaneiai
awarimi da ita viaiainimi, ma lamnei taumi tagotagogi ava
ami go’apoapoe ota opu-tawanei ma ota nei Tauna awarina.

4

Jew babadai Peter ma John i etarei
1 Peter ma John rava awari i bababani ma pirisi pulo taua-

puina ma tempol taupainii* ai bada ma Sadusi gelaui 1
i getai. 2Taui amloi i gaigai kaua Peter ma John awari aubaina
taui i viviararamana da God, Iesu iragelei i vovaimairini ma wei
iviatataiana da God rava anatapui iragelei ina vovaimairini.
3 Taui Peter ma John i pani ma au i pom aubaina panipani au

numana i terei da i mae mara. 4 Wate rava magamagaui riwa
i nonori ma i vitumagana, ma ai maga nelara 5,000 waivine ega
ita iavi.

5Ma mara i tom ma Jew babadai, dogadogara ma tarawatu
babadai au Jerusalem i vitagogiei. © Ma pirisi gegetelarana
Annas kampa ma Caiaphas, John, Alexander ma pirisi

gegetelarana ana rava maiteni. ¥ 7Ma taui Peter ma John i neiei
da au naoi i vimairini ma i riwei, “Aiwai rewapananei, ma aiai

wavanei wei o kauei?” i o
8 Arua Vivivireina Peter orana ivioai ma taui iriwei,

“Rava ai babada ma dogadogara; 9 tauai kaua aiaina a kauei
gwagagwa@ana awarina ma amadodo taumi o vitara-virevirelai,
da menanare tauna i lawananei. 10 Ma wei ona aramana-kauei,
da taumi ma mai Israel anatapui, da Iesu Keriso Nasaretei
0 tuparatui, Wate God tauna iragelei i vovaimairini ma tauna wa-
vaneiwei orotona aunaomilawalawaina e maimairi. 11 Taumi
tauvoa nai gaimana 0 geduaiei, wate wei gaimana lamna numa
ogona, numa ana tapuna e vovojijini. $

12 _Lamna aubaina Iesu ainelana ina vilawanita. Ma God
ega aiai gelauna au dobu rewapana ita verei da ina vilawana.”

F
© 3:25: Gen 22:18 4:1: Tempol tau-painina lamna anatapuna au tempol

e inainana-vaitetei (purusimani). Taui pirisi gegetelarana ana taunola. T g1
Sadusi taui iragelei vomairime ega ita vitumaganei ¥ 4:6: MaiRome Caiaphas
1 vinei da Pirisi §egetelarana, poiana Annas epaiana. Wate mai Jew ai au giu da aiai
pirisi gegetelarana vaivaina i vaia, tauna anina ina mae da au irage. Luke e ririwa da
Annas tauna pirisi gegetelarana. § 4:11: Mai Jew ai numa gaimei i voavoai. Iesu
tauna anina God ana Tempol vouna ogona. (Eph 2:19-21, Isa 28:16).

13 Ma taui Peter ma John ai tepatora inanai ma maranai

iaramanei da taui ega girugirumai, ma ibaei. Ma i aramanei
da taui Iesu ana tauvotagotago. 14 Ma wate i’nanai oroto
i vivilawania Peter ma John maiteni i maimairi, lamna maranai

taui gamoi ipota. 15 Anina ma Peter ma John iriwei da

boru gabuna i opu-tawanei, ma taui ava i vitarairavira vivira.
16 Taui i vitaraviravira-viravirai pa, “Aiwai tana kauei weinelarai
awari? Rava anatapui au Jerusalem i aramanei da taui kaua
babai i kaukauei, lamna ega tana boviei. 17 Wate tana vigaei da
wei kauai ega ina tua rava gelaui awari, ma riwa bagibaginei
tana vigaei da ega aiai awarina Iesu wavanei ina raugugula.”
18 Anina ma taui i gorei da irui me, ma riwa bagibaginei
ivigaei da e@a aiai awarina Iesu wavanei ina raugugula bo
ina viararamana. 19 Wate Peter ma John taui i paribelei, “Taumi
ami nota aiwai. Tauai God ana voteletelei bo taumi? 20 Tauai
aiwai a inainanaia ma a nononoria babanina ega ana voterei.”
21-22 Wei Orotona i vivilawani lamna gwagagwagana ma ana
madega 40. Lamna aubaina rava anatapui God i vovoepaepai,
ma babada ega ita aramanei menanare Peter ma John

ina kovo@anei. Ma 1 parivairovorovo-melei ma 1 paritawanei da
i nae.

Tauvitumagana God i vibagai agu aubaina.
23 Peter ma John inae me ai rava awari ma pirisi aegaei
ma dogadogara aiwai i ririweia taui i viegei. 24*Maranai tauvi-
tumagana wei riwana i nonori, taui anatapui i raupari gogona

God awarina:
BADA tam ai gulau, Tam mara, dobu, boga ma anatapuna

au orana maemaei taukaueina. 25 Tam Arua Vivivireinei
am taunola, amaiai David gamonei u babani ma u riwa,

Aiwai aubaina rava awariai e mejimeji,
ma aiwai aubaina ai oga e taratara labalabai?
26 Ma dobu ai gulagulau i vokaukaua ma babada gaegaei
Zelaui maiteni i vitagogiei da
BADA ma ana tauvilawana™ maiteni i vigaviei.  (Psalm
2:1)
27 »Anina riwa kaua. Wei kauai weka au Jerusalem
i tupua, Herod ma Pontius Pilate, Jentail mamailsrael mait-
eni i vitagogiei, da am taunola vivivireina Iesu u bulobuloia
ivigaviei. 28 Ma tam am rewapanei ma am §oanei am oga
menanare U tarataranei marina nanare i tupua. 29 BADA, nai
ravaiai parivai-rovorovo au uram ma am taunola ma vovai-
virewapani da ana tepatorai riwam ina raugugulei. 30 Uram

*

ma viloloi da ma vilawana ma kaua babai ma mataira gaegaei

ma kauei, am taunola Vivivireina Iesu wavanei.

31 Ma pari au murina, taui mepa i vivitagogiei gabuna i vigu.
Ma Arua Vivivireina anatapui orai i vioai. Ma ana tepatorai
God riwana i raugugulei.

Tauvitumagana Zariei i jutagutai

32¢Tauvitumagana anatapui ai nota ma orai tagogi. Ma ai
purapura tagogi ma ega aiwai ita nuanei. 33 Ma Apasol ana
tepatorai ma rewapanai BADA Iesu ana irage, ma ana vomairi
me iraugugulei. Ma God ana viaiaina gaegaena taui anatapui
awari i peu. 3435 Ma taui au orai ega aiai aiwai ita voladagei
aubaina, ai rava gelaui ai doa bo ai numa i gimagimarei ma
manena ineneiai Apasol awari i tereterei, ma aiai da aiwai
i vovolada@ei nanare i vovoagui.

36 Me Joseph, tauna Levi ana damei, au Saipras i tupua, ma

Apasol tauna i goregorei Barnabas, wei wavana anona lamna
taudugu. 37 Tauna ana doa i gimarei, ma manena i neiai da
Apasol awari i terei.

)

Ananias ma Saphaira
1 Anina ma Ananias awana Saphaira maiteni ai doa na-

vanavana i gimarei. 2 Ma airuaga i vianina tagogi da mane
navanavanai nuanei, ma Ananias mane navanavanai naiei da
Apasol awari i terei.

3 Anina ma Peter tauna i vitaravirevirei, “Ananias aiwai

aubaina Satan u vianinei da au oram i rui ma Arua Vivivireina
u morui, ma doa u gimagimarei manena navanavana U nuanei?

4Doa lamna tam Zarimei da uta gimarei bo ega. Ma maranai
u gimarei lamna manena tam Zarimei da uta verenei, aiwai
aubainanotaapoapoenaauorami rui? Tam egarava awarina
uta moru, wate God awarina u moru.” 3-6 Maranaina Ananias
wei riwana i nononori, tauna i peu da i'rage. Anina ma nelara
irui da tupuana i umai ma i naiei da i doboi. Ma aiavoi da wei
riwana i nonori i rovo kaua.

7Taui ega ita mae guratana, ora tonuga nanare ma awana
inei, aiwai itupua ega ita aramanei. & Ma Peter wavine
i paridadanei, “Abe uta riweu, tam awam Ananias maiteni doa
0 gimagimarei maiana anina weibo?” Ma tauna i paribelei, “Ee,
doa maiana anina nai.”

9 Ma Peter iriwa, “Aiwai aubaina taumi o vianina da BADA

Aruana ota raudadani? Nelarai awam i dobodob01 ma inanai au
metaeta da tam maiteni ina avara-opunem.”

9 4:32: Act 2:44-45

10 Maratagogi wavine Peter au ae karena i peu da i'rage.
Maranai nelara i rui au numa ma i ‘nanai da wavine i'rage,
aninamai avara-opunei da awana auririvanai doboi. 11Lamna
maranaina ekalesia anatapui, ma rava aiavoi da wei riwana
1 nonori i rovo kaua.

Apasol rava magamagaui i vilawani

12Ma Apasol mataira ma aniba kauai magamagaui i kaukauei
rava awari. Ma tauvitumagana Solomon ana au lovelove
i vivitagogiei. 13 Wate rava gelaui ai au boru ruina i rovoei,

wate rava taui i vivirana-kauei. 14 Wate nelara ma waivine
magamagam Iesu awarina i vitumagana ma tauv1tumagana ai

au boru i ruirui. 15 Ma lamna aubaina rava ai rava dorido-
riai iavavara-opunei au eta ma ai au animatave i vimataveni,

da Peter inii ita vodadani bo ega da gouna taui ita gouni da
ita lawana. 16 Ma melagai gelaui Jerusalem au ririvana ravai
magamagaui ai rava doridoriai, gelaui arua-apoapoei i ruiruinia
ineiai ma anatapui i Vilawani

anatapui orai unura i oai. 18 Ma Apasol i pani, ma panipani
au numana i terei. 19 Wate waguvarai BADA ana anela i nei da
panipani numana metaetana i votawanei, ma taui i taravaina-
opunei ma i riwei, 20 “Ona rui tempol au orana, ona mairi ma
lawana vounariwana anatapunarava ona pariverei.” 21 Anela
iririwei nanare, taui au tempol irui ma rava viararamanai
ivikarei, Nai maranai pirisi gegetelarana ana rava maiteni
igetai ma boru gaegaena e oreforei Sanhedrin iterei. Ma
rava i paritawanei au panipani numana da Apasol ita neiai
awari. 22 Taui panipani au numana i geta ma i baina-avei, ma
inaeme da iviega. 231pa, “Panipani numana anina i gudu-
kauei, ma tauvipaipai au metaeta i maimairi; wate maranai
tauai metaeta a votawanei lamna ega aiai kampa.” 24 Maranai
tempol taupainina ai bada ma pirisi babadai wei riwana
1 nonori, taui i vinuanaina da aiwai i tupua.

25 Ma rava tagogi i nei ma iriwa, “Ona rautanigana! Nelara
panipani au numana o teretereia, taui au tempol e maimairi ma
rava e viviararamani.” 26 Anina ma tempol taupainina ai bada,
ma babada gelaui maiteni i nae ma Apasol i neiai. Taui i rovo
ma ega ita egari mepa da rava gaimei ita ravi.

27 Ma Apasol ineiai boru gegetelarana au naoi, ma pirisi
gegetelarana taui i vitara-virevirei. 28 I pa, “A riwana-guratemi

da wei ravana au wavana avena ota viararamana, wate ami
viararamana i tua da Jerusalem i oai. Ma wei ravana tarana

wavuna tauai o vereverelai.”

29 Ma Peter Apasol gelaui aubai i vitauvibabani i pa, “Tauai
God ana voteletelei ma ega rava. 30 Taumi Iesu au ko-
rosi o tuparatui ma o viraeni, wate amamata ai God Tauna
i vovaimairini. 31 Ma marina Tauna God au oiena e kiakiala,
Tauna BapA ma Tauvilawana, Da mai Israel ai go’apoapoe
ina rupeni, ma ai §o’apoapoe ina nota-tawanei. 32 Ma tauai Arua
Vivivireina maiteni wei kauai anatapui mataielai a inanai.
Ma nanare God Arua Vivivireina i paritawanei rava votelatelai

awari.”
33 Taui wei babanina inonori ma amloi i §aigai kaua, ma

igoei da Apasol ita virageni. 34 Wate Pharisi ma tarawatu
badana wavana Gamaliel, rava anatapui wei ravana
e vivivirei. Tauna Sanhedrin boruna au orana i mairi, ma rava
iriwei da Apasol i opunei au doa mara aburuna ava. 35 Anina
ma ana rava iriwei, “Mai Israel, ona inana kaua ma muriai
da aiwai wei ravai awari ona kauei. 36 Mara tagogi oroto
wavana Theudas vigavia i vikarei ma i kauana-melei da tauna
rava gaegaena, marava aimaga400 nanare taunai votagotagoi.
Ma maranaina tauna i virageni ana tauvotagotago i vilamonei
ma aiwai anatapuna kampa i kwa. 37 Wate tauna au murina
oroto Galiliei wavana Judas i geta, census au marana ma

rava magamagaui tauna ivotagotagoi, ma tauna maiteni
i virageni, ma ana tauvotagotago i vilamonei. 38 Lamna aubaina
aririwemi da wei ravai ona voteretawanei! Mepa da taui ai
nola ravei, amapo ina peu. 39 Wate mepa da Godei, taumi
ega tagotagogina da weiravai ona vigaei, taumi mepa da God
0 vivigaviei.”

40Taui Gamaliel ana babanii voteletelei. Ma Apasoli riwei da
irui, ma i wipiei i kwapui ma i vigaei da Iesu wavanei ina jima,
ma i paritawanei dai nae.

41 Aubaina i aramanei da God taui ivinei da Iesu wavana
aubaina ina vinuapoapoe. Anina ma Apasol ana nuaiaii San-

hedrin iopu-tawanei, 42 Taui mara patapatana tempol au
orana ma au numa God riwana aiaina iraraugugulei ma
1 viviararamana da Iesu tauna Keriso.

6

Stephen i vinei tauvoagu

1Tauvitumagana ai boru i rarata, ma au orai mai Jew Greek
taubabanieina, mai Jew kampa maemaei iviamparipariei.
Taui ibeubeura da ai kaikaiababa ai guta ega ita tereterei.
2 Anina ma Apasol 12 tauvitumagana ai boru i raukwatuei.
Ma iriwei, “Tauai Apasol ma ai nola lamna God riwana
ata jimejimei ma avena mane nolana maiteni ata kaukauei.
3Lamna aubaina au rava, awarimi rava 7 ona vinei, taui orai

Arua Vivivireina i oai ma nuaulaulai da wei nolana ina kauei,
4Ma tauai ai nola da pari ma God riwana ava ana jimei.”
5Rava anatapui wei ogatarana i vianinei, ma Stephen i vinei,

Arua Vivivireina orana i oai, ma ana tumagana God awarina
irata kaua. Ma nanare Philip, Prokoras, Nikano, Timon,

Pamenas ma Nicolas tauna Jentail, Antiokei ma iniborii vaia
ma i vikeresiana. 6 Ma wei ravai i neiai ma Apasol nimai taui au
tepaii terei ma i raupariei.

7 Anina ma God riwana ivituai ma au Jerusalem rava
magamagaui Iesu i vitumaganei, ma nanare pirisi magamagaui
1 vitumagana.

Stephen i pani
8 Anina ma God Stephen 1iviaiaini ma i vovai-virewapani

da mataira ma kaua babai i kaukauei rava awari. 9 Wate
mai Jew gelaui provins nununai inei mai au Sairini, mai

Alexandria, ma Silisia ma Eisia ai parinumana e goregorei pa-
nipani *waduboi, Stephen ana gavia i vomairi. 10 Wate Arua Vi-
vivireina, Stephen nuaulaula ma riwa i verei ma i bababani da

tauii vigamopotai. 11 Lamna aubaina taui rava gelauii gwalai da
moruei Stephen ita vibenabenamei, ma ita riwa, “Tauai a nonori
Stephen, Moses ma God i vivijibogi.” 12 Ma lamnei patara
i viamlo-gaigaini, dogadogara ma tarawatu babadai maiteni.
Anina ma taui Stephen i vojijini ma i naiei mai Jew ai Boru
Gegetelaranat awarina. 13 Ma taui rava gelaui i neiai da moruei
Stephen i vibenabenamei, ma i riwa, “Wei ravana mara patap-
atana Tempol vivivireina ma Moses ana tarawatu i vivijibogi.
14 Tauai a nonori i riwa da Iesu Nasaretei tempol ina rikai ma
tarawatu Moses i verevereta anatapui maiteniina virai.”

15 Ma rava anatapui nai au boruna i kiakiala, Stephen

i’nana-tunutunui, ma i nanai da tauna naona ilalalai me
anela.

Stephen ana babani

viwavuna, riwa kaua bo?” 2 #Stephen i paribelei:

Varevareiu ma amamau, au babani ona rautaniganei.
God boruborumana noita Abraham awarina iefa au
Mesopotamia, muriai da ita nae au Haran. 3 Ma God tauna

iriwei, Am dobu ma am dam ma netawanei da ma nae dobu

6:9: Weiravailamna slave waduboi, marina i voterei da ana goanei e mamae.
T 6:12: Sanhedrin. © 7:2: Gen12:1

ana viatataiem lana. 4 *Anina ma Abraham Mesopotamia
inetawanei ma inae da au Haran imae. Amana irage
ma au murina God Abraham i paritawanei da marina
dobuna o0 mamae lana kampa ita mae, 3*Nai maranaina God
ega Abraham doa ita verei, ega aburu dadadana! Wate
1 parivainuagani, da ina verei tauna ma ana epaepaia aubaii.
Nai au marana Abraham ega natunatuna, ® *ma God we-
nanare Abraham iriwei, Am epaepaia au dobu gela ina mae
ma ina vitaunola, nai dobuna ravai taui ina rau-iviapoapoelei da
madega 400 ina kwa. 7 * Wate ravai, awarii e vivitaunola
ana kovogi, ma muriai mai Israel ina opui ma wei au dobuna
ina voepaepaiu. 8 *Anina ma God inibori parivai-nuaganana
bagibagina Abraham maiteni i kauei, ma maranai Isaac
1tupua ma au pom vi-8-na Abraham natuna inina i bori.
Muriai Isaac natuna Jacob inina ibori, ma nanare Jacob
natunatuna 12 anatapui inii ibori. Wei babadai lamna
tauta noinoita.

9 ¥Jacob natunatuna varei Joseph iunurei ma i gimarei
da ita vitaunola au Egypt, wate God tauna awarina i mae.

10 *Ma ana au nuabola igagaloei. Ma God nuaulaula
iverei ma ikauei da Egypt ai gulau nuanuana i vaia, anina

ma iterei da Egypt ivibadei ma ana numa orana i vibadei.
11 *Ma gomara §aeZaena igeta au Egypt ma au Canaan,

ma vinuapoapoe Zaegaena itupua. Ma noinoita ega ai
lam. 12 Ma maranai Jacob inonori da au Egypt lam,

ma noinoita i paritawanei au Egypt, wei ai babara naona.
13 Ma muriai i nae me ma wei maranai Joseph i viegana-
melei varevareina awarii, ma kampa mai Egypt ai gulau
Pharaoh, Joseph ana numa ravai i aramanei. 14 *Anina ma
Joseph riwa i paritawanei amana Jacob awarina ma i riwei
da ana numa ravai anatapui, ai maga 75, ita nei au Egypt.
15#Anina ma Jacob i nae au Egypt. Tauna kampa i'rage ma

nanare natunatuna anatapui. 16 Taubeui i naiana-melei au
Shekem ma Abraham Hamor natunatuna awarii kokoaga
1 gimagimaraia, kKampa i vimataveni.

17oMaranai marai tugeregerei da God Abraham i paripari-
vainua@ania ita kauei, ata patara i maga guratana au Egypt.

18 Ma Pharaoh vouna au Egypt ivibada ma tauna noita

% 7:4: Gen12:4 ¥ 7:5: Gen12:7;13:15;17:8 ¥ 7:6: Gen15:13-14 % 7:7:
Ex03:12 % 7:8: Gen 17:10-14; Gen 21:2-4; Gen 25:26; Gen 29:31-35:18 % 7:9:
Gen 37:28; Gen 39:2-21 ¥ 7:10: Gen41:39-41 ¥ 7:11: Gen42:1-2 % 7:14:
Gen 45:9-10,17-18 ¥ 7:15: Gen46:1-7; Gen49:33 # 7:17: Exo 1:7-8



Apasol 7:19 58 Apasol 7:36

Joseph ega ita aramanei. 19 *Tauna amamata i morui ma
i rau-iviapoapoelei, 1egari da natunatui melamelai numei
iviopuni da itairage. 20 “Wei au marana Moses i tupua,
tevera inanana aiaina. Amana ma alona natui i §amoi da
nawaravi tonuga i kwa. 21 *Ma maranai tevera numei i tere-
opunei, gulau natuna guguinina tevera i vaia ma i gamoi da
natuna. 22 Ma mai Egypt ai nuaulaula Moses i viararamani

ma i virewapana, babani ma nola awarina.
23 %Moses ana madega 40 ma inota da ita nae ana dam
ravai ita raugenari. 24 Ma i’nanai da Egyptei, Moses ana

rava oina i raviravi, ma tauna turana bainei Egyptei i vunui

da ivirageni. 25 Moses inotai da ana rava ita aramanei da
God tauna i paritawanei da ita agui da Egypt ita oputawanei.

Wate taui wei ega ita aramanei. 26 Ma maratomna Moses
inae me ma ana rava ruaga i vigaigaiawa i ‘'nanai, ma i riwei,
“Taumiava ma aiwaiaubaina o vigaigaiawa?” 27 Wate gaiawa
tauvikareina Moses i vokaririei ma i riwei, “Tam aiai i terem
da ma vibadelai bo tauai ai taurauetara? 28 Tam ma virageniu
me pom Egyptei u virageni nanare bo?” 29 Maranai Moses
wel i nonori tauna Egypt i ruba-tawanei ma i nae au Midian
wei ega ana dobu wate kampa i mae. Muriai dobuna wavi-
nena i ravagi ma natunatuna nelarai ruagai tupua.

30 “Ma kampa i mae madega 40 i kwa ma BADA ana anela
au mutulua ola Sinai au gereferena tauna awarina iega,
inanana me ai menamenana ai aburuna rugurugui au
orana i gegae. 31 Wei i 'nanai ma i baei ma i nae au geregere
da ai arata ita tuvirevirei ma i nonori BADA i riwa i pa, 32 “Tau
amamam ai God, Abraham ma Isaac ma Jacob ai God.”
Maranai Moses wei inononori irovo kaukaua ma naona
itere-govagi. 33 Ma BADA i riwa, “Am ae uma ma votawanei!
Wei gabuna au tepana e maimairi, lamna doa vivivireina
ma Viaiainana. 34 A inanai menanare mai Egypt, natunatu
e rarau-iviapoapoelei. Al ora-tou a nonori ma a gairai da taui
ata vai-tawanei. Ma marina ma nei, Tau ana paritawanem au
Egypt.”
35%Stephen i riwa:

Wei Moses na tagogina, mai Israel i parivirevirei i pa,

“Ajai iterem da tauai ma vibadelai ma ma rauetarelai?”
Moses i paritawaneiai da ita vibademi ma ita tereopunemi,

anela i egaega ai menamenana au poui, ana aguei. 36 *Ma
Moses taui Egyptei iravena-opunenei ma mataira babai

ma vivirewapanai i kaukauei au Egypt, Boga lebalebarina

ma ai au vagai madega 40 au mutulua. 37 *Wei Moses-
na tagogina, mai Israel i riwei, “God muriai peroveta ami
damei ina paritawaneiai me tau.” 38 *Moses Israel patarana
maiteni Egypt iopu-tawanei ivitagogiei au ola Sinai ma
anela Moses awarina ibababani, tauna kampa noinoita

maiteni. Ma riwa mamae- nonoana 1 nonori ma wei lamna
iveredamanei tauta awarita. 9 Wate noinoita Moses

1 parivirevirei ma au oraii goei da ita nae me au Egypt. 40*Ma
taui Aaron iriwei, “Nai ravana Moses, Egyptei i taravai-
opunelai, tauai ega ata aramanei aiwai awarina i tupua.
Ma tauai ai god kokoitau ma kauei da ina rauetaraveniai.”
41 *Anina ma bulumakau gaubona kokoitauna i kauei, ma
pulo iapui awarina ma iamei ma iumei, da aiwai uraiei
i kaukauei ivimae-gaeZaeni. 42 Wate God taui i mae-puputei
ma ivoterei da ubona ma nawaravi ma madega au mara
1vimae-gaeZaeni. Wei lamna peroveta nununai i ririweia
1 tupua:
Rava maiIsrael! Maranai madega 40 au mutulua.
Taumi ega Tau awariu §amogamo ota vunui ma ota apui
tapa?
43 Taumi ami god Molek ana numa gara ma ami ubona god
kokoitauna Rephan o avarai.
Kokoitau o kauei da ota vimae-gaegaeni.

Lamna aubaina rava borui ami au dobu ina vainimi
ma ina naiemi aueia,
Babilon ina netawanei da dobu au gelauna. (Amos 5:25-27)

44 ©Noinoita, God ana numagara, iavarai maranai au
mutulua i mamae. Moses wei ivoai, me God i viatataiei
nanare. 45 Muriai Joshua noinoita i rau-etaraveni ma God
ana numagara iavarai ma ana aguei i rui ma nai dobuna
ravai iviopuni ma ai dobu ta vaia. Ma numagara kampa
i mae da gulau David ana au mara.

46 ¢God, David nuanuana i vai-kauei ma David i vibaga da

tauna God ana numa ita voai. 47 *Wate David ega numa

ita voai ma natuna Solomon numa ivoai. 48 Wate God

gegetelerana ega rava uranei numa ita voavoai au orana

ita mamae, me peroveta wariagai riwa i pa:

49-50 Aubaina Tau aiwai anatapuna au mara ma au dobu
a kauei. Tapa?

BADA i riwa, “Mara” au anikiala

ma dobu aeu kareu aniterenana.
Wate numa aiwaina ona voai tau aubaiu? Egateni!

Tau au animae-kaua mepa? Egamepa! (Isaiah 66:1-2)
51 Ma Stephen i riwa:

Taumi orami badobadoi. Ma ega ota goegoei da God
ona voteletelei ma tanigami o0 vopotai da ana riwa ega
ota nononori.  Taumi Arua Vivivireina o vivigaviei me
noinoimi i kaukauei nanare. 52 Noinoimi metaui perovetai
ega itarau-iviapoapoelei. = Wariaga perovetai, God ana
tauvilawana, ana nei ivinolenolei; Wate noinoimi wei
perovetai maiteni ivirageni. = Ma marina Tauna inei
ma o vibenabenamei ma o virageni. 33 God ana anela
1 paritawaneiai da ana tarawatu noinoita i verei, wate taumi
tarawatuna ega ota voteletelei.

Stephen Zaimei i virageni
54 Maranai babada wei riwana i nonori ma i meji guratana
ma ivoi i uta-girigiriei Stephen awarina. 35 Wate Arua Vi-
vivireina Stephen orana i oai, i taepai au mara ma God ana
boruma i nanai, ma Iesu God au oiena i maimairi. 56 Ma i riwa,

“Ona inanal Mara metaetana i wanatawanel ma Rava Natuna
a inainanai God au oiena e maimairi.” 57 Marina taui anatapui

tanigai i vopotai, 1 vigaragarei ma Stephen aubaina i ruba, 58 ma

1 taina-opunei au doa, taon i opu-tawanei da au ririva ma gaimei

ravinai vikarei. Ma tauviwavu ai kwamai votawanei ma tevera
laragana wavana Saul au aena i vidamni. 59 Taui i viraurauei

ma tauna iraupari ipa, “BADA Iesu, aruau ma vaial 60 Ma
ae-tutunei ipeu ma igarara, “BADA ai go'apoapoe ma nota-
tawanei.” Wenanare i riwa ma i'rage.

12 Ma Saul kampa da Stephen ana irage i’nanai ma

i vianinei. Rava patupatutui gelaui ana toutoui ma ana tarak-
watui i nei ma Stephen taubeuna i naiei ma au kokoaga i terei.

Saul Ekalesia i rau-iviapoapoelei
Nai maranaina rau-iviapoapoe §aeZaena i vikarei ekalesia
awarii au Jerusalem, Ma anatapui i viruba-tomana au Judea
provins ma Samaria provins. Apasol ava au Jerusalem
imae. 3 %Wate Saul ivikarei da ekalesia ai boru ita viamoai.
Numa anatapuii ruini ma nelara ma waivine i taina-opunei ma
1 paritawanei au panipani-numana.

Philip au Samaria

% 8:3: Act22:4-5;26:9-11

4Wate tauvitumagana Jerusalem i rubaruba-tawanei taon ma

dobu anatapuna i naeni ma Riwana Aiaina i raugugulei. 5 Ma
Philip inae au taon tagogi au Samaria ma kampa Bapa
ana Vinevine Keriso i raugugulei. 6 Maranai patarana, Philip
iraraugugula inonori, ma i’'nanai kaua babai ma mataira
gaefae 1 kaukauei taui anatapui orai taputapunei i rautanigana.
7 Tauna arua-apoapoei rava magamagaui au orai iegari da
ana garagararai i viopuopuana, ma nanare rava magamagaui
gwagagwagai ma sigesigei i vilawani. 8 Ma nuaiai §aegaena i mae
naiau taona.
Simon tauna barabaravuna

9Wenanare, nai au taona oroto tagogi i mae wavana Simon,
ma tauna wariaga ava ana baravu i kaukauei ma mai Samaria
ibaibaiei. Ma 1ivoepaepana-melei da tauna rava gaeZaena.
10 Rava labalababa, ma wavai naenaei anatapui ana babani
i rarautaniana-kauei ma iririwa, “Tauna, God ana rewapana
e goregorei, Rewapana GaeZaena.” 11 Taui i vineneganana-kauei
aubaina mara nonoa taui Simon ana baravu i baebaei. 12Wate
taui Philip i vitumaganei maranai, God ana vigulau Riwana
Aiaina ma Iesu Keriso rava awari iraugugulei. Ma lamna
aubaina nelara da waivine inei da ibabataito. 13 Simon
maiteni i vitumagana ma i babataito. Ma Philip mepa i nenae
tauna kampa aubaina kaua babai ma mataira vivirewapanai
i kaukauei. Tauna wei pulona i bana-kauei.

14 Maranai Apasol au Jerusalem i nonori da mai Samaria
God Riwana ivitumaganei, taui Peter ma John i paritawanei

awari. 1516 Ma auSamaria i geta ma taui i raupariei da Arua
Vivivireina ita rui au orai. Aubaina taui Iesu wavanei ava
i babataito. Ma arua vivivireina ega ita rui. 17 Peter ma John
urai taui au tepai i terei ma iraupari da Arua Vivivireina au
orai i rui. 18 Maranai Simon i 'nanai da mai Samaria Arua Vi-
vivireinai vaia, maranai Apasol urai au kolai1i terei, ma Simon
mane i vilololoi, 19 ma ivibaga i pa, “Tau maiteni nai rewa-
panana ma vereu da rava au kolai urau ana terei ma taui Arua
Vivivireina ina vaia.” 20 Wate Peter i paribelei i pa, “Anina da
God tam am mane maiteni ina tawanem ai au menamenana,
aubaina tam e notanotai da God ana pulo manelei ma gimarai!
21 Tam wei nolana au orana am gabu ega ita mamae, aubaina
oram egaita ai God au matana. 22 Am nota apoapoe ma votere-
tawanei. Ma mae-tavirem BADA awarina ma ma vibagai da am
nota apoapoe ina nota-tawanei. 23 Aubaina a inanaim da unura
oram i oai tauai awariai ma wei notai apoapoei e panipanim.”
24 Simon marina Peter ma John i riwei, “Aubaiu BADA awarina

ona raupari da aiwai o ririwei ega ina tupua awariu!”

25 Ma Peter ma John ai lawana ma BADA Riwana Aiaina

ekalesia voui awari iraugugulei. Ma iraugugula nae Mai
Samaria ai au taon nununai da i geta au Jerusalem.

Philip ma Ethiopiei
26 Mara tagogi BADA ana anela, Philip i riwei, “Ma vokaukaua
ma ma nae au rauanagei, etanai au Jerusalem da e gaigaira
au Gaza.” (Wei etanaina lamna au mutulua). 27 Anina
ma Philip i vokaukaua ma inae. Ma wei au etanaina oroto
Ethiopieii’ 'nanai. Tauna mai Ethiopia ai kwin Kandake, ana
mane taupainina. Wei orotona i nae au Jerusalem God vibo-
rumana aubaina, 28 ma i nenae-me ana au dobu. Ma ana au
chariot i kiala ma wariaga peroveta Isaiah buka i girugirumia
i’aiavi. 29Ma Arua Vivivireina Philip i riwei, “Ma nae ma char-
iot au ririvana ma babara-nae.” 30 Anina ma Philip i ruba char-
iot au ririvana ma i nonori bhadana peroveta Isaiah ana buka
i’aiavi. Ma Philip i paridadana, “Aiwai e iaiavia e araramanei bo
ega?” 31 Orotona i paribelei, “Menanare ana ‘ramananei mepa
da rava ega ita parivai-araramaniu!” Ma Philip i vibagai da i geta
da au ririvana i kiala. 32 Buka au orana, wei riwana i ’aiavi,
Tauna i taravaina-naiei me sipu viragenana aubaina
me sipu natuna e genugenuana maranai aparana e boribori,
tauna ega aiwai ita latoni.
33 Tauna i vijibogi ma i vinimalamalai ma ega ita kauana-kauei
awarina. o
Aiai ana epaepaia ina babaniei.
Aubaina ana mara au dobu i vaitawanei.,” (Isaiah 53:7-8)
34 Ma orotona, Philip i paridadanei, “Isaiah e babaniana-melei
bo rava gelauna e babaniei?” 35 Ma Philip, wei riwana
awarina ivikarei ma riwa gelaui maiteni ma Iesu Riwana

Aiaina i viararamani. 36 Ma inenae da waira i’nanai ma
Ethiopiei iriwa, “Ma inana waira noi, aiwai aubaina da ega

ana babataito?” 37 * 38 Badana, chariot taurubeina i riwei,
“Chariot ma vojijini” Ma tauna ma Philip i gaira waira au

orana ma Philip, badana i babataitoi. 39 Maranai wairei i geta,
BADA Aruana maratagogi Philip i vai-tawanei ma turana ega

ita inana-melei, ma ana morelanana i nae ana au dobu. 40 Wate
Philip au Asotus i rauega ma dobuna i naeni ma Riwana Aiaina

iraugugulei da au Caesarea taon i geta.

9

Sauli vitumagana

* 8:37: Buka wadubo nonoana vs 37 ega ita mamae.

1 Wate Saul amapo da i mejimeji ma i goegoei da BADA ana
tauvitumagana ita virageni. Ma i nae Pirisi Getelarana awarina,
2mai vibagai da pepaita girumi boru-numaibabadai awarii au
Damaskas da rewapana ita verei da Iesu ana etanai tauvitu-
maganai, nelara ma waivine ita pani ma ita neiai au Jerusalem.

3Ma Saul, Damaskas i tugeregerei, nanare ma lalalaina marei
i gairai da taunai ravilalai. 4Tauna i peuau doa ma ponai nonori
awarina ibabani ipa, “Saul, Saul! Aiwai aubaina e rarau-
iviapoapoeleu?”

5Sauli paridadana, “Tam aiai bada?”

Ma pona i paribelei, “Tau Iesu, tauna e rarau-iviapoapoelei!
6 Marina ma vomairi ma ma rui au Damaskas, ma kampa aiwai

ina riwem ma kauei” )
7 Nelara Saul maiteni inenae imairi kwakwa, ana

gamopotai, taui pona inonori wate ega aiai ita inanai. 8 Ma
Saul au doa i matamatave i vomairi ma matana i kala, wate ega
aiwai ita inanai, Ma ana rava i raunimavoai ma i taravaina-naiei
au Damaskas. 9 Ma au pom tonuga ega ita inana, ega ita am bo
ita uma.

10 Au Damaskas tauvitumagana i mae wavana Ananias.

BADA ana au inana i viatataiei i pa, “Ananias!”

Ma i paribelei, “Bada, tau weka!”

11 BADA tauna iriwei, “Etanai wavana Etanai Jijimanina
ma vaiada Judas ana au numa, kampa oroto Tarsusei wavana

Saul ma baiei. Tauna marina e raraupari awariu. 12 Ma ana au
inana i nanai oroto wavana Ananias i nei awarina ma urana
au ininai terei da ita inana-me.”

13 Wate Ananias i paribelei, “Bada, rava magamagaui i riweu
da weiravana ana kaua i apoapoe kaua tauvitumagana awarii
au Jerusalem! 14 Ma weka i nei pirisi gaegaei ai rewapanei da
aiai wavam e viviborumei ina pani.”

15Wate BADA, Ananias i riwei, “Ma nae! Tau a vinei da aubaiu
ina vitaunola ma wavau ina jimei, Jentail ma ai gulagulau
awarii ma nanare mai Israel awarii. 16 Tau ana viatataiei da
aubaiuina jima ma rau-iviapoapoe gaegaena ina nei awarina.”

17 Anina ma Ananiasi getaau numa ma i rui. Ma urana Saul
au tepana i terei ma iriwei, “Vareiu Saul, BADA Iesu, Tauna
au etanai awarim iega maranai weka u nenei, i paritawaneu

awarim da ma inana me ma Arua Vivivireina oram ina vioai.”
18 Maratagogi purapura inanana me iana wenavina au

matana i peu, ma tauna, inana me. Ma i vomairi ma i babataito.
19Ma i am ma ana rewapana i vai-melei.

Saul au Damaskas i raugugula
20 Ma tauna maratagogii nae ma pari au numaii raraugugula
da Tesu anina God natuna. 2! Taui aiavoi da Saul i nonori

iba kaua ma taui ava ibabani vivira ipa, “Wei ravana
tagogina, rau-iviapoapoe gaegaena lesu ana tauvitumaganai
awarii i kaukauei au Jerusalem bo? Tauna i nei weka nolana
tagogina aubaina da tauvitumagana ita pani ma ita naiei Pirisi
babadai awarii bo.” 22 Wate Saul ana raugugula i virewapana
kaua ma lamnei mai Jew au Damaskas i aramanei da Iesu
anina Keriso, Vinevinena, ma lamna aubaina ana babani ega
ita parivirevirei.

23 Ma au pom biaga au murina Jew babadai i viogatara da
Saul ita virageni. 24 Mai Jew marai ma waguvarai taon ga-
rina au metaetana i vipaipai da Saul ita virageni. Wate Saul ai
ogatara riwana inonori. 25 Ma waguvarai tauvitumaganai
gelaui ai bada Saul i taravaini ma iriga gaegaena au orana i poai
ma gavogavo aburuna taon au garina, kampa guravei i tere-
gairei au doa ma i ruba.

26 Saul igeta au Jerusalem ma maranai igoei da tauvi-
tumaganai ai au boru itarui. Wate taui irovoei ma ega
ita vituma@anei da tauna Iesu ana tauvotagotago. 27 Wate
Barnabas tauna i taravaini ma i naiei Apasol awarii, ma i riwei
menanare au etanai Saul, BADA i’nanai ma aiwai awa-
rina i babaniei. Ma menanare au Damaskas ana tepatorana
iraugugula Iesu wavanei. 28 Anina ma taui Saul i taravaini
ma maiteni i mae ma Jerusalem inaeni ma ana tepatorai
iraugugula BADA wavanei. 29 Ma nanare Saul mai Jew pona
Greek taubabanieina maiteni i babani ma i vipariparigai, ma
tauii viogatara da tauna ita virageni. 30 Maranai tauvitumagana
gelaui wei 1inonori, ma Saul i taravaina-naiei au Caesarea da
1 paritawanei au Tarsus.

31 Anina ma ekalesia au Judea, Galili ma Samaria ana
nuaubaii i mae. Ma Arua Vivivireina ana aguei ekalesia ai
tumagana i vovai-virewapani, Ma ai boru i rarata, ma taui BADA
1 vivirana-kauei.

Aeneas ma Dorkas

32 Nai maranaina Peter dobu magamagaui i naeni, ma God
ana tauvitumagana awariii geta au Lidda. 33 Kampa oroto wa-
vana Aeneas i nelagai, tauna gwagagwagana madega 8 ana au
aravi i matave. 34 Peter i riwa, “Aeneas, Iesu Keriso i vilawanim!
Ma vomairi ma am aravi ma noui!” Ma maratagogi i lawana.
35 Anina ma rava magamagaui au Lidda ma Sharon wapuna
melagaina, i mae-tavirei BADA awarina.

36 Au Joppa tauvitumagana tagogi wavana Tabitha (Greek

ponanei lamna Dorkas) tauna marana patapatana kaua
magamagaui aiaii i kaukauei molamokai aubaii. 37 Wei marana

taunai doriamairage matupuanai ogai ma numa vatavatara
au aidamo, i vimataveni. 38 Lidda, lamna Joppa au geregerena
ma maranai tauvitumagana i nonori da Peter au Lidda, taui ai
ravaruagai paritawanei da Peteri egarii pa, “Lagilaginama nei!”

39 Ma Peter taui maiteni i nae da i geta ma i taravaina-ruiei au
numa vatavatara. Kaikaiababa magamagaui ana toutoui Peter
i mairi kwaviviroi. Maranai Dorkas lawalawaina ma kwama
da gara i popopoia Peter i viatataiei.

40 Wate Peter anatapui i vibagai da iopu au doa, ma ae-
tutunei i mae-gaira ma 1iraupari, ma taubeu i riwei, “Tabitha
ma vomairi!” Tabitha matanai kalama maranai Peter i’ 'nanai,
ivomairi da ikiala. 41 Peter urana iviloloi ma ivoagui da
i vomairi. Ma tauvitumagana anatapui ma kaikaiababa mait-
eni i kwatueiai, ma wavine lawalawaina taui i verei. 42 Ma
wel riwana dobu Joppa inaeni ma rava magamagaui lesu
ivitumaganei. 43 Peter au Joppa i mae au pom biaga nanare

Simon gamogamo opina tauraugarogaroeina ana au numa.

10

Peter ma Cornelius
1 Au Caesarea oroto” wavana Cornelius, tauna mai
Italy sorodia boruna ai bada. 2 Tauna rava jijimanina
ma patupatutuna, ma ana numa ravai maiteni God
taurauduneleina. Ma molamolakai i paipaina-kauei ma
marana patapatai i raraupari God awarina. 3 Au bigai tagogi 3
oklok nanare i raraupari ma ana au inana, God ana anela au
aiainai’nanai, i nei awarina ma i riwa, “Cornelius!”
4 Cornelius ana rovona anela i nana-tunutunui ma i riwa,
“Au bada, menanare!”
Ma anela i paribelei, “Am pari ma am verena molamolakai
awarii, i geta God awarina me pulo apuapunana gabuna. 5 Ma
marina nelara gelaui ma paritawanei au Joppa ma ravana wa-

vana Simon wavana gelauna Peter ina taravainiai. 6 Tauna rava
wavana Simon, gamogamo opina tauraugarogaroeina awarina
e mamae gera au ririvana.”

7Maranai anela i nae, Cornelius ana taunola ruagai goreiai,
ma gelauna lamna sorodia, tauna ana tauvipaipai, tauna God
tauvitumaganeiana. 8 Tauna aiwai anatapuna taui i riwei ma
1 paritawanei au Joppa.

Peter Cornelius i raugenari
9 Maratomna au benai nanare maranai nelarai Joppa

itugeregerei, Peter i geta numa au tepana da ita raupari. 10 Ma

%

am i'rage ma igoei da aiwai ita ani, maranai taui lam
i vovokaukauei, ma Peter matanei rauboni i ‘nanai. 11 I nanai
mara i wanatawanei ma purapura inanana me puru gaegaena
au adana 4 i vojijini ma marei i tere-gaireiai au dobu. 12 Au
orana lamna sia tapuna ma tapuna, tetetei me mota ma kiu
au aidamo lavelavei. 13 Ma pona iriwa, “Peter ma vomairi,
ma viragena ma ma am!”

14 Wate Peter i paribelei, “Ega! Lamna ega melanai ana kauei.
Egamelanailam vivigana ata am-dadani.”

15Wate pona i babani me, “Aiwai God i viviaiainia, ega ma riwa
da i apoapoe.”

16 Mara tonuga wenanare i tupua ma me marana puruna
1 gaiana-melei au mara.

17Ma Peter aiwaii 'nainanai anona i vinua-notenotei, nanare
ma Cornelius nelara i paripari-tawanei, taui Simon ana numa
inelagai ma i geta ana au metaeta. 18 Taui i paridadana, “Weka
rava wavana Simon-Peter e mamae bo ega?”

19 Peter amapo da wei i vivinua-notenotei maranai Arua vi-
vivireina i riwa, “Simon, nelara tonuga e baibaiem! 20 Lamna
aubaina ma vomairi ma ma gaira au gabaura, ega ma geduai,
aubaina tau a paritawanei awarim.”

21Peteri gairama awariii riwa, “Taumi tau o baibaieubo, Ami
goana aiwai?”

22 Ma nelarai i paribelei, “Tauai Cornelius mai Rome ai
sorodia ai bada i paritawanelai, tauna rava jijimanina ma God
tauvoepaepana, ma mai Jew magamagaui tauna e vivivirei.
Anela vivivireina iriwei da uta nei ana au numa da aiwai
U araramanei uta riwei.” 23 Ma Peter nelarai i gorei da i rui au
numa ma kampa i matave.

Peter Cornelius ana au numa

Ma maratomna anatapui inae, Tauvitumagana gelaui au
Joppa maitenii vomairi. 24Ma au pom gelauna taui au Caesarea
igeta. Cornelius taui i paipaini, ma ana numa ravai ma ana
rava i gorei da inei. 25 Ma maranai Peter i ruirui au numa,
Cornelius Peter i 'nanai ma i mae-gaira au ae karena ma ana
vivirana i raudune. 26 Wate Peter tauna i voepai ma i riwa, “Ma
vomairi, Tau rava ota me tam.”

27 Peter ma Cornelius i bababani ma i ruirui au numa. Ma
i’nanai da patara tauna i paipaini. 28 Peter taui i riwei, “Taumi
0 aramana-kauei da tauta mai Jew ata tarawatu e vivigaeta da
Jentail maiteni tana mae-gogona bo tana raugenari. Wate God

i viatataieu da ega rava ana gorei rava apoapoena bo mirami-
rana. 29 Lamna aubaina maranai u vibagaiu da ata nei, Tau

au nota aiainei a nei. Tau ata pari-dadanem, Marina ma riweu
aiwai aubaina au riwa u paritawanei?”

30 Cornelius i paribelei, “Au benai wenanare au pom 4 ma-
rina ikwa, au numa a raraupari, nanare ma rava ana gara
ararapoirina ma namanamarina au naoiu i raumairiei. 31 Ma
i riwa, ‘Cornelius! God am pari i nonori ma am verena molam-
olakai awarii i vinuaiaiei! 32 Ma nelara ma paritawanei au Joppa

da Simon e goreZorei Peter awarina. Tauna Simon, §amogamo
opina tauraugarogaroena ana au numa e mamae.” 33 Lamna
aubaina da am riwa lagilagina ava a paritawanei, ma iai da
tam unei. Tauai anatapuiai marina weka God au matana
a vivipaipai da BADA aiwai i riwem ana nonori.”

Peter ana babani

34 Ma Peter babani i raukarei, “Marina a inana-kauei da God
rava anatapui e vaivaia da tagogina. 35 Wate dobu dobuai
ravai God e vivivirei ma kaua aiaii e kaukauei, Tauna wei ravai
e goegoei, 36 Taumi 0 aramanei God Riwana Aiaina i paritawanei
mai Israel awarii da rava ina mae-kaua God maiteni, maranai
Iesu Keriso ina vitumaganei ma tauna ai lawana ina vibadei.
37 Taumi o0 aramanei Iesu aiwai i kauei Judea au anatapuna,
au Galili i vikarei maranai John babataito ai kaua i raugugulei.

38God Arua Vivivireina ma rewapana Iesu Nasareteii verei da
dobu magamagaui i naeni ma kaua aiaii i kaukauei, ma rava au
orai arua apoapoe i ruiruini, i vilawani.

39 —Aiwai anatapuna au Judah provins ma au Jerusalem

i kaukauei tauai anatapuiai a vimatematei ma a bababaniei.
Tauna au korosi i tutui da i'rage. 40 Wate God tauna iragelei
ivoepa-melei aupom au vitonuina ma ikauei da gelauai
awariai iega. 41 Ega rava magama@aui tauna ita inanai,
anina tauvimatamata ivinevinei awari ava igeta. Lamna

taual maiteni a uma ma am ana vomairi au murina. 42 Ma
i egariai da dobu au anatapuna ana raugugula ma ana jima da

God Iesu ivinei da rava anatapui lawalawaii ma irairagei
ina rauetarei. 43 Peroveta anatapui ijimei da maranai rava
Iesu ivitumaganei, Tauna wavinei God taui ai go’apoapoe
ina vaitawanei.”

44 Maranai Peter i bababani ma Arua Vivivireina i gairai ma
rava i raurautanigana i vioai. 45 Ma mai Jew Joppeii nenei Peter

maiteni, i ba kaua maranai God Arua Vivivireina i paritawana
gairei Jentail awarii. 46 Au baina mai Jew i nonori taui pona
tapunei i bababani ma God i vivimae-gaeZaeni. Anina ma Peter
iriwa, 47 “Taui Arua Vivivireina i vaia me tauta. Wei lamna
aubaina ega aiaiina vigaeta da weiravaitana babataitoi.” 48 Ma
taui Cornelius ana numa ravai maiteni ma ana rava gelaui




Apasol 11:1 68 Apasol 11:19

Iesu Keriso wavanei i babataitoi, ma taui Peter ivibagai da
maiteni ita mae mara aburuna.

11
Peter ana babani o
1 Apasol ma tauvitumagana au Judea provins inonori da

Jentail maiteni God riwana i nonori ma i vitumagana. 2 Ma
maranaiPeteri getame au Jerusalem tauvitumagana mai Jew
gelaui tauna ieni ipa, 3 “Tam Jentail ai au numa u rui, ma

maiteni u am!”
4 Anina ma kaua menanare i tuputupuanei anatapuna Peter
tauii pariverei: 31 riwa i pa:

Maranai a raraupari au Joppa ma matauei kaua a inanai,
ma purapura inanana me puru gaegaena adana 4 i vojijini
ma marei i tere-gaireiai awariu. 6 Au orana a inana lamna
gamoZamo maramaragamai ma modueli, tetetei me mota ma
kiu au aidamo lavelavei. 7 Ma pona a nonori i pa, “Peter
ma vomairi, ma viragena ma ma am!”

8 Tau a paribelei, “Ega! Lamna ega melanai ana kauei. Ega
melanai lam vivigana ata am-dadani.”

9 Wate pona marei mara viruaina ibabani, “Aiwai pu-
rapurana God iriwa da i ai, tam ega ma riwa da i apoapoe.”

10 Mara tonuga wenanare i tupua, ma puruna i gaiana-melei
au mara. ) ) ) o
11 Nai maranaina mai Caesarea ai rava tonuga i paripari-

tawaneiai, au metaeta i raumairiei. 12 Ma Arua Vivivireina
iriweu da ega aiwai ana notai ma orau taputapunei ana nae.
Mai Joppa tauvitumagana 6 maiteni a nae ma ravana ana

au numa a rui. 13 Cornelius i riwelai da anela awarina i ega,
ma i riwei, “Rava ma paritawanei au Joppa da rava wavana

Simon Peter ina neiai.” 14 Tauna wei riwana ina neiai ma

lamne1 tam ma am numa ravai maiteni ina vilawanimi.
5 Ma babani a raukarei ma Arua Vivivireina i gairai da

taui i vioai me au naona awarita i tupua nanare. 16 #Anina
ma lesu aiwai i ririwei a notai, “John wairei i babataito, wate
taumi Arua Vivivireinei ina babataitoimi.” 17 Inanana au
aiaina da God Jentail pulona tagogina i verei, me tauta
i verevereta maranai Iesu Keriso ta vitumaganei, ma tau aiai
da God ata vigaei?
18 Tauii vigamopotai maranai wei i nonori, ma God i viborumei
ipa, “Riwa kaua da God Jentail maitenii vianinei daina rupena
ma ina lawana.”

Ekalesia au Antiok ) )
19 %Ekalesia gelaui rau-iviapoapoe i rovoei maranai Stephen

ivirageni ma ivilamonei au uama. Gelaui iruba nae au
Phonisia, au Saipras ma Antiok, ma kampa Iesu Riwana

Aiaina i raugugulei mai Jew ava awarii. 20 Wate ekalesia gelaui
mai Saipras ma mai Sairini i nae au Antiok Jentail awarii ma

Iesu Riwana Aiaina i raugugulei. 21 BADA ana rewapana taui au
oraiimae ma Jentail magamagaui i vitumagana ma i mae-tavirei
BADA awarina.

22 Wei riwana igeta ekalesia awarii au Jerusalem, ma
taui Barnabas i paritawanei au Antiok. 23-24 Maranai i geta
ma inanai da God ravai i viaiaina-kauei, tauna i vinuaiai
ma iegari da BADA awarina ina vipatutu orai taputapunei.
Barnabas tauna rava aiaina, Arua Vivivireina orana i oai ma
ana tumagana irata, ma God ana aguiei, i rauguga ma rava
magamagaui i taini BADA awarina.

25 Ma Barnabas inae au Tarsus da Saul ita baiei. 26 Ma
i nelagai ma i neiai au Antiok, ma kampa tauvitumagana mait-
eni i mae madega tagogi i kwa, ma patara gae§aena awarii
iviararamana. (Weka au Antiok lamna i vikarei da tauvitu-
magana i vigorei Kerisiana)

27 Wei au marana peroveta gelaui Jerusalem ei i gairai.
28 vPeroveta tagogi wavana Agabas i vomairi ma God ana re-

wapanei iviega da gomara e nenei au naoii dobu au anat-
apuna (Caesar Claudius ana vibada au marana gomarana
inei). 29 Tauvotagotago au Antiok ivianina da taui ava
ita kauana-guratei da mane vounaina ita kauei da ai rava ekale-
sia au Judea ita voagui. 30 Taui nanare i kauei ma manena
Barnabas ma Saul au urai i terei ma taui ekalesia ai babada
au Jerusalem i verei.

12

James i virageni ma Peter i pani

1Lamna maranai, gulau Herod Agrippa™ i raukarei da ekale-
sia gelaui i rau-iviapoapoelei. 2 James, John tuana uana sodei
ibori-tuini. 3 Ma maranai Herod i’nanai da mai Jew wei
kauana i vinuaiaiei, ma ana sorodia iegari da Peter maiteni
ita pani da au pani numana ita terei. Wei kauana Palawa
Bagibagina ana au torela i tupua. 4*Ma Peter ipani ma au
pani numana i terei ma sorodia 16 tauna i paini. [Sorodia 16
i terei da borui 4 ma i vipaipai.] Herod i goei da Peter ita vojijini
da ragona torelana au murina ma au deba ita rauetarei. > Ma

%

lamna aubaina Peter au pani numana i vojijini mara abu-
runa. Wate ekalesia i raraupari guratana God awarina Peter
aubaina.

Peter pani numanei i tere-opunei

6Ma naiwaguvaraina, ma maratomna da Peter ita rauetarei,
Peter sorodia ruaga au poui i matamatave. Urana seinei i ragini
sorodia ruaga au urai, ma sorodia gelaui au metaeta i vipaipai.

7 Maratagogi BADA ana anela iega ma pani numana
iravilalai. Ma Peter ivogugui da matana ikala ma iriwei,
“Lagilagina ma vomairi!” Ma sein au urana i dabarara. 8 Ma
Peter iriwei, “Ma vigara ma ae uma ma oteni.” Ma nanare
ikauei. Ma iegari, “Am kwama potopotona ma oteni ma
ma votagotagoiu.”

9 Peter anela i votagotagoi da pani numana i opu-tawanei,
wate ega ita aramanei anela aiwai ikaukauei, tauna inotai
irarauboni. 10 Taui, sorodia boruna ruaga au doa i netawanei,
da iopu au metaeta iramei, wei e opuopu au taon. Metaeta
ainelana i wanatawanei aubaii ma iopu. Taui etanai tagogi
1 gairani ma maratagogi anela tauna i voterei.

11 pPeter ana nota i nememei mai riwa, “Wei anina riwa kaua!
BADA ana anela i paritawaneiai da Herod au urana i vaitawaneu,
da mai Jew aiwai i notanotai da ita tupua lamna ega ita tupua.”

12Maranai ana nota i nememei tauna i nae Mary ana au numa.
(Marylamna John alona. John wavana gelauna Mark). Kampa

rava magamagaui i vitagogiei ma i raraupari. 13 Peter au metaeta
iraupewapewa ma taunola wavana Rouda inei da metaeta
ita votawanei. 14 Ma Peter ponana i nonori ma iaramanei da
tauna, ma i vinuaiai guratana da ega metaeta ita votawanei ma
iruba-rui da i vinolanola i pa, “Peter au metaeta e maimairi!”

15 Wate taui ega ita vitumaganei ma i riwei, “Tam ma bubua!”
Wate tauna iriwa bagibagi. Ma taui iriwa, “Nai Peter ana

anela.”
16 Wate Peter irarau-pewapewa ma maranai taui metaeta

i votawanei ma i 'nanai da tauna, taui oraii auepai.

17Peter uranai voepai daravai genuanamai riwei menanare
BADA pani numanei i tere-opunei. Ma iriwei, “Jamest ma
ekalesia gelaui wei ona pariverei.” Ma Peter i nae au dobugela.

18 Maranai mara itom kampa au pani numana nuabola
ma vinuanaina gaegaena i peu sorodia awarii da aiwai i tupua
Peter awarina 19 Herod, ana sorodia iegari da Peter i baiei
wate ega ita nelagai. Lamna aubaina sorodia 16 i etarei ma
i virageni. Muriai Herod Judea i netawanei ma i nae au Caesarea
da ita mae mara aburuna.

T 12:17: Iesu ana tevera

Herodirage

20 Marina Herod amlona i gaigai kaua Taia ma Sidon ra-
vai awarii, lamna aubaina taui ana borui inei da Herod
maiteni wei ibabaniei. Taui Herod ana taunola ZaeSaena
Blastus, i taravaini da ita voagui. Tauirom i vibagei Herod mait-
eni. Aubaina ai lam Herod ana dobuei i nenei. 21 Ma marana
igetai da Herod maiteni ita viboru ma tauna ana vigulau
garana i vigarei ma ana au anikiala i kiala ma awarii i babani.
22 Ma patara ana babani i nonori ma ilogoi i pa, “Wei lamna
god e bababani ma ega rava!”

23 Maratagogi BADA ana anela Herod ivipeuni au doa
ma motamota orana iani da irage, aubaina tauna rava
ali voepaepa 1ivinuaiaiei ma ega rava itariwei da BADA
ita voepaepai.

24 Ma ekalesia BADA riwana iraraugugulei ma rava
magamagaui inenei BADA awarina ma ekalesia 1irarata.
25 Maranai Barnabas ma Saul ai nola au Jerusalem i vikwai,

taui John-Mark i taravaini da maiteni i nei au Jerusalem.

13

Barnabas ma Saul i viaiaini ma i paritawanei

1 Kerisiana au Antiok au orai peroveta ma taugiu
wavai wenanare, Barnabas, Simeon (e goregorei Gawara),
Lusias Sairiniei, Manaen (Tauna gulau Herod Antipas

maiteni i rata tagogi), ma Saul. 2 Mara tagogi maranai taui
1 yjiuji ma BADA i vovoepaepai ma Arua Vivivireina i riwa i pa,
“Tau, Barnabas ma Saul a vinei, ona tereriei au nola aubaina.”
3 Anina ma uji ma pari au murina taui urai Barnabas ma Saul
au tepaii terei ma God ruagai i viaiaini ma i paritawanei.

Au Saipras

4 Ma Arua Vivivireina Barnabas ma Saul i paritawanei da
i gaira au Selusia ma kampa i amkuka damana au bonabona
Saipras. 5Ma au Salamis i gota ma i nae mai Jew ai au boru
numana ma God riwana i raugugulei. John-Mark taui maiteni
inae da ai tauagu.

6-7 Taui bonabonana i kwaviviroi da au Paphos taon i geta.
Weka Jewei barabaravuna ma peroveta morumoruna
inebelei wavana Bariesu. Tauna bonabonana ana gavena
Segius Paulus i vituranei, Segius Paulus rava nualaulaunana
ma igoei da God ana babani ita nonori ma lamna aubaina
Barnabas ma Saul i raugoreiai. 8 Wate barabaravuna Bariesu
(Greek ponanei lamna Elimas) Saul ma Barnabas i vigaviei
da gavena ana tumagana ita viapoapoeni. 9 Saul wavana

gelauna Paul, Arua Vivivireina orana i oai ma barabaravuna
matana i ‘'nana-tunutunui. 10 Ma i pa “Tam Satan natuna ma
kaua aiaii ma jijimani tauviapoapoenina! Tam morumoru
kaukauam ma gwalagwalamerum. Ma amapo da Bapa

ana kaua ma voviravirai da moru. 11 Ma marina BADA urana
ina kovogim da matam ina apoapoe mara aburuna ma ega

madegalalalaina ma inanai.” Maratagogi matana i vinawanawa
ma i gimtona ma nare da were i voladaga-nae da rava au urana
ita vojijina.

12 Maranai gavena i’nanai aiwai i tupua ma i vitumagana,
aubaina tauna BADA ana viararamana i bana-kauei.

Paul God Riwana Aiaina i jimejimei au Antiok taon au Pisidia
13 Paul ana rava maiteni Paphosivoterei ma iamkuka
damana au Perga taon au Pamphilia provins, Ma weka
John-Mark taui i voterei ma inaeme au Jerusalem. 14 Perga
ivoterei ma irui da au Antiok taon au Pisidia provins. Ma
au Sabate i rui au boru-numana ma i kiala. 15 Ma rava gelaui,
Moses anatarawatu bukana ma peroveta gelaui ai bukai 'avi,
ma babada riwa i paritawanei Paul ma Barnabas awari i pa,
“Varevareiu! Mepa da awarimi nota aiwai da ota voaguiai
lamna marina ona gei da ona babaniei.”
16 Paul i vomairi ma urana ivoepai da rava i genuana ma
babani i vikarei i pa:

MaiIsrael mataumiegamaijew aiGod tauviborumeina,
ona rautaniganeu! 17 *Mai Israel ai God noinoita i vinei, ma
1vimaurai ai au mae au Egypt, ma ana rewapana gaegaenei
dobunei i taravaina-opunei. 18 *Madega 40 au mutulua ami
kaua apoapoei ami beura ma ami gunura anatapui am-
iauei. 19 ®*Dam gaeZaei 7 ivipupui au Canaan ma dobuna
mai Israel i verei da i vigariana-nonoei. 20 *Wei anatapuna
madega 450 au orana i tupua. Wei au murina God tauraue-
taraf i terei da taui i vibadei da peroveta Samuel ana mara.
21 fAnina ma rava God i vibagai da gulau ita verei. Ma God
Saul, Kish natuna Benjamin ana damei i terei; ai gulau da
madega 40 i kwa. 22 SMa God Saul i tere-opunei ma David
iterei ai gulau. Ma wenanare iriwa ipa, “Tau a aramanei
da David, Jesse natuna orau ana rauogara, ma au §oana

anatapuna ina kauei.”

% 13:17: Exo1:7 @ 13:18: Num14:34 © 13:19: Deu7:1 — 13:20: (a) Jdg
2:16; (b) 1Sa 3:20 T 13:20: Weiravailamna ai gavia babadai ma ai tauravena

ma taurauetara Judge. i 13:21: (a) 1Sa 8:5; (b) 1Sa 10:21 § 13:22: (a)1Sa
13:14; (b) 1Sa 16:12

23 Muriai me God i parivainuagani nanare, Mai Israel ai
Tauvilawana, Iesu David ana damei inei. 24 *Muriai da
Iesu ita nei, John mai Israel anatapui awari ijima da ai
go’apoapoe ina voterei ma ina mae-tavirei God awarina ma
ina babataito. 25 *Ma John ana nola au damona i riwa,
“Taumi o0 notanotai da tau Tauvilawana bo? Ega! Tau ega
tauna. Wate ona rautanigana, rava au muriu e nenei tauna
i getelara, tau ega tagotagogina da ana ae uma guravana
ana rupeni.”

26 Varevareu - Abraham natunatuna ma taumi Jentail
God tauviviborumeina, God tauta awarita, kwakokwakoi
vilawanai riwana i paritawaneiai! 27 Mai Jerusalem ai
babada maiteni God ana Tauvilawana i vinua-nainei, ma
lamnei Iesu ikovogi, Peroveta wei lamna ijimejimei au
Sabate marana patapatana. 28 *Taui ega ana apoapoena
aiwai ita nelagai da Iesu ita virageni, wate Pilate i vibagai da
ita virageni.

29«Maranairava ai babada maiteni, ai nuabola Iesu awa-
rina i kauana-paiei me perovetai ririwei nanare, ma tupuana
au korosi i tere-gairei ma au guba i vimataveni. 30 Wate God
Iesu iragelei i vovaimairini. 31 *Ma au pom magamagaui Iesu
taui maiteni au Galili da i gegZae au Jerusalem awari i ega.
Wei ravai marina e vivimatamata rava awarii.

32 Marina tauai Riwana Aiaina a paripariveremi. ~Wei
parivainuaganana wariaga noinoita awari i kauei. 33 Ma
God nanare i kauei tauta eda muri aubaita, da Iesu iragelei
1 vovaimairini, au Psalm viruaina wenanare I girumi,

Tam natu.
Amadodo Tau a viamanem. (Psalm2:7)
34 God Iesu iragelei i vovaimairini da ega tupuana ina buda.
Me i girugirumi nanare i pa,
Au viaiaina vivivireina David a parivainuagani tam ana verem.
(Isaiah 55:3)
35 Psalm gelauna wenanare i girumi,
A ramanei da Tam am Messiah-Tauvilawana tupuana ega
au kokoaga ma voterei da ina buda. (Psalm 16:10)

36 Maranai David i mamae ma God ana nola i kauei ma
irage, ma amamana maiteni i doboi ma tupuana ibuda.
37 Wate God Iesu iragelei ivovaimairini ma tupuana ega
ita buda.

38-39 Lamna aubaina au rava, ona aramanei da Iesu
awarinei God ami go’apoapoe ina nota-tawanei. Rava anata-
pui da Iesu e vivitumaganei, ai §o’apoapoe e notanota-tawanei

% 13:24: Mrk1:4 @ 13:25: Mrk1:7 % 13:28: Mrk15:13-14 < 13:29: Mrk
15:42-47 ¥ 13:31: Act1:3

ma ai viturana e viviaiaini. Wei Moses ana tarawatu ega

ita kaukauei. 40 Ona paina-melemi da peroveta aiwai i ririwei

ega awarimi ina tupua. Aubaina i riwa;

41 Ona rautanigana vivijibogami,

kaua gaegaena ana kauei da Ona baei ma ona irage!

Aubaina ami au lawana kaua Zaegaena ana kauei da taumi

ona vitumagana-avei.

42 Paul ma Barnabas i opuopu ma rava inei ma ivibaga-
guratei da ita nememei au Sabate gelauna da Tauvilawana ana
kaua ita babanana-kauei. 43 Boru i kwa da rava i vilamonei, mai
Jew borui ma gelaui marina ina bori i vaia da i vimai-jew, taui
Paul ma Barnabas i votagoi, ma i riwana-guratei da Iesu ana
aguei ina mae jijina.

44 Au Sabate gelauna taon ravai anatapui igeta da Iesu
riwana aiaina ita nonori. 45 Maranai mai Jew wei patarana
i’nanai ma orai unura ioai ma Paul i vikaua-morumoruei ma
1 vitepaubaubai.

46 Ma Paul ma Barnabas ana tepatoraii babani, “God riwana
a jimei awarimi au naona, wate taumi wei riwana o geduaiei.
Wel e viviatataiana da taumi lawana mamae-nonoana ega
ota goegoei. Lamna aubaina ana voteremi ma God riwana
ana jimei Jentail awarii. 47 BADA wenanare riwa bagibaginei
1 riwelai,

Tau a vinemi da lalalaina Jentail awartii,

da rava anatapui au dobu onariwei menanare ai
go’apoapoe a nota-tawanei ma a vilawani.  (Isaiah 49:6)

48 Maranai Jentail wei riwana i nonori, taui i vinuaiai kaua
ma BADA Riwana Aiaina i voepaepai, ma taui da God i vinei
lawana mamae-nonoana ita vaia, i vitumagana.

49 Ma BADA Riwana Aiaina i vituai nai au paratana. 39 Wate
mai Jew Jentail waivinei manemanei ma mai Jew gelaui
iegari da Paul ma Barnabasai gavia ivomairi ma dobunei
i viagagana-opunei. 51 ®*Anina ma taui aei pokauna i rauabuabui
da ita viatataiei da BADA ega ita vinuaiai awarii ma inae au
Ikoniam taon. 52 Wate Arua Vivivireina kerisiana voui au
Antiok orai i oai ma i vinuaiai kaua.

14

Paul ma Barnabas i jima au Ikoniam.
1 Kauana tagogina i tupua au Ikoniam. Paul ma Barnabas
inae mai Jew ai au boru numana ma menanare i babaninei

da mai Jew ma Jentail magamagaui i vitumagana. 2 Wate mai
Jew gelaui ega vivitumaganai Jentail i kelari ma ai nota i barai

% 13:51: Mrk6:11

da Paul ma Barnabasi geduaiei. 3 Avena ma Paul ma Barnabas
kampa imae guratana ma ana tepatorai BADA ana aguei
ijimajima. Ma kaua babaii ma vivirewapanai magamagaui
i kauei. Weii vimataira da ai jima lamna riwa kaua.

4 Taon i kai gelaui mai Jew aubaii i mairi ma gelaui Aposol
aubaii i mairi. 5 Ma mai Jew ma Jentail gelauiivioga da Paul
ma Barnabas §aimei ita viraurauei. 6 Wate taui riwana i vaia
ma dobuna i ruba-tawanei ma i nae au taon gaegaei Listara ma
Derbi au Laikonia provins ma taon au ririvai. 7 Ma weka
Riwana Aiaina i jimana-naiei.

Rava i notai da Paul ma Barnabas god

8 Au Listara oroto aena §okokokarana, alona manawanei
gwagagwagana i vinatunei ma ega ita babara dadana. 9 Kampa
i kiala ma Paul i bababani i rarautaniganei. Paul matana i tawanei
ma i’nanai da tauna i vitumagana da ita lawana 10 ma i garara
awarina, “Aemei ma mairi!” Ma orotona aenei i mairi ma
babara i vikarei. 11 Maranai patara i nmanai Paul aiwai i kauei
taui ava ai poneii babani vivira, “god ruaga i gairai awarita me
*rava.” 12 Taui i riwa da Barnabas lamna mai Greek ai god

ZeusT ma Paul i vitauvibabani aubaina i riwa da tauna Hermes.
13Zeus ana pulo gabuna, taon au giana, Zeus ana pirisi patara
maiteni bull ma berana ulaulai i neiai taon au metaetana da
Apasol ita puloi.

14 Wate maranai Paul ma Barnabas wei riwana i nonori,
taui ai gara isikai ma iruba-opu patara awarii ma i garara,

15 »“Ajwai aubaina wei kauana o kaukauei? Tauai rava ota me
tauminanare! Tauai Riwa Aiaina a neneiai da nai kauai kwak-
waviona voterei ma ona nae BADA lawalawaina ona viborumei,
Tauna mara ma dobu ma boga ma aiwai anatapuna au orai

ikauei. 16 Wariaga tauna rava ivoterei da ai goanei i mae.
17Wate marana patapatai e viviatataiemi da tauna e mamae ma
ana nuavaina e verevereta, garewa marei ma maura ma lam
e vereveremi ma au orami nuaiai e oaoai.” 18 Apasol i bababani
ma i kauana-guratei da ravai ita vigaei da taui avena ita puloi.

Mai Listara Paul gaimei i viraurauei.
19Mai Jew gelaui Antiok ei ma Ikoniamei i nei ma patarana
1 egari da Paul gaimei i viraurauei ma taonei i taina-opunei, 1 notai
da tauna irage. 20 Wate maranai vivitumaganai i geta da i mae-
kwaviviroi, tauna i vomairi ma i naeme au taon.

14:11: Paul ma Barnabas Greek ponanei i bababani T 14:12: Zeuslamna
mai Greek ai god gaegaena. Rava ai vitumagana da godna e vivilawani. Hermes
lamna Zeus natuna ma tauna lana Tau-vinolanolana. Zeus ma god gelaui aubaii.
Rava i notai da Hermes lana e kauwei da rava e babana-kauwa ma ai babara e aiaii.
Wate nanarena e notanotai da tauna kauwa aiaina e vivitupui ma e kauwei da rava
e vivinatuna kauwa. ¥ 14:15: Exo 20:11

Aupom gelauna tauna ma Barnabas i nae au Derbi.

21 Paul ma Barnabas Riwana Aiaina ijimei au Derbi ma
ekalesia voui magamagaui irui. Ma inae me au Listara,
Ikoniam ma Antiok. 22 Metauna au dobuna ijimajima
kampa tauvitumagana i ririwana-guratei ma i vovai-virewapani
da ina mairi-jijina ai au tumagana i pa, “Piripiri magamagaui au
orana ona rui wate au murina God ana au vibadana ona rui.”
23 Paul ma Barnabas ekalesia nununai ai babada i vinei ma
iraupari ma iuji BADA awarina, da ai ekalesia ma ai babada
ina paini. 24 Anina ma au Pisidia provins i verautua da i nae
me au Pamphilia provins. 25 Au Perga BADA riwana i jimei

ma igaira au Atalia. 26 Ma kampa iamkuka ma inae me
au Antiok au Syria provins, weka ai nola i vikarei, maranai
ekalesia kampa God i vibagai da tauli ita viaiaini ai au nola ma
1 paritawanei ma marina ai nola e vivikwai.

27Ma kampa i geta ma ekalesia i vitagogiei, ma aiwai anata-
puna God ana agueii kaukaueiravai viegei, ma menanare Iesu
metaeta ivotawanei da Jentail maiteni Tauna i vitumaganei.

28 Ma kampa tauvitumagana maiteni i mae guratana.

15
Boru au Jerusalem
1 Wate nelara gelaui Judeaei i gairai au Antiok ma ekalesia

iviararamani i pa, “Mepa da ega inibori ona vaia Moses ana
tarawatu e ririwei nanare, God taumi ega ina vilawanimi.” 2 Ma
karuwagawaga gaegaenai bauni Paul ma Barnabas maiteni. Ma
taui Paul, Barnabas marava gelauii vinei dai gae au Jerusalem
da Apasol ma babada ita inanai wei babanina aubaina. 3 Ma
1 paritawanei au Jerusalem, Ma ai au vagai ekalesia au Phonisia
ma Samaria provins i pariverei menanare Jentail i mae-tavirei
God awarina. Ma taui i vinuaiaii kaua maraina wei i nonori.
4 Maranai i geta au Jerusalem, ekalesia ma Apasol inei da
inebelei. Taui i pariverei menanare kaua anatapui God ana
aguei i tupua. 3 Wate ekalesia gelaui mai Pharisi, i vomairi ma
ibabani guratana ipa, “Jentail anina da inibori ina vaia ma
ona egari da Moses ana tarawatu ina voteletelei.”

6 Apasol ma babada i viboru da wei babanina i okei. 7*Ma
1 vitarapiri guratana ma Peter i vomairi ma taui i riwei i pa, “Au
rava! O aramanei da au orata God ivineu da Riwana Aiaina
ana jimei Jentail awarii da taui ina nonori ma ina vitumagana.
8 #God rava anatapui ai nota e araramanei, ma Jentail Aru-

ana Vivivireina i verei me tauta nanare. Wei matairana
iviatatajeta da God ivianina. 9 Tauna Jentail ma tauta

% 15:7: Act10:1-43 ¥ 15:8: Act 10:44;2:4

e vaivainita da tagogina, ma ata vitumaganei orata i viaiaiani.
10 Marina aiwai aubaina God o viviamlo-gaigaini? Tauta ama-
mata maiteni ega tata virewapana da tarawatu tata vojijina-
kauei. Wate marina wei vitana Jentail ta verevere-damanei.
11 Egateni! Tauta anataputa ta vivitumagana da BADA Iesu ana
aguei tana lawana, ma nanare Jentail maiteni.”

12 Rava anatapui igenuana ma Barnabas ma Paul
i rautaniganei, taui i bababani menanare ana au vagai God ana
aguei kaua aniba ma vivirewapanai i kauei Jentail awarii.

13Maranaii babanivorovei, ]ames* babanii vikarei, “Aurava
ona rautaniganeu.

14 _peter Tau naona i pariveremi menanare God Jentail
iraugenari ma Zelaui i vinei da tauna garinei. 15 Ma Peroveta
nununai wei kauai i bababaniei marina nanare e tuputupua:

16 Wei au murina ana nememei,

ma David ana numa gara ana voa-melei.
Ana vituramairini
ma ana kauei da ina virewapana me.

17 Da rava mamae-terenai
BADA ina baiei,

Wate Jentail a raugorei da Zariuei, BADAI riwa. (Amos 9:11-12)
18 Wariaga da marina wei ta aramanei.

1921 —»Tamna au baina ega tana kauei da ina piripiri
Jentail aubaii, taui e mamae-tavirei God awarina. Wate pepa
tana girumi ma tana egari da lam e pulopuloei god morumorui
awarii ega ina ani, ega ina viawawana labalababa, gamogamo
uai e kikiki ega ina ani ma sia ana tarana ega ina ani. Aubaina
wariaga da marina Moses ana tarawatu e raugugulei boru au
numai Sabatena patapatana.”

Pepai girumi Jentail awarii
22 Ma Apasol, babada ma ekalesia anatapui rava gelaui
ivinei ma 1 paritawanei au Antiok au Syria provinsPaul ma
Barnabas maiteni. Taui ai babada ruaga i vinei wavai Judas
wavana gelauna Barsabas ma Sailas. 23Ma wei pepana au urai
1 terei,
Aposol, ekalesia babadai, varevareimi.
Jentail ekalesia au Antiok, Syria provins ma Silisia
provins. Varevareiai, egualau!
24 Tauai riwana a vaia da rava gelaui ai au boru i gairai
ma ai viararamani i vinuabolaimi ma i visina-viraviraimi, wate

K

15:13: Iesu anatevera T 15:14: Peter wavana gelauna Simon. I 15:16:
Maranai God David ana numagara e bababaniei lamna David ana vibadana vouna
e ririwei ma ega ana epaepaia. ¢ 15:19-21: Lev 18:6-23; Lev 17:10-16

tauai nai ravai ega ata paritawanei. 25 Lamna aubaina tauai

aviboru ma avianina da taupariverena ata paritawaneiai,

ata rava Paul ma Barnabas maiteni, 26 taui i verena-melei
ma ai lawana ega ita vinuabolei BADA Iesu Keriso wavana
aubaina. 27Judas ma Sailas a pariparitawanei da taui gamoiei
ina riwemi aiwai tauai a girumi.

28 Arua Vivivireina ma tauai ai §oana da ega vita §aegaena
ana veremi, anina wei tarawatuna ava.

29 Lam god morumordui i puloi ega ona ani,

Ega tara ona umai, Ega §gamogamo uana kikikina vioana
ana tarana ona ani.

Ega ona viawawana labalababa,$

Mepa da wei tarawatui ona vojijina-kauei, taumi kaua
aiaina o kaukauei.

Egualau kaua.”

30 Ma nelarai i paritawanei da i gaira au Antiok, ma ekalesia
irieiai da pepai verei. 31 Ma tauii’avi mai vinuaiai kaua pariv-
erena aiaina aubaina. 32Judas ma Sailas taui God ana per-
ovetamai babani guratana awarii ma weitauii vinuaiaiei ma ai
tumagana i vovai-virewapani. 33 Ma kampa i mae mara aburuna

ma ekalesia ana nuaubai i paritawana-melei au Jerusalem. 34t

35 Wate Paul ma Barnabas au Antiok i mae, ma taui maiteni
BapA Riwana Aiaina i viararamani ma i raugugulei.

Paul ma Barnabas i vilamonei

36 Ma muriai Paul, Barnabasi riwei, “Tana nae dobu au anat-
apuna mepa BADA Riwana Aiaina ta raugugulei ma ekalesia
tana raugenari, ma tana inanai taui anina bo ega.” 37 Barnabas
igoei da John-Mark ita taravaini. 38 *Wate Paul wei notana
ega ita goei aubaina au naona John taui au Pamphilia i ruba-
tawanei ma ega ita mae da maiteni itanola. 39 Ai vipari-
parinigai i apoapoe guratana da taui ivilamonei. Barnabas
Marki taravaini ma kukeii damana au au Saipras. 40 Paul, Sailas
ivinei. Ma ekalesia, BADA i vibagai da ana aguei taui ai au nola
ina paini. 41 Taui Syria da Silisia i naeni ma ekalesia i raugenari
ma i vinua-terenei.

§ 15:29: Viawawana labalababa gelaui wei: Rava gelaui awawai maiteni
e viawawana. (Exo 20:14, Deu 5:18) Mane aubaina e viawawana (Lev 19:19, 1
Cor 6:15) Am femili ravai o viviawawanei (Lev 18:22, Rom 1:26-27) Gamogamo
e viviawawanei (Lev 18:23) Rava ega uta ravagi ma e viviawawanei (Eph 5:3) Rava

u egari da u viawawanei. (Gen 34:7, Deu 22:25-28) 15:29: Kaua ZaeZaena

lamna ega ini bori ma Iesu ana aguei, u korosi i take aubaita. T 15:34: Buka
waduwaduboi au orai vs 34 ega ita mamae “Wate Sailas i goei da kampa ita mae.”
© 15:38: Act13:13

16

Timothy Paul ma Barnabas maiteni i nae

1 Paul inae au Derbi da au Listara, kampa tauvotagotago
imae wavana Timothy. Tauna alona Jew ei ma Kkerisiana,

Wate amana Jentail. 2 Ekalesia au Listara ma Ikoniam
Timothy i voepaepana-kauei. 3 Paul i §oei da tauna ita taravaini
ana au vagai, lamna aubaina ini bori i verei aubaina mai Jew
kampa iaramanei da tauna amana Jentail. 4 Maranai taon
nununai i nenaeni, ma ekalesia kampa i paripari-verei Apasol
ma babada au Jerusalem ai nota, ma iriwei da tarawatu
iririwei ina votagotagoi. 5 Ma ekalesia ai vitumagana i vovai-
virewapanai ma tauvitumagana voui i ruirui marana patapatai.

Paul ana rauboni

6 Arua Vivivireina Paul ana rava maiteni ivigaei da ega
BADA riwana ita jimei au Eisia provins, ma Pirijia ma Galatia
paratana inaeni. 7 Maranai i nei Maisia ana au provins ma
igoei da ita damana au Bithinia provins. Wate Iesu Aru-
ana ega itavianinei. 8 Ma Maisia i verautuini da inae au
Troas. 9 Waguvaraina Paul ana au inana i 'nanai oroto Mace-
doniei i maimairi ma1i vivibagaii pa, “Ma damanai au Masedonia
da ma voaguiai!” 10 Paul ana rauboni au murina tauai
a vioga da lagilagina ana vomairi Masedonia provins aubaina.
Tauai a vitumagana da God i gorelai da Riwana Aiaina kampa
ana jimei.

Paul i nae au Philipai.

11 Au Troas tauai amkuka, a viaruana damana au Samotreis
bonabonana a geta ma au pom gela a kuka-nae au Neapolis.

12 Ma kampa da a babara nae au Philipai taon au Masedonia

provins, weka mai Rome ai sorodia ai bareki gaegaena i mae,
kampa a veraumae. 13 Ma au Sabate taon a opu-tawanei ma
a nae au waira, a notanotai da kampa boru gabuna wate ega.
A kiala ma waivine ruaga ota kampa i rauriei awari a babani.
14 Taurautanigana tagogi lamna Jentail wavinena wavana
Lidia ma ana dobu Thaiataira. Tauna gara lebalebarina ma-
iana gaegaena taugimareina ma God i vituma@anei, ma God
orana ivotawanei da aiwai Paul ibababaniei irautaniganana

kauei. 15 Maranai wavine ana numa ravai i babataito ma
i raugorelai 1 pa, “Ona nei au numa mepa da o notanotai da tau

kerisiana ririwa kauana.” Ma i egariai da ana au numa a mae.

Paul ma Sailas au panipani numana au Philipai

16 Mara tagogi a nenae boru au gabuna ma taunola guguini
a nebelei, Tauna au orana arua apoapoena i mae malamnei ai-
wai amapo da ina tupuai viviegai. Ma mane gaegaena i kaukauei
ana taniwaga aubaina. 17 Tauna Paul ma tauai i votagotagoiai
ma igaragarara “Wei nelarai God gegetelarana ana taunola!
E vivinolanola menanare God e vivilawananei.” 18 Wei kauana
i kauei au pom biaga da Pauli viamlo-gaigaini da i mae-tavirei ma
arua apoapoena i riwei, “lesu Keriso wavanei a egaegarim da
wavine ma opu-tawanei!” Maratagogi arua apoapoenawavine
1 opu-tawanei.

19 Maranai taunola guguini ana taniwaga iaramanei da
al mane etanaina ivine-boai, taui Paul ma Sailas ivojijini
ma i taina naiei au_deba Gabemani awarii. 20 Taui inei ai
taurauetara awarina ma iriwa, “Wei nelarai mai Jew wei
dobuna ravai e vivinuaragaragai. 21 Taui ata rava kaua gelaui
e viviararamani ma wei ata giu e tereteregairei.”

22 Ma patara irui Paul ma Sailas vunuai aubaina. Ma
gabemani Paul ma Sailas, ai gara i sikai ma wipiei i kwapui.
231 vunu-kauei ma i tawana-ruiei au panipani numana. Ma nu-
mana badana i egari da ita paina-kauei da ega ita ruba. 24 Anina
ma Panipani badana taui i tawana-ruiei, panipani numana au
orana ma aei, ai vivitainei au orana i ragita-jijini.

25 Nubautuvai Paul ma Sailas i raraupari ma i welawela God
awarina ma panipani gelaui i rarautanigana. 26 Nanare ma
lolo gaegaeotana dobuna i gui. Ma maratagogi pani numana
metaetana i wana-tawatawanei ma panipani anatapui ai sein

i dabarara. 27 Pani numana badana i vomairi ma ita inanai da
metaeta wanatawanana ma inotai da panipani iruba ma

lamna aubaina ana sod i lavui da ita viragena-melei. 28 Wate
Paul i garara, “Ega ma vunu-melem! Tauai anatapuai weka!”

29 Pani numana badana ana taunola i gorei da lalalaina
ita neiai ma i ruba-rui ma ana sisisina i mae-peu Paul ma Sailas
au naoi. 30 Ma i opunei au doa ma i paridadanei, “Babada aiwai

ana kauei da ana lawana?” ) B
31 Taui i paribelei, “BADA Iesu Keriso ma vitumaganei ma

ma lawana, am numa ravai maiteni.” 32 Ma God riwana
iraugugulei tauna ma ana numa ravai awari. 33 Nai
maranaina avena da waguvarai, pani numana badana Paul
ma Sailas i naiei ma keroi i ogai, Ma maratagogi tauna, ana
numa ravai maiteni i babataito. 34 Paul ma Sailas i gaiei ana
au numa da iviambagibagi. Tauna ana numa ravai maiteni
1 vinuaiai kaua da marina God i vitumaganei.

35 Ma marana i tom ma tauetara ana taunola™ i paritawanei
pani numana badana awarina ma iegari ipa, “Nelara
ma voterei da ina nae.”

16:35: vs. 20 ma inana.

36 Pani numanabadana Pauli riwei, “Taurauetarai egariuda

ana voteremi da ona nae. Marina ana nuaubami ona nae.”
37 Wate Paul, taurauetara i riwei, “Tauai ega ita rauetarelai

ma ivunu-kauelai patara au matai. Ma avena da tauai mai
TRome, wate marina i goei da govagovaganei ina paritawanelai
bo? Egateni kaua! Ona voterei da taurauetara ina nei weka da
ina naielai.”

38 Taui wei babanina i naiana-melei da babada i riwei ma taui
irovo kaukaua maranai riwana inonori da Paul ma Sailas

lamna mai Rome. 39Mai nei au pani numana ma i riwa, “Tauai
a kauana-boai, ai go’apoapoe ona nota-tawanei.” Ma i tere-opunei
ma i vibaga-guratei da dobuna ita oputawanei. 40 Ma Paul ma
Sailas pani numana i opu-tawanei ma i nae Lidia ana au numa
ma kampa Kkerisiana maitenii viboruboruma i vovai-virewapani.
Anina ma taui dobuna i netawanei.

17

Au Thesalonika
1Paul ma Sailas Amphipolis taon ma Apolonia taon i voterei

dainae au Thesalonika taon. Weka maiJew ai boru numana
imamae. 2Ma irui au boru numana au Sabate me mara
patapatai i kaukauei nanare, kampa Sabate tonuga rava awari

God riwana i viararamani. 3 Ma God riwanei i viararamana da
Kerisoina vinuapoapoe ma irageleiina vomairi me, “Weiravana

a bababaniei awarimi, tauna Iesu Keriso.” 4 Mai Jew gelaui
orai itaini ma taui ivotagotaoi. Ma nanare Jentail nelara
magamagagaui God taurauduneleina ma waivine wavai nae-
naei magamagaui.

5 Wate mai Jew i unura ma rava ora-potapotai magamagaui
auetanaii tami maautaon vikaruwagawagai vikarei. Ma oroto
wavana Jason ana numa iruini Paul ma Sailas i baibaiei da
ita opunei patara awari. 6 Wate maranai ega ita nelagai taui
Jason ma kerisiana gelaui i taina-naiei taon babadai awari, ma
i garara, “Wei ravai dobu au anatapuna apoapoe magamagaui
i kauei, marina i getai ata au dobu.” 7 Ma Jason, Paul ma Sailas
i taravaini ana au numa. Taui Caesar ana tarawatu e viviaigai
ma e ririwa da gulau gelauna e mamae wavana Iesu.

8 Maranai patara ma taon babadai wei babanina i nonori
taui amloi i gaigai kaua, 9 ma Jason i egari da mane gaegaena
i vimaiei da ega mae boaboa gelauna ina vitupui. Ma taui Jason
i voterei da i nae.

Au Berea

T 16:37: Mai Rome ai tarawatu lamna, “Ega rava Romei ma kwapu labalababai
bo ma pani da au naona ma rauetarei.” Rome Israel i vibadei Iesu ana au mara.

10 Ma waguvarai tauvitumagana Paul ma Sailas i paritawanei
au Berea. Maranai kampa igeta, ma irui au boru nu-
mana. 11 Mai Berea i viaiaii, ega me mai Thesalonika. Taui
i rautanigana ma i votelatela ma marana patapatana God ana
buka i’aiavi da ita aramanei da Paul aiwai i bababaniei lamna
riwa kaua. 12 Ma lamnei mai Jew magamagaui i vitumagana,
ma nanare mai Greek waivinei wavai naenaei ma nelara.

13 Maranai mai Jew au Thesalonika paratana inonori da
Paul God riwana i raraugugulei au Berea, taui maiteni i nae
kampa, ma rava irauegari da Zavia ita vikarei. 14 Maratagogi
kerisiana Paul i paritawanei au gera wate Sailas ma Timothy
au Berea provins i mae. 15 Ma nelara Paul i tauvigwanigwaniei
da au Athens, ma Paul nelaraii riwei mai paritawanei au Berea
da Sailas ma Timothy ita riwei da lagilagina ita nei awarina.

Paul au Athens i raugugula

16 Ma Paul au Athens ana rava i paipaini, ma i nanai da
kampa kokoitau i maga kaua ma 1ivinuabola kaua. 17 Mai
Jew ma mai Greek God tauviborumeina awari ijima gu-
ratana au pari numana ma nanare au deba, aiai da i geta
ma i rautanigana. 18 Ma rava gelaui nuaulaulai i getai ma mait-
eni i vitarapiri, taui e goregorei mai Epicure ma mai Stoic™,
taui lawana ai kaua tauviararamanai. Ma ai rava gelaui
i paridadana, “Wei ravana aiwai e vogavoganei?” Gelaui i riwa,
“Mepa da tauna dobu gelaui ai god e bababaniei.” Taui we-
nanarei babani aubaina Paul Iesu Riwana Aiainama anairage
ma ana vomairi me, i raugugulei.

19 Ma itaravaini ma inaiei ai au boru e goregorei
Areopagus mai riwei, “Ma neimaa goei da am viararamanana

vouna e bababaniei, ata aramanei. 20 Kaua gelaui e babaniei
tauai a vivinuanainei, ma a goei da ana aramanei anona aiwai?”
21 (Taumana ma mai Athens marana patapatai ai nola ega
aiwai, da kaua voui ina virarautuei ma ina nononori.)
22 Ma Paul babadai au naoi i mairi ma i riwa:
Dogadogara mai Athens! A inana da taumi vipatupatu-
tumi ami god awarii, 23 A bababara ma ami pulo aniapunana
a inainanai, ma tagogi a inanai au tepana i giruma, “Wei God

*17:18:  Mai Epicure rava wavana Epicurus ana viararamana i votagotagoi.
I viararamana da lawana ana ano lamna nuaiaii. Da taui aiwai da tupuai ma matai
ana rauogara, e vivinuaiaiei. Ma aiwai da e virovorovoi bo iniviara e verevereia. Taui
wei lamna e gedugeduaiei. Taui e ririwa da God rava ega ita vinuavaineii Stoic rava
wavana Zeno ana viararamana e votagotagoi. I viararamana da rava ma ai maiteni
au ririvata ta mamae (nature) ita vivirei, Taui ai g§oana ma ai erawa ita teretawanei
ma ita vinuanotanota kaua ma avena rava gelaui ai agu ita raunenelei. Taui e ririwa,
“Nuaiaii lamna kaua e vovoterei da mena ina tupua nei nanare ina tupua.”

ega ata araramaneia aubaina.” Wei Godna o viviborumei wate
ega ota aramanei. Tau ana riwemi nai Godna aiai. 24 *Tauna
God mara ma dobu ma aiwai anatapuna au orana i kauei.
Ma tauna mara ma dobu badana, ma numa rava uranei
e voavoai au orana ega ita mamae. 25 Ma ega rava ai agu
ita paipaini, tauna agu ega ita goegoei. Aubaina tauna rava
lawana ma lavutu ma anatapuna e vereverei. 26 Au karena
rava tagogi i kauei ma nai ravanei dam patarai i vitupua ma

dobu i maeni. Tauna ainelana rava ai mara i terei da ina mae
ma ina irage ma animae paratana i aiterei. 27 God wenanare

ikauei da rava tauna ina baiei da mepa ina nelagai. Wate
tauna au geregereta, ega au uama. 28 Taugiruma gelauna
Greekei iriwai pa, “Taunei ta mamae ma ta bababara ma
anatapuna ta kaukauei.”T Ma wate ami taugiruma gelauna

i girumii pa, “Tauai nanare tauna natunatuna.”¥

29 Ma tauta God natunatuna, ega tana notai da God lamna
me kokoitau, goldei bo silvei i kauei. Rava uraiei ma ana
nuaulaulauei i kauei. 30 Wariaga rava God ega ita aramanei
wate God taui i nana-tawanei, wate marina anataputa
egaegarita da tana rupena ma tana mae-tavireta awarina.
31 Aubaina mara i vinei maranai rava anatapui aiainei ma
jijimanineiina kovogi. Ravai vinei da tauneiina kovoga. God
wei ravana iragelei i vovaimairini lamna ina vimataira rava

awaridaravana anina tauna. = | ]
32 Maranai Paul iragelei vomairina i babaniei, rava i nonori

ma gelaui tauna i vinamei wate gelaui iriwa, “Tauai a goei da
muriai wei babanina ma babaniana-melei.” 33 Ma Paul ai
boru i opu-tawanei ma boru i gudu. 34 Wate gelaui i vitumagana
ma Paul ivotagotagoi. Tagogi lamna Dionisius, Areopagus
boruna au orana, ma wavine wavana Damaris, ma rava
gelaui.

18

Paul i nae au Corinth da rava awari Iesu ita jimei

1 Paul Athens inetawanei ma inae au Corinth. 2 Kampa
Akwila tauna Jew au Pontus i tupua, marinaota au Italy * da
inei awana Prisila maiteni. Aubaina Rome ai gulau Claudius
mai Jew anatapui i viagagei da Rome i opu-tawanei. Paul i nae
da taui itainanai. 3 Paul taui maiteni i mae, taui tauam-
popo, (§amogamo opina ma gara i popopoi numa aubaina ma
i gimagimarei) me Paul ai nola tagogina. 4 Sabate patapatana

@ 17:24: 1Ki 8:27; Act 7:48 T 17:28: Epimenides Ciritei au 6 century BC.

*
i 17:28: Aratus Silisiei 3 century BC. 18:2: Rome taonlamna taon gaegaena
au Italy ma ai kapital AD. 49 au orana kampa vigaigaiawa §aegaena da wavalatona
Claudius mai Jew i riwei da dobuna i netawanei.

au pari numana tauna mai Jew ma Jentail awari i jima gu-

ratana da orai ita sinavirai.

5 Maranai Sailas ma Timothy au Masedonia da i getai, Ma-
rina Paul BADA riwana ava iraugugulei mai Jew awarii da
Iesu tauna anina God ana Vinevine Keriso. 8 Wate mai Jew
Paul ivigaviei ma riwa apoapoenei iririwei. Ma tauna ana
gara irauabuabui ma awari iriwa, “Mepa da o kwako, lamna
ona viwavu-melemi, ega tau ona viwavuiu! Marina da e nenae,
ana nae Jentail awari.”

7Ma taui i voterei ma i nae Jentail wavana Titus Justus ana

au numa imae, tauna God tauviborumeina ma ana numa
pari numana au geregerena. 8 Crispus, pari numana ai bada,
BADA i vitumaganei ana numa ravai maiteni, ma mai Corinth
magamagaui Paul i rautaniganei, i vitumagana ma i babataito.

9 Waguvara tagogi BADA Paul ana au inana ibabani i pa,
“Ega ma rovo, ma babani ma ega ma genuana.” 10 Aubaina Tau
tam maiteni. Ma rava ega ina rau-iviapoapoelem aubaina au
tauvotagotago i maga wei au dobuna. 11 Ma Paul kampa i mae
madega tagogi ma nawaravi six, ma God riwana i jimei.

12 Wate maranai Galio i vi-Gavena au Akaia provins, mai
Jew kampa i vitagogiei ma Paul i vojijini ma inaei Gavena
awarina da ita rauetarei. 13 Ma taui i viwavui "pa, “Wei orotona
ana moruei rava orai e taitaini da God e viviborumei ma ata
tarawatu e viviaigai.”t

14 Ma Paul gamona i lagi da ita babani ma Galio i babani mai
Jew awari ipa, “Mepa da taumi wei ravana o viviwavui da
kaua gaegaei bo kaua apoapoe aubaina, lamna tau au nola da
ata rau-taniganemi. 15 Wate wei taumi ami babani ami wava
ma ami tarawatu, ana voterei au urami. Tau ega wei kauai
ana rauetarei.” 16 Ma etara numanei i viagagana-opunei. 17 Taui
anatapui pari numana ai bada Sothenis i vojijini ma i vunui
etara numana au naona wate Galio tauii ‘nana-tawanei.

Paul i nae me au Antiok au Syria

18 Paul i mae mara aburuna tauvitumagana maiteni au
Corinth ma wagei inae au Zeregere au Cenkirei waga ai au
animae. Prisila ma Akwila maiteni. Ma kampa Paul ana
parivainuagana aubaina aparana i gari, ma anatapui i nae au
Syria 19 Taui au Ephesus i geta ma Paul, Prisila ma Akwila

ivoterei. Ma inae au boru numana Mai Jew awari ijima.

T 18:13: Mai Jew e ririwa da Paul ega taui ai vitumagana oina ita viararamani
ma wei Rome ai tarawatu i vianinei, wate e ririwa da Paul rava taparoro vouna
e viararamani ma wei Rome ana tarawatu e viviaigai, lamna aubaina taui i goei da
Rome ai bada Paul ina kovogi. Ma inanai Act 16:20-21 ma 17:7.

20 Rava ivibagai da ita mae mara aburuna wate tauna ega
ita vianina. 21 Wate maranai i opu da ita nae ma taui i riwei,
“Ana nememei mepa da God ana goana, ma Ephesus i netawanei
ma wageiidamana.” 22 Maranai i geta au Caesarea mai nae au
Jerusalem da kerisiana i raugenari ma i nae au Antiok. 23 Au

Antiok i mae mara aburuna ma Galatia provins ma Pirijia
provins i naeni ma kerisiana i vovai-virewapani.

Apolos mai Ephesus awarti i raugugula

24 Wei marana Apolos tauna Jew, au Alexandria da Egypt
da inei au Ephesus. Tauna BADA riwana ma ana giruma
i aramana-kauei ma rava bababanina. 25 Rava Zelaui, Apolos

BADA ana etanai babanina, i viararamani, ma ana tepatorana
ijima ma Iesu ana kaua ma ana lawana i viararamana-kauei.
Wate tauna John Taubabataito ana babataito babani ava

iaramanei. 26 Ma ivikarei da ana tepatorana iraugugula au
boru-numana. Wate maranai Prisila ma Akwila tauna ana
babani inonori. Ma i gorei da maiteni i nae ai au numa ma
BADA ana etanai ana babani i viaramana-kauei.

27Maranai Apolosi nenae au Akaia, kerisiana Apolos i vovai-
virewapani. Ma kerisiana au Akaia ai pepa igiruma da
ita pariverei da tauna ita nebelei. Maranai au Akaia i geta ma
taui God ana agueii vivitumagana, agu §aefaenai verei. 28 Tauna
ana babaniei au deba mai Jew ivovaiubai. Ma God riwana

1 vaia ma lamnei rava i viararamani da Iesu anina Keriso.

19

Paul au Ephesus
1 Apolos au Corinth taon Akaia provins i mae, ma Paul

ola itagoni da au Ephesus igeta. Kerisiana gelaui kampa

2ma i paridadaneii pa, “Arua vivivireina o vaia bo ega maranai

0 babataito?”
Taui 1 paribelei i pa, “Ega, Tauai ega ata aramanei da Arua

vivivireina e mamae.” o )
3Ma Paul i paridadana, “Aiwai babaitona o vaia?”

Taui i paribelana, “John ana babataito a vaia.”
4 %Paul i riwa, “John ana babataito lamna mataira da taui

ai go’apoapoelei i mae-tavirei; ma mai Israel i riwei da Tauna
au muriu e nenei ona vitumaganei lamna Iesu.” 5 Maranai

we1 1 nonori ma i aramaneij taui i babataito BADA Iesu wavanei,
6 Ma Paul urana au kolai i terei ma Arua vivivireina au orai

irui. Ma ivikarei da pona tapunei i bababani ma God riwana
iraugugulei. 7 Taui nelara iavana twelve.

% 19:4: Mrk1:4,7-8

8Pauli nae auboru-numana ma kampa nawaravi tonugaau
orana ana tepatorana maiJew awariii bababani. Da rava orai

ita sinavirai da BADA ana vigulau ita vitumaganei. ¥ Wate gelaui
kampa orai ibagibagi ma ega ita goei da ita vitumagana, ma
patara au matailesu ana etanaii vijibogi. Ma Paul taui i voterei
ma kerisiana i taravaini ma i nae Tairanus ana au numa, ma
kampa i viararamana ma i giugiu pompom. 10 Ma nanare i mae
madega ruaga i kwa, da mai Jew ma Jentail ravai magamagaui

au Eisia provins maemaei BADA riwana i nonori.

Sceva natunatuna ) o .
11 Ma God ana rewapanei Paul kaua gaegaei ma aniba

i kaukauei, 12 lamna avena wate rava ai agesi da ai nola garai
1 naiei Paul awarina da i vodadani ma i naei da rava doridoriai
i vodadani, ma arua apoapoei i opu-tawanei ma i lawana.

13 Mai Jew gelaui dobuna inaeni ma arua apoapoei
ivivia§ana-opunei ma 1iraudadana Iesu wavanei da arua
apoapoei iviviagagei. Taui arua apoapoei iriwei ipa, “Iesu
wavanei, taunei Paul e raraugugula, Tau a egarim da ma opu.”
14 Skeva, pirisi ai bada natunatuna nelarai seven wei kauana
i kaukauei. 15 Wate mara tagogi arua apoapoena i paribelei,
“lesu aaramanei ma Paul aaramanei ma taumi aiavoi?”
16 Ma rava au orana arua apoapoena maemaena i auepai
ma taui i vunui da ega ita vikalokaloei. Ai gara1i sika-naei ma ana
kovakovai ma tararatai numei i viopuopuana ma i viruberubei.

17 Mai Jew ma Jentail ravai au Ephesus maemaei wei
riwana i nonori ma rovo oraii gaeni ma Iesu wavanai vivirana-

kauei.
18 Magamagaui i vitumagana ma i nae kerisiana awarii ma

ai go’apoapoe irupeni. 19 Tauvitumagana voui magamagaui
paraparaumai,” ai buka i vidamni au deba ma i apui. Maranai
bukai ai maia i’avi da silver 50,000t. 20 Kaua babai me wei,
Iesu riwana i vibabarai nai au dobuna ma rava magamagaui
1 vitumagana.

21 Wei anatapuna au murina Paul au orana i vinua-notanota
da au Masedonia da Akaia ita verautuini da ita damana au
Jerusalem ma iriwa, “Ananae au Jerusalem ma muriai
ana nae da Rome ana inanai.” 22 Ma Paul ana tauagu ruaga
Timothy ma Erastus i aiparitawanei au Masedonia provins, ma

tauna kampa i mae mara aburuna au Eisia provins.

Vigaigaiawa au Ephesus

%

19:19: Au Deu 18:10-14 God ana rava e vivigaei da ega ina parauma. T 19:19:
Dracma coin tagogi lamna tau-vobagibagi ana maia au pom tagogi aubaina.
Marina lamna million biaga.

23 Jesu ana babani ma ana kaua vouna aubaina, ma
vigaiZaiawa Zaegaena i tupua au Ephesus. 24 Silver taunoleina
wavana Demetrius, mai Greek ai god wavinena ana numa
taparoro kokoitaui i rarau-garogaroei da i gimagimarei, ma wei
nolana mane Zaegaena e neineiai silver taunoleina nai au
dobuna aubaii. 25 Ma taui anatapui ai rava nolana tagogina
e kaukauei maiteni i raugoreiai ma i riwa, “Au rava, o0 aramanei

da ata maura wei nolanei ta vaivaia. 26 Ma o inanai ma o nonori
menanare wei ravana Paul e kaukauei, Rava ai nota i sinavirai

da magamagaui god Artemis raudunena i voterei au Ephesus
ma dobu Eisia paratana anatapuna. Ma e ririwa da ‘rava god
iraugarogaroei, lamna ega god.” 27 Tauta tana inana kaua da
wavata ma ata mane ani kauana ega ina apoapoe. Ma ata
god getelarana Artemis ana numa taparoro ma wavana ega
ina vijibogi, ega au Eisia provins ava ma dobu au anatapuna.”

28 Maranai patara wei babanina i nonori taui i meji kaua ma
ivigaragarei, “Artemis mai Ephesus ai god i getelera!” 29 Ma
taui i garagarara rava nai au dobuna i nonori ma taui maiteni
igarara labalababa. Anina ma patara Gaius ma Aristakas
1 vojijini taui ruagai mai Masedonia Paul ana tauvigwanigwa-
niana, mai rubana-naiei nai dobuna ana boru gabuna.i 30Paul
i goei da patara au naoi ita rui da ita babani wate kerisiana ega
ita vianinei. 31 Wate nanare Paul ana rava gelaui au gabemani
tauna i vigaei da ega ina nae au boru.

32 Patara i vinuanaina, i logologoi ma i garagarara labalababa
ma ega ita aramanei aiwai aubaina weka inei. 33 Mai Jew
oroto tagogi idudu-opunei au naoi wavana Alexander ma
patara gelaui i garara awarina da ita babani. Alexander urana
i voepai da taui ita genuana ma tauna ana rava aubai ita babani.
34Wate maranai i aramanei da tauna Jew. Taui anatapui pona
tagoginei wenanare i garagarara, “Tauta mai Ephesus ata god
Artemis i getelera!” da hour ruagai kwa.

35 Ma taon badana patara iriwei da igenuana ma i riwa,
“Au rava mai Ephesus, rava anatapui au dobu i aramanei da
tauta tauvipaipai mai Ephesus ai god gegetelarana Artemis
ana numa taparoro ma ana gaima vivireina marei i peuai
aubaina. 36 Ega aiai wei ina vikaua-moruei. Lamna aubaina
orami ina rauei ma ega aiwai apoapoena ona kauei. 37 Wei
ravai o neiai weka wate taui ega au numa taparoro aiwai
ita danenei bo ata god ita riwana-boei. 38 Mepa da Demetrius
ana rava maiteni e viviwavui taui ina nae ina rauetara ma

i 19:29: Dobuna ana boru gabuna lamna numa gaegaena. E§a poewana, ma
inanana me nawaravi gebona. Rava magamagaui 26,000, nanare ina kialameeting
place. Rava e nenae kampa da kalo tapuna ma e raraubiga.

ami viwavu ona naei kampa taurauetara awarina. 39 Ma
mepa da ami nuabola gelaui e mamae lamna taon babadai
ai au boru ona babaniei ma ona tere-jijimani. 49 Ma amadodo
aiwaii tupua, tau a rovo da ina viwavuita mae-boaboa aubaina.
Wei vikaruwagawagana anona ega, ma mepa da Rome
ina paridadana ma tauta menanare tana paribelananei. 41 Anina
ma boru i gudui ma rava i vilamonei.”

20

Paul i nae au Masedonia ma Greece )
1 Vikaruwagawaga au Ephesus taon i kwa ma au murina

Paul kerisiana i raukwatueiai da i vinua-terenei, i viegualauei ma
inetawanei da inae au Masedonia provins. 2 Ma dobuna
gaefaenana 1naeni ma kaua magamagaui Kerisiana i vinua-

. . o k. _ 3 . -
terenei. Anina ma au Akaia" i geta. 3 Kampa nawaravi tonuga
imae. Tauna i vokaukaua da ita nae au Syria ma wate i nelagai

da mai Jew gelaui viragenana iviviogatarei lamna aubaina
da inae me au Masedonia. 4 Nelara gelaui i votagotago taui
lamna Piras natuna Sopater ana dobu Berea; Aristakas ma
Sekundus, mai Thesalonika, ma Gaius tauna ana dobu Derbi;
ma Tijikus ma Trophimus ai dobu Eisia provins; ma Timothy.
5 Taui wagei iainae au Troas ma kampa i painiai. 6 Ma
palawa bagibagina torelana au murina, wagei Philipai taon
au Masedonia provins a netawanei. Ma aupom 5 au murina au
Troas a geta ai rava awari, kampa aupom 7 a mae.

Au Troas, Paul Eutikus iragelei i vovaimairini

7 Wiki au karena - Sunday tauai a vitagogielai voepaepa
ma BADA ana amgogona aubaina, ma kampa Paul i jima da
nubautuva, aubaina maratomna da ita nae. 8 Numa vata-
vatara au tepana a vitagogielai, ma kampa rampa magamagaui
iararata. 9 Oroto laragana wavana Eutikus au windo i kiakiala
ma Paul iraraugugula, ma tauna matana ipota kaua da
i raunuavuru, ma kampa au tepa dewadewana i peu-gaira da au
doa i rauei. Maranai taui i gaira da ita voepai, tauna irairagena.
10 Paul i gaira, i matave-tepani ma irapai ma rava iriwei i pa,
“Ega ona vinuabola, tauna lawalawaina!” 11 Anina ma Paul
i gae me au numa ma kerisiana maiteni BADA ana amgogona
amna i ani ma awari i babani maratom. Ma Paul nai dobuna
i netawanei. 12 Taui laragana lawalawaina i naiei au numa ma
rava oraii rauei.

Paul i amkuka au Miletus

%
20:2: Marina e goregorei Greek.

13 Paul aenei inae au Assos ma tauai iriwelai da wagei
ana nae au Assos da tauna kampa ana vigerui. 14 Ma au
Assos a vigerui ma a nae au Miletus 15 Maratomna bonabona
Kios au geregerena a nae. Ma marana i tom au Samos a geta, ma
maratom gela au Miletus a gota. 16 Paul i goei da jijimanina
ina nae ma avena ita rui au Ephesus, ega ita goei da au Eisia
provins ina mae-guratana. Taunai vipaparana ma mepa da tago-
tagogina au Jerusalem ina geta muriai da Pentecost torelana.

Paul kerisiana au Ephesus i netawanei
17 Au Miletus Paul riwa i paritawanei au Ephesus taon
kerisiana babadai awari da ita nebelei. 18 Maranai au Ephesus
taon i getai ma tauii riwei i pa:
O aramanei aulawana menanare maranaivovounaiweka
au Eisia provins a getai. 19 Mai Jew igoei da ita rau-
1V1apoapoeleu wate tau a vilamolamona ma ana toutou BADA

awarina a vivitaunola. 20 O aramanei da maranai God Riwana
Aiaina awarimi a raugugulel riwa aiaina an1agu1m1 ega

ata tajijini. Au deba a raraugugula rava magamagaui au naoi,
ma ami au numa a viararamanimi 21 Riwa bagibagina mai
Jew ma Jentail a verei, A riwei da ita rupena ma ita mae-tavirei
God awarina ma Iesu ita vitumaganei.

22 Ma marina Arua Vivivireina iriweu da ananae au
Jerusalem. Ega ata aramanei kampa aiwai awariu ina tupua.
23 Wate taon nununai awari a nenae ma Arua Vivivireina
e viviegeu da amapo ina paniu ma au deri ina tereu ma
ina rau-iviapoapoeleu. 24 Ma mepa da ina virageniu, wei
lamna ega kaua gaegaena tau awariu. Wate kaua gaegaena

lamna BADA Iesu nola i verevereu da ana vikwai. Wei nolana
lamna, God ana iviaiai maemaena, riwana ana raugugulei.

25 Magamagaumi awarimi anei ma God ana vigulau
a raugugulei wate marina a aramanei da amadodo da i nenae,
naou ega ona inana-melei. 26-27 God ana vilawana ogatarana
rava aubaii ega ata govagi awarimi lamna aubaina riwa
bagibaginei a ririwemi da mepa da rava au babani ega
ina vitumaganei ma ana lawana maemae-nonoana ina vine-
boai,lamna ega tau au wavu. 28 Taumi babada ma ona paina-
melemi, nanare tauvitumagana taui aiavoi da Arua vi-
vivireina au urami i teretereia. Ona inana-vaitetei me sipu
taupainana ana sipu e paipaini. Taui lamna God ana
vinevine taranei igimarai. 29 A aramanei da ananae ma
au muriu tauraugugula morumorui ina nei awarimi ma
rava ai tumagana ina viapoapoeni, me auou moduei sipu au
borunaviragenaaubaina. 30Ma rava gelaui amiau dam oina
ina vomairi ma ina viararamana ma morueirava oraiina taini

da taui ina votagotagoi. 31 Lamna aubaina matami ina kala
ma ona aramanei da madega tonuga marai ma waguvarai
a notanotaimi ma ana toutou a viviararamanimi.

Ma marina God au urana a tereteremi. Ana
agu e verevereoimi ona v1v1tumagane1 Wei aguina

e vovaivirewapanimi, ma ami pulo ina veremi, aubaina taumi
God natunatuna viaiainai. 33 Ma tau ega rava ana mane bo
ana purapura ata rauogarei 34 Taumi o aramana-kauei da tau
nimauei a nola da mane a vaia da tau au taubagibagi turau
aubaiai. 35 Nanare, a viatataiemi da ona nola guratana da
mane ona vaia ma molaka ona voagui. Iesu ana babani ega
nuanuami ina vuru, Tauna i riwa i pa, “Verena i ai kaua ega
me vainana.”

36 Paul i babani vorovei ma anatapui i mae-gaira au doa ma

iraupari. 37-38 I vinolanola i pa, “Amapo ega naou ona inana-
melei.” Wei riwana i vinuabolai da i vitouana, Paul i taragwabai
ma i vigia-lagolagonei. Ma i naiei da au waga i vigeruei.

21

Paul ana vagai au ]erusalem

manina a nae au Cous bonabonana ma ubaubanai a nae au
Roudes bonabonana, kampa da a damana au Patara taon.
2Weka waga gelaunai nenae au Phonisia a gerui, 3da au Saipras
bonabonana a rubatawanei, au kelakelauai da a nae au Taia au
Syria provins a gota, da purapura ita viopuni. 4 Kampa tauvi-
tumagana a baiei ma aupom 7 maiteni a mae. Arua Vivivireina
kerisiana i riwei da Paul awarina aiwai ina tupua, ma lamna
aubaina Paul i vigaei da ega ina nae au Jerusalem. 3 Ma mara
1 getai da ata vomairi, kKerisiana awawai maiteni da natunatui
taon i voterei ma anatapuiai a gaira au gera, a raupari gogona.

6 A viegualau da tauai au waga a geru ma taui i nae-me ai au
numa. ) .
7 Au Taia ma a nae au Tolemais taon a geta. Tauvitumagana

kampa a nebelei ma aupom tagogi maiteni a mae. 8 *Ma
marana itom ma dobuna a voterei ma anae au Caesarea
kampa God riwana taujimeina Philip ana au numa a mae,
tauna oroto vi-7-na au Jerusalem i vinevinei da lam taupain-
ina. 9 Tauna natunatuna waivinei 4 ega tavitavinei, taui God
anariwa i viviegai rava awari.

10%Aupom vomagauii kwa, kerisiana wavana Agabas, tauna
nanare God riwana i viviegai, Judeaei i gairai au Caesarea.
11 Ma inei awariai da Paul ana tairoro ivaia ma tauna

% 21:8: Act6:5;8:5 % 21:10: Act11:28

urana ma aena i ragina-melei ma i riwa i pa, “Arua Vivivireina
e ririwa, da Jew babadai weitairorona taniwagana wenanare
ina ragini, ma Jentail au uraiina terei.”

12 Maranai wei riwana a nonori, tauai kerisiana gelaui
maiteni Paul avibagana-guratei, da avena itanae au
Jerusalem. 13 Wate ipa, “Aiwai aubaina o vivitouana ma

orau o viviapoapoeni! Tau a vokaukaua nonoa da ina raginiu,
wate ega lamna ava ma ina virageniu au Jerusalem, BADA

Iesu a vovotagotagoi aubaina.” 14 Tauai a vivigaei ma ega
tagotagogina da nuanuana atasinavirai lamna aubaina
riwanana a voterei ma a riwa a pa, “BADA ana Zoanei nanare
ina tupua.”

15 Wei au murina a vokaukaua ma a vomairi au Jerusalem.

16 Kerisiana gelaui mai Caesarea I naielai Nason ana au numa
ma kampa a mae. Tauna oroto Saiprasiei, ma Iesu votagona

i vikareni maranaina rava vouvounai i vikarei da Iesu Riwana
Aiaina i rarau-gugulei.

Paul, James i raugenari
17 Maranai au Jerusalem a geta kerisiana ana nuaiaii

inebelelai. 18 Maratom gela Paul maiteni a nae da™* James
a raugenari,/ dogadogara anatapui kampa. 19 Paul taui
i viegualauei ma ana au vagai God aiwaii kaukauei Jentail awari
anatapuna tauii pariverei.

20 Maranaina weiriwaii nonori, taui God i voepaepai ma Paul
iriwai pa, “Turaiai u aramanei mai Jew ai magatausan nanare
weka Iesu e vivitumaganei, ma God ana tarawatu e vovotago-
kauei. 21 Wate rava Jew Kkerisiana weka au Jerusalem am
kaua ivibenabenaei, da tam Jew Jentail maiteni e mamae
e viararamani da Moses ana tarawatu ina gedugeduaiei. Ma
uriwei da natunatui ini ega ina bori ma ai kaua gelaui ega
ina votagotagoi. 22 Taui iaramanei da tam u getai, Marina ai-
wai tana kauei? 23 Aiwai a ririwemi ona kauei. Au nelara 4,
taui parivainuagana bagibagina God awarina i kauei. 24 Ma
taravaini ma ona nae au Tempol ma ona viaiaina-melemi ma
ma vimaia da taui ai viaiaina pulona ina kauei. Anina ma
taui kolai ina gari ma rava anatapui ina aramanei da tam
Moses ana tarawatu anina e vovotagotagoi, ma babani au
naona lamna anatapuna moru kaua. 25*Ma Jentail marina
1 vivitumagana aubaii pepa a girumi ma wenanare a riwei, sia
e pulopuloei kokoitau awarii ega ina ani, Tara ega ina umai,

* 21:18: Wei lamna Iesu ana tevera. Act 12:17; 15:13 ma Mrk 6:3 T 21:18:
Mane anatapui ai au vagai i tami bo rava i puloi i verei damanai mane taupainina
iverei ¥ 21:25: Act15:29

Rava gamogamo uai e kikiki tarai ega ita toi-tawanana, ega

ona ani. Ega ona viawawana labalababa.”$

26 Anina ma marana i tom Paul nai nelarai 4 maitenii viaina-
melei God au matana. Muriai Paul irui Tempol au orana
ma 1ivinolanola pirisi awarii da mara aiwai taui ai viaiaina
ina voterei. Ma maranaina pulo ita terei taui tagotagogi ava
aubai.

Pauli pani.
27-29%Ma aupom 7 aburuna ava da ita kwa ma Jew gelaui au

Eisia provins maemae taui Pauli ‘'nanai Tempol au orana. Au
naoneitaui Pauli 'nanai oroto Ephesusei wavana Trophimus
maiteni, au taon ibababara ma inotai da tauna Trophimus
iruiei Tempol au orana. Taui Paul i vojijini ma i garara i pa,
“Nelara mai Israel ona nei, ona voaguiai! Wei orotona dobu
anatapuna e nenaeni ma rava anatapui e viviararamani da
mai Jew ma ata tarawatu ma Tempol i parivirevirei. Tauna
Jentail i neiai gabuna au vivivireina ma i tuvaidoedoei God au
matana!”

30 Ma rava anatapui i nonori da au Tempol vigaiaiawai tupua
ma anatapui kampa i ruba. Ma Paul i vojijini ma i taina-opunei
au doa ma Tempol metaetana i gudui. 31 Maranai taui Paul vi-
ragenanai kaukauei, Mai Rome sorodia ai bada §aegaenai nonori
da vigaigaiawa Zaegaena i tupua au Tempol. 32 Tauna lagilagina
ana sorodia ma ai babada i vaini ma i ruba kampa, maranai
rava tauii nanai, Taui Paul vunuana i voterei.

33 Sorodia ai bada inei Paul awarina da i vojijini ma ana

Aninamatauna patarai vitara-virevireii pa, “Wei aiai orotona?
Aiwai i kauei?” 34 Patara au orana rava gelaui babani tagogi
1 gararei, ma rava gelaui babani tapuna i gararei. Rava were
da nare i garagarara da sorodia ai bada menanare ita nelagai
gaiawa karena aiwai, lamna aubaina ana sorodia i egari da
Paul ita naiei, ai au bareki. 35 Maranai Paul bareki tetena
1 tutu@eregerei, patara i gaiawa guratana aubaina sorodia Paul
ivoepai da iavarai da ita gagaloei. 36 Patara amapo da taui
i vovota@otagoi ma i garagarara i pa, “Ona virageni, ona virageni!”

Paul patara awarii i babani.

f 21:25:  Viawawana labalababa wei anatapuna e vaivaipai: Rava gela awana
oroto bo wavine maiteni e viawawana (Exo 20:14, Deu 5:18); Rava gela maiteni
e viawawana mane bo purapura aubaina (Lev 19:29, 1 Cor 6:15); Natuoim maiteni
e viawawana, me oroto natuna wavinena maiteni bo wavine natuna orotona
maiteni (Lev 18:6); Oroto ma oroto bo wavine ma wavine e viawawana (Lev 18:22,
Rom 1:26-27); Rava ma §amogamo e viviawawana (Lev 18:23); Rava Zela, ega awaoim
maiteni e viawawana (Eph 5:3); Rava gelaui e gaegari da maiteni ma viawawana. (Gen
34:7, Deu 22:25-28). @ 21:27-29: Act 20:4

37 Maranai taui aburuna ava da au bareki ita rui, Paul
Greekei sorodia ai bada i riwei i pa, “Anina bo ega da awarim

ata babani?” . )
Ma tauna i auepai ma i riwa i pa, “Tam Greek u aramanei bo?

38 Tau a notai da tam Egyptei, rorova ai babada u vigaviei,
Ma rava 4,000 orai potapotai u opunei au mutulua, Tam nai
ravana bho?”

39 Paul i paribelana i pa, “Ega! Tau Jew ei, au taon Tarsus
atupua, au Silisia provins, avivibagaim da rava awari

ana babani.” _
40 Tauna ivianina ma Paul au tete i mairi. Tauna urana

i voepai da patara garara i voterei. Maranai taui i genuana, Paul
taui awarii ai ponanei i babanii pa.

22

1 “Amamau ma varevareiu, ona rautanianeu ma
ana viatataiemi da tau ega aiwai ata kauana-boai.”
2Maranai patarana Paul i nonori da taui ai ponei i bababani,
taui i genuana ma i rautanigana.
391 riwa:
Tau Jew ei, Tarsus au Silisia provins a tupua wate weka

au Jerusalem arata ma a giruma. Amamata ai tarawatu

a girumei ma au tauviararamana Gamaliel.™ A goana-guratei
da God ata voepaepa-kauei me taumi anatapumi nanare.
4 %Tau Iesu ana etanai tauvotagotagoina a rau-iviapoapoelei
da gelaui i'rage. Nelara ma waivine a pani ma au numa
panipani a tawana-ruiei. 5 Pirisi ge@etelarana ana boru

gegetelaranal maiteni i aramanei da tau a ririwa kaua. Taui
ai vianina pepana i vereu da ai rava au Damaskas ata verei
ma a nae au Damaskas da kerisiana ata pani ma a neiai da
kovoga ita vaia weka au Jerusalem.

6 Aubenai Damaskas a tugeregerei ma maratagogi lalaina
gamrina Zaegaena marei i gairai da i tunuiai. 7 A peu au doa
ma pona a nonori i pa, “Saul! Saul! Aiwai aubaina e rarau-
iviapoapoeleu?”

8Tau a paribelei, “Bada tam aiai?”

Tauna i paribelei, “Iesu Nasaretei e rarau-iviapoapoelei.”

9Rava maiteni a nenae lalalaina i 'nanai wate babani ega

ita nonori. L
10 A paridadana a pa, “Bada Aiwai ana kauei?” Ma Tauna

iriwa i pa, “Ma vomairi ma nae au Damaskas. Kampa rava
am nola ina pariverem.”

*
% 22:3:  Act 5:34-39 22:3:  Gamaliel tauna tauviararamana ma rava
aiaina Paul ana au mara. Tauna Pharisi ma boru getelarana (Sanhedrin) au orana.

% 22:4: Act8:3;26:9-11 TZZ:S: Sanhedrin

111.alalaina gamrina i rata guratana ma matau i kamoi da
ega ata inainana. Ma tauvigwanigwaniana au urai i voa ma
i naieu au Damaskas.

12 Oroto wavana Ananias kampa imae tauna God
1voepaepai ma ana tarawatu i vovojijina-nonoei. Mai Jew
tauna i vivirana-kauei. 131 nei da au ririvau i mairi ma i riwa,
“Vareiu Saul ma inana me!” Nai marana a inana me.

14 Anina ma i riwa, “Amamata ai God i rautanim, da ana
goana ma aramanei, ana Taunola Jijimaninaf - matamei
ma inanai, ma riwana tanigamei ma nonori. 15 Aiwai
U inainanai ma u nononori Ima vimatematei rava anatapui
awarii. 16 Marina aiwai e paipaini! Tauai ana babataitoim
ma BADA awarina ma raupari da am §o'apoapoei ina oga-
tawanei.”

17 Anina ma a nae au Jerusalem. Au Tempol a raraupari
ma matauei kaua a inanai. 18 A inanai BADA awariu i bababani
ipa, “Rava weka am jima tau aubaiu efa nonorana
ita goegoei. Lagilagina Jerusalem ma opu-tawanei.”

19'Wate tau a paribelei, “BADA wei ravai i aramanei da pari
numai a nepai da kerisiana a vunui ma a pani-naiei. 20 *Ma
maranai am peroveta Stephen tarana itoi, tau kampa
a maimairi ma ana irage a vianinei ma gaima tautawanai ai
gara a paipaini.”

21 Ma BADA iriweu, “Ma nae a paripari-tawanem aueia
Jentail awarii.”

Paul e ririwa da tauna Romei o )
22 Patarana Paul i rarautani§anei ma maranai wei babanina

i kauei tauii meji guratana mai vigaragarareii pa, “Ona viragena-
tawanei, e§a ina mae!”

23 Tauli i vigaragararei, ai kwama 1ikwajikwajiei ma pokau
i tawatawanei awarina. 24 Ma sorodia ai bada sorodia i egari da
Paul i naiei ai au bareki. Ma i riwei da Paul ita wipi da ita viega
aiwai aubaina ana rava amloi i gaigai ma awarina i garagarara.
25 Ma urana ruaga iterepai au aidamo ma iragiragini da
ita wipi ma Paul sorodia ai bada i riwei i pa, “Tau Rome-ei, Ega

ota etareu ma o vunuvunu-labalababaiu. Lamna menanare?”
6 Maranai sorodia ai bada wei inonori ma inae da ai
bada gaegaena i pariverei. Ma tauna i vitara-virevirei i pa, “Aiwai

e kaukauei? Wei ravana Rome-ei!”

27 Sorodia ai bada inae Paul awarina ma i paridadanei,
“Ma riweu! Riwa kaua da tam Rome-ei bo?”

Ma Paul i paribelei, “Ee, lamna riwa kaua!”

i 22:14: Rava Jijimanina bo bulobulona, lamna Iesu wavana. Paul ega Iesu
wavana ita latoni mepa da taurautanigana mai Jew ita viamlogaigaini. ¥ 22:20:
Act 7:58

28 Sorodia ai bada Paul i riwei, “Tau mane gaegaena Rome
gabemanina a verei da a vimai Rome.”
Paul tauna i riwei, “Tau a tupua da Rome-ei.”

29 Sorodia i §oei da Paul ita etarei wate maratagogi ita gori-
melei. Ai bada ita gori ma i rovo-kaukaua maranai i aramanei da
1 kauana-boai da Paul, Rome-ei seineii pani.

Paul Jew ai boru getelarana$ au naoi i mairi.

30 Au maratomna sorodia ai bada i goei da ita aramana-kauei
mai Jew ai viwavu aiwai Paul awarina. Ma lamna aubaina
Paiulair}a seini i votawatawanei ma i opunei boru getelarana au
naona1 vimairini.

23

1Paul boru gegetelarana i 'nana-jijini ma i riwa, “Varevareiu
tau au nola God awarina ijijimana ma orau aiaina da wei
paratana.” 2 Ma Pirisi gegetelarana Ananias rava gelauna Paul
au ririvana i maimairi i egari da Paul i raunavanavai. 3 Ma Paul
Ananias iriwei, “God ina raunavanavaim, tam morumorum!
Moses ana tarawatuei e rarauetareu wate maranai am rava
U riwei da i raunavanavaiu tam tarawatu u viaigai.”

4 Taui Paul au gereZerena i maimairi Paul iriwei, “Aiwai
aubaina God ana Pirisi Getelarana e vivijibogi?”

5Paul i paribelei, “Varevareiu ega ata aramanei da tauna God
ana Pirisi gegetelarana. Au buka i terei da Ega God ana taunola
ma parivai-apoapoeni.” (Exodus 22:27)
6 ¥*Anina ma Paul i nanai da Sadusi ma Pharisi gelaui
kampa ma ponana i rata ma i riwa, “Varevareiu tau Pharisi,
amau maiteni Pharisi. A vivitumagana da God rava iragelei

ina vovaimairini wei lamna_aubaina taumi o etaetareu!”
7 Maranai wei ilatoni Pharisi ma Sadusi vipariparinigai

iraukarei ma boru i kai da ruaga. 8 ®*Aubaina Sadusi e ririwa
da rava e irairage lamna ega ita vovomairi me, ma anela da
aruarua ega ita vivitumaganei, wate Pharisi wei anatapui
e vivitumaganei.

9 Gaiawa Zaefaena i tupua ma tarawatu babadai gelaui taui
Pharisi, i vomairi ma ibabani guratana i pa, “Tauai ega aiwai
apoapoena ata inanai wei ravana awarina! Mepa da anela
bo Bada Aruana tauna awarina ibabani?” 10 Vigaigaiawa
gaegaena i tupua ma sorodia ai bada i rovo mepa da rava Paul
ina viaisikasikai ma sorodia i egari da i rui ma Paul i taravaina-
opunei ma ina naieiau bareki.

§ 22:29: Weilamna Sanhedrin % 23:6: Act26:5 ¢ 23:8: Mrk12:18

11 Ma waguvarai gelauna, BADA Paul au ririvana i mairi
ma iriwei, “Tepam ina toral Me aubaiu ujima au Jerusalem

nanare aubaiu au Rome ma jima.”

Mai Jew i vioga da Paul ina virageni

12 Ubaubanai mai Jew gelaui i vitagogiei ma i viogatara ma
1 parivainuagana da ega ina am bo ina uma da Paul ina virageni.
13 Nelara 40 nanare ivianina da Paul ina virageni. 14 Taui
1 nae pirisi babadai ma dogadogara awarii ma i riwei, “Tauai
parivainuagana bagibagina a kauei da ega ana am da Paul
ana virageni.” 15 Taumi Boru gegetelarana maiteni ona moru
ma riwa ona pari-tawanei sorodia badana awarina da Paul

ina neiai ma ona vitara-virevirei da riwa kaua ona vaia. Tauai
ana vipaipai da ana virageni muriai da weka ina getai.

16 Wate maranai Paul avuna wei ogatarana i nonori ma i nae
sorodia ai au bareki ma Paul i pariverei.

17Ma Paul sorodia badana i goreiai ma i riwei, “Wei laragana
lagilagina ma naiei ami bada awarina da ana riwa ina riwei.”
18 Ma1i naiei ai bada gaegaena awarina mai riwei, “Panipani wa-
vana Paulriwai paritawanei awariumai riweu daweilaragana

ata neiai awarlm aubaina am riwa awarma
19 Sorodia ai bada gaegaena laraga i vinimavoai ma i maeria

ma i paridadanei, “Am riwa aiwai ma riweu?”
207 riwa, “Mai Jew i riwa da ita vibagaim da au maratom Paul

uta naiei ai au Boru gegetelarana, Wei anatapuna moru. 21 Wate
efa ma rautanianei aubaina rava 40 nanare pota e paipaini da
ina virageni. Taui ivioga da ega ina am da Paul ina virageni.
Taui i vokaukaua ma am vianina ava e paipaini.”
22Mabadalaragai riwei da egaaiaiina riwei mai paritawanei.

Taui Paul i paritawanei Gavena Felix awarina.

23 Anina ma sorodia ai bada gaegaena babada ruagai goreiai
ma iriwei, ipa, “Sorodia sod ravai 200, aiera ravai 200 ma
hos ravai 70 ma vaia ma ona vokaukaua da waguvarai 9 oklok
ona vomairi. 24 Hos biaga ona vaia Paul aubaina da aiaina
ona naiei gavena Felix awarina au Caesarea.”

25Ma sorodia ai bada pepa wenanare i girumi:

26 Tau Claudius Lisias, a girugiruma awarim au bada vinu-
alaulaunam, Gavena Felix.

Egualau.

27 Mai Jew wei orotona i vojijini ma ita virageni, wate
maranai a nonori da tauna Rome-ei ma lamna aubaina au
sorodia maiteni a opu da au urai a vaitawanei. 28 A Foei
da ata aramanei ana apoapoe aiwai, da ata naiei ai Boru
gegetelerana awarina. 29 Ma a nelagai da viwavuna lamna
tauiava ai tumagana kauai ma Rome ana tarawatueilamna

tauna ega aiwai apoapoena ita kauei da ata viraeni bo

ata pani. 30 Maranai riwana a vaia da mai Jew i goei da gov-

agovaganei tauna ita vunui. Lamna maratagogi a paritawanei
awarim, ma nanare tauviwavu a riwana-guratei da kampa
ina getai da ai viwavu ina kauei.

31 Ma sorodia ai babada i ririweia nanare i kauei ma wagu-
varai Paul i taravaini ma inaiei da au taon Antipatrisi geta.
32 Au maratomna aiera ma sod sorodiai i naeme au Jerusalem
ma hosi sorodia Paul i naei au Caesarea. 33 Maranai hosi soro-
diai au Caesarea i geta pepana ma Paul gavena i veredamanei
au urana. 34 Gavena pepai’avi ma Paul i paridadanei metauna
provins-na u tupua ma i riwa, “Silisia.” 35 Gavena i riwa i pa,
“Am etara ana nonori maranai am tauviwavu ina getai.” Ma
sorodia i naiei Herod numa i voavoaiana da ita inana-vaitetei.

24

Paul Gavena Felix au naona i mairi

gadogara i gaira au Caesarea ai taurauetara wavana Tertelus
maiteni. 2Ma Paul i §oreiai gabemani au naona. Ma Tertelus
1 vomairi ma viwavuna i vikarei:

Au bada Felix *vinualaulaunam, Am vibadanei ta mae
ubauba ma ata nota ega aiwai. Ma kaua vouii ma
aiaii u kaukauei ata dobu voana aubaina ivoagu-kaueta.
3 Anatapuiai mepamepa a mamae a vinuaiai kaua tam
awarim. 4 Wate ega ata goei da ana visina-viraviraim. Ma

lamna aubaina a goegoei da uta rautaniganeu mara aburuna
ava.
5Tauai a nelagai da wei ravana lamna orana potapotana

ma vigaigaiawa tauvikareina mai Jew awarii dobu au anat-
apuna. Tauna boru vouna e goregorei mai NasaretT ai bada.
6 Taui i §oei da Tempol maiteni ita tuvaidoedoei ma lamna

aubaina a pani. 718 Ma rauetarei ma ma nelagai da ai viwavu
lamna anatapui riwa kaua.

ES
24:2: Felix ana au vibadana lamna ega itaai. Tertelus lamna Fe-

lix igwalagwalamerui da Paul ita viwavui ma ita pani. Felix rava vita gaegaei
iverei da madega ruaga ikwa Sisaei Nero wei ravana iviopuni. Gavia §aegaena
itupua ma Jew Rome ivigaviei ma taui Jerusalem irikai da ega aiwaina ita mae.

24:5: Wava Nazarene lamna Iesu ana tauvotagotagoi e babaniei aubaina tauna
Nasaretei. Maranai Tertelus taui e gorei Nazarene Lamna Kerisiana e vivijibogi.
Jew Jerusalem ei ma Judea Provins anatapuna mai Galili provins ravai e inainana
gairei, (John 1:46 ma iavi). Tauna wate e ririwa da menanare Paul e tapataparoro
nei lamna mai Rome ai tarawatu e viviaigai. I 24:7: Verse 7 lamna buka

waduwaduboi biagava au orana e mamae, wate buka Greek ponanei i girugirumi
magamagaui wei ves-na au orana ega.

9 Ma mai Jew Tertelus au murina i mairi ma iriwa, “Wei
babani anatapui riwa kaua!”

10 Anina ma Gavena Felix Paul i raumotemotei da ita babani.
Paul babani i vikarei i pa:

Au bada vinualaulaunam, a aramanei da tam madega
biaga wei dobuna ai taurauetara lamna aubaina tau ana
nuaubau ana babani aubaiu. 11 Am rava ina riwem da tau
pom ota aupom 12 nanare a geta memei au Jerusalem
da BADA ata voepaepai. 12 Au tauviwavu ega ita nelagaiu
ata vigaigaiawa au Tempol bo au boru-numana bo mepa
nanare au Jerusalem. 13 Ma ai viwavu tau awariu
menanare tana aramanei da lamna riwa kaua? 14 Wate riwa
kaua da tau amamata ai God a voepaepai ma BADA Iesu ana
etanai, a votagotagoi ma taui e ririwa da wei lamna taparoro
morumoruna. Wate nanare Moses tarawatu i girugirumi
ma God ana peroveta nununai i girugirumia anatapuna
a vivitumaganei. 15 Tau God awarina a vitumagana guratana
me ravai nanare, da tauna muriai rava anatapui iragelei
ina vilawana-melei, ravai aiaii ma rava apoapoei. 16 Lamna
aubaina a kaukauana guratei da orau ina ai rava ma BADA
awarii.

17 ¢Jerusalem a netawanei madega biaga i kwa ma pom
ota a nememei da molamolakai ata puloi ma pulo ata kauei
God awarina. § 18 Tau aiaiu, maranaina i nelagaiu au
Tempol viaina pulona a kaukauei. Ega patara maiteni ma
ega visinaviravira. 19 Wate mai Jew gelaui Eisia provinsei
inei kampa. Taui mepa marina! Itanei au naom da ai
viwavu ita terei. 20 Bo babada weka ita riweta au apoapoe
aiwai maranai boru gegetelarana au naona a mairi. 21 *Wate
mepa da maratagogi awarii a garara a pa, “A vitumagana da
God rava anatapui iragelei ina vovaimairini! Lamna aubaina
tau weka a maimairi.”

22 Felix tauna BADA Iesu ana Etanai riwana i aramana-kauei,
boru i gudui ma iriwa, “Maranai sorodia ai bada Claudius
Lisias ina nei, ma ina paribelem.” 23 Ma sorodia ai bada i egari
da Paul ita inana-vaitetei ma ita voterei da ita bababara ma ana
rava ita nei da ita raraugenari.

Paul Felix i viararamani
24 Aupom biaga au murina Felix awana Drusila maiteni
inei. Drusilalamna wavine Jew ei. Ma riwa i paritawanei da

© 24:17: Act21:17-28 § 24:17: Madega 51i kwama Pauli nememei au Jerusalem
da ita mae mara aburuna da tauvitumagana ita vovaivirewapani ma ana babara ma
nolana aiaina ita virarautuei. (Act 18.22) ¥ 24:21: Act 23:6

Pauli neiai, marava ai tumaganalesu Keriso awarinai babaniei

ma Felix i rautanigana. *

25 Wate maranai Paul babani i vikarei da God ana goana, da
rava lawana aiaina ma jijimanina ina maeni, ma erawa kauai
ma go'apoapoe ina geduaiei, aubaina mara e nenei maranai
rava anatapui ina etarei. Felix wei babanina i nonori tauna
irovo ma Paul i riwei, “Ma nae! Ma maranai ana goem lamna
ana kwatuem.” 26 Ma Felix i goegoei da Paul tauna manelei
ita gwalai malamna aubaina marai maga i raukwatuei ma awa-

rina i babani. . . L
27 Madega ruaga au murina Felix irautom ma ana gabu

Posias Festus i vaia. Felix igoei da wavana ita ai mai Jew
awariilamna aubaina Paul au numa panipanii votere-tawanei.

25

Pauli vibaga da Sisa au naona ita mairi
1Festusi geta au Caesarea da ana nola ita vikarei ma aupom
vitonuina i gae au Jerusalem. 2 Weka pirisi gegetelarana ma

dogadogara Festus i nebelei ma ai viwavu Paul awarina tauna
i verei. 3 Ma Festus i vibagai da ita voagui da Paul ita paritawanei
au Jerusalem. Taui ava i vioga da Paul au etanai ita virageni.

4Wate Festus i paribelei i pa, “Paul au deri au Caesarea ma tau
a gaigaira me kampa aupom ruaga au murina. 5 Mepa da Paul
aiwai i kauana-boai lamna ami Babada maiteni ana gaira da
kampa ami viwavu ina terei.”

6 Aupom 8 da 10 nanare au murina Festus i gaira me au
Caesarea mamaratomnaaunumaetarai kialama ana sorodia
i egara da Paul ita ruieiai au naona. ? Maranai Paul i ruieiai, ma
Jew babadai Jerusalem ei i gairai i nei awari ma ina viwavui,
kaua magamagaui apoapoei aubaii. Wate taui ai viwavu
anatapui anona ega.

8 Paul wei *viwavui i vinua-nainei ma i pa, “Tau ega aiwai
apoapoena ata kauei mai Jew ai tarawatu awarina bo ai Tem-
pol awarina bo Caesar awarina.”

9 Wate Festus i goei da mai Jew ita vinuaiaini lamna aubaina
Paul iparidadanei ipa, “E goegoei bo ega da tana gae au
Jerusalem ma etara?”

* . . S, . S o
24:24: Mepada Drusila Jew wavinena awarinei Felix wei ravai e goregorei tau-
vitumagana i aramanei. Drusila lamna Herod Agrippa natuna guguinina umauna
ana madega 20. Tauna wavalatona Siriei iravagi wate ivoterei maranai ana
madega 16 da Felix iravagi. Wei lamna ana tavine viruiaina ma Felix ana
tavine vitonuina. 25:8: Paul au Tarsus i tupua wate tauna wavana Rome

gabemanina awarina. Lamna aubaina tauna ana rewapana e mamae da ana
nuabola ina naiei au Rome da Caesar ina rauetarei.

10 Paul i riwa, “Tau marina Caesar ana au etara gabuna
a maimairi, weka ina etareu. Tam u aramana-kauei da tau ega
aiwai apoapoena ata kauei mai Jew awarii. 11 Wate mepa da
aiwai apoapoena a kauei lamna ma virageniu. Tau ega irage
ata rovoei. Wate mepa da wei lamna viwavu moru lamna
ega aial ana rewapana ita mamae da ina veredamaneu. Tau
a vivibaga Caesar awarina!”

12Festus Caesar ana dogadogara ainotai vaiamai paribelana
ipa, “Tam u vibaga Caesar awarina, Anina Caesar awarina
ma nae.”

Festus Paul ana babani gulau Agrippa i pariverei
13 Aupom biaga au murina gulau Agrippal novuna Benisi

maiteni i nei au Caesarea da gavena vouna Festus i raugenari
da ita viegualauei. 14 Ma i mae aupom vomagauna ma Festus
Paul i rarauetara gulau i pariverei 1 pa, “Felix panipani tagogi
weka ivoterei. 15 Ma maranai a nae au Jerusalem mai Jew
ai pirisi babadai ma dogadogara ai viwavu i neiai awariu ma
i vibagaiu da Paul ata virageni.

16 —Ma a riwei da tauai mai Rome ai tarawatu e ririwa da
ega rava ana kovoga labalababai da au naona ana rauetarei.
Taui ina getai da ai viwavu taurauetara au naona ina mairi
da ina gagaloana-melei. 17 Maranai tauviwavu maiteni weka
a getai. Tau ega ata vipaipai ma maratomna a egara da ravana

1 neiai da ita etara, 18 Tauviwavu i vomairi ma a notai da aiwai
apoapoena aubaina ita viwavui wate ega. 19 Anina kaua biaga

ava aitaparoro kauaii, marava tagogiirairagena wavana Iesu
i vitarapiriei. Wate Paul e ririwa da Iesu lawalawaina. 20 Tau
nuanuau iragaraga menanare riwa kaua ana vainei ma Paul
a paridadanei da i vianina da maiteni ata gae au Jerusalem da
kampa ata etarei. 21 Wate Paul i vibaga da Caesar ana viwavu
ina rautaniganei. Ma sorodia a egari da au numa panipani
ina paini da ana paritawanei Caesar awarina.”

22 Ma Agrippa Festus i riwei, “A goei da ravana ana babani
ana rautaniganei.”

Ma Festus i paribelei, “Anina, au maratom ma rautaniganei.”

Gulau Agrippa Paul i rautaniganei

23 Au maratomna gulau Agrippa ma Benisi gulau garai
ioteni ma ana gabemani babadai gaeZae maiteni, iarana-
ruiei au boru numana. Festus ana sorodia iegari da Paul
iruieiai. 24 Festus iriwa, “Gulau Agrippa ma anatapumi
o rieiai weka, weil ravana o inainanai! Tauna mai Jew
au Jerusalem ma weka au Caesarea e goegoei da ina irage.

T 25:13: Weilamna Herod Agrippa 11, Herod Agrippa 1 natuna.

25 Wate tau anelagai da tauna efa aiwai ita kauana-boai
da inairage. Wate ivibaga da Caesar tauna ina rauetarei.
Lamna aubaina a pariparitawanei Caesar awarina. 26 Wate
Caesar aiwai anariwei, ega ata aramanei aiwai ana girumi?
Lamna aubaina a neiai awarimi ma tam gulau Agrippa mait-
eni da tana babaniei da nota ona vereu da aiwai ana girumi.
27 Aubaina ega ita ai da panipani ana paritawanei Caesar awa-
rina ma ana viwavuna ega!”

26

Paul ana gudu i tarai
1Ma Agrippa Pauli riwei, “A vianinem da ma babani.” Ma Paul

urana i voepai ma ana gudu tarana i vikarei 21 pa:
Iai kaua gulau Agrippa da amadodo tam au etara

e rarautaniganei da Jew babadai ai viwavu awariu ana tere-

vaijijimani. 3 Tau aramanei da tam mai Jew ai giu ma ai
pariparigai u aramanana-kauei. Lamna aubaina a vivibagaim
da au paribelana ma rautaniganana-kauei.

4 Mai Jew anatapui au lawana iaramanei, aburu da
marina, au dobu oina da au Jerusalem. 35 *Taui rorova
ava iaramaneu ma inariwem da tau ai boru bagibagina
ma piripirina, Pharisi au orana a rui ma tarawatu anat-
apuna a vojijina-kauei. 6 Ma marina a vivitumagana da God
aiwai noinoita i parivainuagani ina kauei. Ma lamna aubaina
tau weka a maimairi. 7 Wei parivai-nuaganana ata dam
12 e vipaipaiei da ina nei lamna aubaina ata rava i vipatutu
ma marai ma waguvarai God e viviborumei. Au gulau
wei vitumaganana aubaina mai Jew e viviwavuiu. 8 Aiwai
aubaina o notanotai da God ega tagotagogina da rava iragelei
ina vovaimairini?

9%Tau au naona a notai da aiwai anatapuna ata kauei da
Iesu Nasaretei ata vigaviei. 10 Ma anina lamna a kauei au
Jerusalem. Pirisi gegeteleranababadai pepai vereimalamna
1 vovai-virewapaniu ma kerisiana vivivireii magamagaui au
numa panipania terei, ma nanare aiirage a vianinei. 11 Mara
magamagaui boru numai a naeni da Kerisiana a vununaiei da
ai tumagana ita boviei. Amlou i gaigai kaua da dobu gelaui
a naeni kerisiana a baibaiei.

12 Mara tagogi pirisi babadai au Jerusalem pepa i vereu
da rewapana i vereu ma a nae au Damaskas. 13 Ma aube-
nai nanare, tau au etanai a nenae ma a inanai, lalalaina
marei i gairai ma i lalaiai, gamrina madega i getawanei! Au

9 26:5: Act23:6 ¥ 26:9: Act8:3;22:4-5

rava maiteni a bababara ilalaiai. 14 Anatapuiai a vipeuana
au doa ma pona Hebrewei awariu i bababani. I riwa, “Saul,
Saul aiwai aubaina e vivigavieu? Tam e goegoei da Tau
ma viapoapoeniu wate ega da tam e viviapoapoena-melem!”
15Ma a paridadana, “Bada tam aiai?”
Ma BADA i paribelei, “Tau Iesu, ravana tauna e vivigaviei.

16 Wate ma vomairi. Tau a nei awarim da vaivai ata verem
da ma vitaunola Tau aubaiu, ma amadodo aiwai u inanai ma

aiwai ana viatataiem, ma vimatamatei rava awarii. 17 Tau
ana gagaloem am rava mai Israel awarii ma nanare Jentail
ravai awari, ma ana paritawanem Jentail awarii, 18 da matai

ma vikalai, da ai lawana apoapoe ina voterei ma ina nei au
lalalaina, ma Satan ana rewapana ina votere-tawanei ma
ina nei God awarina. Tauna ai go’apoapoe ina nota-tawanei,
ma ina taravaini natunatuna rarautanii, ai tumagana awariu
aubaina.”

19 Lamna aubaina Gulau Agrippa, tau riwa marei au
inana a inanai a voteletelei. 20 *Au naona a jima mai Jew
awarii au Damaskas ma nanare au Jerusalem ma Judea
anatapuna ma muriai Jentail maiteni awarii. A jima

da ai go’apoapoe ina votere-tawanei ma ina mae-tavirei God
awarina, ma ai lawana ina vimataira da ai kaua apoapoe
1 voterei-tawanei. . i )

21'Wei babanii aubaina mai Jew au Tempol i vojijiniu ma
i goei da ita virageniu. 22 Wate God i vilawaniu da marina, ma

weka a maimairi da a vimatamata rava muomuoi ma nanare
rava gaegaei awarii. Aiwai a bababaniei lamna peroveta

nununai ma Moses iririweta ina tupua. 23 *Taui iriwa da
tauvilawana Keriso ina vinuapoapoe. Ma tauna ina irage ma
ina vinao da ina vomairi me ma wei matairana ina vinolanola
da tauna God lalalaina mai Jew ma Jentail aubaii.

24 Weka Festus ivionagi ma igarara Paul awarina, “Tam

u bua! Am aramana i vibuaim!”
25 Wate Paul i paribelei, “Au bada Festus tau ega ata bua.

Tau aiwai a bababaniei lamna riwa kaua ma babani anona.
26 Wei kaua ega govagovagana ma aramanei da Gulau Agrippa
anatapuna i aramanei, ma lamna aubaina ana tepatorau wei
kauai ana babaniei awarina.” 27 Paul Gulau Agrippai riweii pa,

“Peroveta e vivitumaganei bo ega? A aramanei da nanare!”

28 Ma Agrippa 1iparibelei, “Unotai da tau lagilagina
ma sinaviraiu da ana vikerisiana!”

29Pauli paribelei, “Lagilagina bo amapo, a raraupari God awa-
rina da tam ma rava anatapui wei au boruna ina tupua-vira
me tau nanare wate ega sein maiteni.”

9 26:20: Act9:20,28-29 ¥ 26:23: Isa 42:6;49:6

30 Anina ma gulau ma gavena ma Benisi i vomairi ma i nae.
31 Ma anatapui inenae ma ibabani vivira ma i vianina i pa,
“Weiravana ega aiwai apoapoena ita kauei da tana virageni bo
tana pani.”

32 Ma Agrippa Festus iriwei, “Mepa da ega ita vibaga Zae
Caesar awarina, lamna marina tata rupeni.”

27

Paul wagei i vagai nae au Rome

1 Festus mara i tereterei i getai da tauai ata nae au Rome.
Paul ma tau ma panipani gelaui maiteni au waga a geru ma
a vagai Rome aubaina. Rome ai sorodia badana wavana Julius
au urana iterelai. Tauna Caesar ana sorodia vinevinena.
2 Waga Adaramiteiinei da a geru ma wagana i §ota-nae au
Eisia provins gerana. Oroto wavana Aristakas ana dobu
Thesalonika au Masedonia provins tauna maitenii geru.

3 Au maratomna au Sidon taon a gota, Julius ivina i ai

Paul awarina ma ivoterei da iopu au gera da ana rava
ita raugenari ma ana goana aiwai ita vibagei. 4 Muriai wagei
a opuda a nenae maivei verau-matamataniai ma lamna aubaina
bonabona au Saipras ma dobu gaegaenaau pouna au mulagina
ambori. 5 Ma boga gaefaena abori da Silisia provins da
Pamphilia provins geraii a voterei da au Maira taon a rui au
Lisia provins 6 Au Maira taon kampa sorodia badana mai
Egypt ai waga Alexandriei i nenae au Italy kampa i vigeruiai.

7Ma aupom magamagaui nuatauai a ruba ma a voia guratana
da Cinidustaon a tugeregerei wate ive i verau-matamataniai
da kampa waga avirai da Crete bonabonana ma mutu
Samone au poui au mulagina a nae. 8 Ma kampa nuatauai
bonabona Crete gerana a naeni aubaina mara i apoapoe ma
a geta dobu e goregorei U Aiaina, Lasea taon au geregerena.

= — . . =k .
9 Mara gaeZaena a vine-boai au vagair ma Rupena Ujina

marana boibogi ikwa,! marina lamna ive ma rabama ai
mara ma boga babarana i vinirovorovo. 10 Ma Paul i riwa,
“Nelara, malana a vaivaia da ata vagai ina apoapoe kaua ma
waga ma purapura tana vine-boa-pai. Ata lawana maiteni
tana vineboai.,” 11 Wate sorodia ai bada, kapena ana ba-
bani i rautaniganei ma ega Paul da kampa ata mae ma ega
ata nae. 12 Wei gabuna ega ita ai wei ivena au marana ma
rava magamagaui igoei da waganei ata nae da Phinix una,
Crete au bonabonana da kampa ata mae da bodu ita kwa. Wei

*
27:9: Irii parei da kojikojira ana mara ma i vagai. T 27:9: Eng. Atonement
bo Yom Kippur marana wei lamna September bo October rabama ma ive ai mara

U Zaegaena ma mutuii lavarata ma rauanaga e vinao-vereverei,
da au mulagina e mamae.
Kojikojira Gaegaena

13 Maranai rauanaga i vikarei ma waga ravai i notai da ma-
rina mara aiaina da ita nae au Phinix una. Ma anika i taini
ma Crete bonabona geraei i nae. 14 Ma ega barana ita uama
ma kojikojira¥ olei iveiai. 15 Ive wagana i verau-matamatani ma
waga ega tagotagogina da ita vobelei ma i voterei da ive waga
iavara-opunei. 16 Bonabona aburuna Kauda gerana au mu-
lagina a ruba ma kampa a voia guratana da dingy a terepai au
waga da a ragita-jijini. 17 Wei i kauana vorovei ma guravei waga
au gabaurina da waga adana i ragita-kwaviviroi. Taui i rovo
mepa da au maratete ina amgaena au Syrtis,$ Libya au gerana.
Lamna aubaina guravei ai da kuka, i ragita-tagogiei ma au boga
iviorereni da waga ita bibi. Ma i voterei da kojikojira waga
iavara-naiei. 18 Maratomna kojikojirana i rarau-guratanelei da
purapura gelaui au boga a viorereni. 19 Aupom vitonuina taui
waga purapurai i viorereni au boga. 20 Kojikojira i ruba da
aupom biaga da madega ma ubona i purui. Ravai ai nota i kwa.

21 Wei au marana rava au waga am i kauana-avei, anina ma
Paul i vomairi ma tauii riwei, “Nelara ota rautaniganeu ma Crete
ega tata oputawanei, amapo waga ega tata viapoapoeni ma ata
purapura ega tata vineboai. 22 Wate a ririwana-guratemi da ega
orami ina peu! Aubaina avena da waga ina monu wate ega
ina irage. 23 God lamna tau au BADA ma ana taunola tau.
Waguvarai God ana anela i paritawaneiai awariu. 24 Ma i riwa,
‘Ega ma rovo! Tam anina da Caesar au naona ma etaral Ma
gelauna lamna God ana nuavaina maemaena rava anatapui
maiteni e vagavagai ina lawana’ 25 Lamna aubaina tepami
ina toral Aubaina tau God a vivitumaganei ma menanare
iririweia nanarena ina tupua. 26 Wate tauta au maratete
tana amgaena.”

27 Kojikojira iavara-naielai au Mediteranean Bogana da
aupom 14 i kwa ma nubautuva waga ravai malana i vaia da
taui gerai tugeregerei. 26 Ma barawa au giana gaima i ragini ma
aubogai tawanana-gairei da topa ana gabinou ita aramanei. Ma

i aramanei da 40 meter ma i mae aburuna ma i raudadana-melei
lamna marina 30 meter. 29 Ma taui i rovo mepa da rabama

waga au Kkira ina viairikarikai lamna aubaina waga au ipuna
anika 4 i tawana Zairei ma i vipaipai da mara ina tom tawanana.
30 Ma waga ravai ai kaua i kaukauei da ita ruba-govaga. Ma
ivioga da dingiei ita opu waga au naona da anika ita dubara-
naiei, malamna aubaina dingy i teretere-gairei au boga, 31 Wate

f 27:14: Kariwabu §aeZaena § 27:17: Weilamna maratete.

Paul sorodia ai bada maiteni i riwei, “Mepa da waga ravai
ina rubatawanemi lamna anatapumi ona irage.” 32 Ma sorodia
dingy guravana i borituini ma dingy kwakwavina i peu au boga

ma i avara-naiei. ) o )
33 Ma maratomtomai Paul rava anatapui i egari da ita am,

ipa, “Taumi marina aupom 14 rovo i kauemi ma ega ota am.”
34 “Tau a vivibaga-guratemi da ona am da ona virewapana, ega
aiai tagogi ina irage.” 35 Paul i babani vorovei ma au matai
palawa i vaia, BADA i viegualauei ma i vogimai ma iani. 36 Ma
rava anatapui inanai ma orai ibagibagi ma am i vikarei.
37 Tauai anatapuiai 276 au waga. 38 Ma rava anatapui i am
da iam-iaua. Ma witi baikei au boga iviorereni da waga
ita votelatelai da au gera ita gota da avena ita amgaina.

Waga au maratete i amgaena

39 Maranai mara i tom tawanana taui dobu i 'nanai wate
gerana ega ita aramanei, wate U inanai da gerana aiaina ma

inotai da gerana aiaina da waga kampa ita vigaeni. 40 Anina
ma anika guravaii viaituituini, ma labilabi i tere-gairei, ma waga
au naona kuka voaburunei i votawatawanei ma gera aubaina
iruba. 41 Wate waga au maratete i am@aena da i tapaiei, ma
rabama waga ipuna i viairikarikai.

42 Sorodia i goei da panipani ita virageni, da avena ita toa-
gaira au gera ma ita viruberubei. 43 Wate sorodia ai bada i goei
da Paul ita vilawani ma 1ivigaei, anina ma ai viogatara ega
ita kauei. Ma taui aiavoi toa i aramanei i egari da i viauepa au
boga ma i toa-gaira au gera. 44 Ma gelaui aiwai da i tenatenam
ividauei. Ma nanare anatapui lawalawaii au gera i gota.

28

Paul au Malta bonabonana )
1 Maranai a gota au gera ma a aramanei da tauai au Malta

bonabonana. 2 Dobuna ravai inebelelai ma ivii iai kaua
awariai. Garewa atuna i vikarei mai ubauba, ma tauiau gera ai

iviviri. 3Ma Paul ai ragorago i guna da ai au tepana i tereterei
ma mota gaigaiawana ai bolana malana ivaia da iopui ma
Paul nimana iani. 4 Dobuna ravai i nanai da motana Paul
au nimana i dawedawe ma i pari-ararava, “Wei ravana lamna
tauviragena ma ega ita monu wate ata god™ e ririwa da tauna
ega ina lawana.” 5 Wate Paul motana i viaikwajiei da ai au
menamenana irauei ma tauna ega ita kero. 6 Rava i vipaipai
da Paul nimana ita dodo bo ita peu da ita irage. Wate maranai
ivipaipai guratana ma i’nanai da tauna anina, taui ai nota
i virai ma i riwa da tauna god gelauna.

28:4: God wavinena wavana kaua aiaina bo kaua jijimanina (Justice).

7 Au gerana a gotagota - lana au geregerena lamna dobuna
badana Publius ana wapu gaegaena. Tauna i taravainiai
ma i paina-kauelai da aupom tonuga & Publius amana i doria
manawa ruba ma inigugura i vaia da i matamatave, Paul i rui
inanana aubaina ma urana au tepana i terei ma i raupariei ma
ivilawani. ¥ Anina ma rava anatapui doridoriai au bonabona
i nei ma i vilawani.

Paul au bonabona Malta da i nae au Rome

10-11 Kampa mai Malta maiteni a mae nawaravi tonuga.
Ma ravai ivoagu-kauelai ma maranai ata vomairi, ai goana
vagai aubaina anatapuna iverelai. Ma waga gelauna a gerui
lamna mai Alexandria ai waga bodu aubaina kampa
imae. Waga au naona lamna ai god ruaga kokoitaui i taif.
12 Kampa ma a amkuka-nae da au Sairakius a gota ma a mae
aupom tonuga 13 Kampa da ambori damana au Regium ma

maratomna rauanaga iwanabauni ma amkuka ma geraei
a ruba da maratom Zela au Puteoli a gota. 14 Kerisiana kampa
a nelagai ma i riwelai da maiteni a mae wiki tagogi. Anina ma
a babara-nae da au Rome taon a geta. 15 Kerisiana au Rome
riwaiai ivaia da anenei ma igei da ita nebelelai, gelaui i gei
au taon e goreZorei Vagavagai Tonuga ai Numa ma gelaui i gae
Apius ana au maket. Maranai Paul wei ravai i 'nanai, ma

i vinuaiai kaua ma God i viegualauei. 16 Maranai au Rome taon
a geta taui Paul numa iverei da ainelana i mae ma sorodia
i terei da i nana-vaitetei.

Paul au Rome i raugugula

17 Ma aupom tonuga au murina Jew babadai kampa mae-
maei iraugoreiai ma awarii i babani, “Varevareiu tau ega ai-
wal ata kauana-boai ata rava awarii bo amamata ai tarawatu
ata viaigai. Wate au Jerusalem i paniu ma i veredamaneu Rome
gavena awarina. 18 Mai Rome i etareiu ma i goei da ita rupeniu
aubaina ega aiwai apoapoena atakauei da ina virageniu.
19 ©Wate Jew babadai wei ega ita oei ma lamna aubaina
Rome babadai ariwei da tau ega ana mae wate ana gae au
gaefaena Caesar awarina da ita rauetareiu. Wate lamna ega au
rava ata vivigaviei, ega. 20 Lamna aubaina a goremi weka da
tata babani gogona, ma ata riwemi da tau a vipanipani aubaina
a vitumagana da mai Israel ai tauvilawana wariaga i ririwei
boibogi i nei.”

21 Taui i paribelei, “Tauai ega pepa Judeaei ata vaia bo ai
rava riwa ita neiai. 22 Tauai aramanei da ravai anatapui

T 28:10-11: Weilamna mai Rome ai god ragaraga wavai Castor ma Pollux ruagai
e goregore Dioscuri bo ragaraga marei, Taui lamna god Zeus ma Leda natunatui.
© 28:19: Act 25:11

kerisiana boruna e paripari-virevirei. Wate tauai a goei da am
nota ana vaia.”

23 Ma taui mara i terei da Paul maiteni ita viboru, ma patara
i getai mepa Paul i mamaelana. Ma ubaubanai Paul God ana
vigulau jimana i vikarei da waguvarai ivorovei. Moses ana
tarawatu ma peroveta nununaii ai au buka i mairi ma i jima.
I goei da orai ita taini da Iesu ita vitumaganei. 24 Ana babaniei
gelaui orai i taini ma gelaui ega ita vitumagana. 25 Ma taui ava
babanina i vipariparinigaiei ma muriai da ita vilamonei Paul
wei riwana tagogi i latoni i pa, “Arua Vivivireina riwa kaua
Peroveta Isaiah ponanei amamami i riweii pa:

26 Ma nae am rava mai Israel awari da ma riwei,
ona nononora wate ega ona araramanei
ona inanai wate ega anona ona aramanei.

27 Aubaina wei ravai orai i bado.
Tanigaii gudui,

Taui matai i vopotai.

Mepa da taui mataiei ita inainana,

tanigaiei ita nononora

oraiei ita araramanei,

ma ita mae-tavirei awariu ma ata vilawani. ~ (Isaiah 6:9-10)

2829 —Lamna aubaina onaaramanei da_God Riwana
Aiaina vai-melana aubaina i paritawanei Jentail awarii. Taui
ina rautanigana.”

30 Paul kampa numa i vivimaiei ma i mae madega ruaga
taputapuna. Ma rava magamagaui i nenei da 1 raraugenari ma
wei i vinuaiaiei. 31 Ana tepatorana God ana vigulau ma Iesu
Keriso riwana Aiaina i jimei. Ma ega aiai ita vigaei.

